
የርዕስ ማውጫ


በዚህ እትም ውስጥ

የጥናት ርዕስ 36፦ ከኅዳር 11-17, 2024

 2 “ቃሉን የምታደርጉ ሁኑ”

የጥናት ርዕስ 37፦ ከኅዳር 18-24, 2024

 8 እስከ መጨረሻው ለመጽናት የሚረዳን ደብዳቤ

14 የሕይወት ታሪክ​—በይሖዋ አገልግሎት ያሳለፍኩት አርኪ ሕይወት

19 የአንባቢያን ጥያቄዎች

የጥናት ርዕስ 38፦ ከኅዳር 25, 2024–ታኅሣሥ 1, 2024

20 ማስጠንቀቂያዎቹን ልብ እያልክ ነው?

የጥናት ርዕስ 39፦ ከታኅሣሥ 2-8, 2024

26 በመስጠት የሚገኘውን የላቀ ደስታ አጣጥም

32 ለጥናት የሚረዱ ሐሳቦች​—አእምሮህን ክፍት አድርገህ አጥና










የጥናት ርዕስ 36




መዝሙር 89 ስማ፣ ታዘዝ፤ ትባረካለህ



“ቃሉን የምታደርጉ ሁኑ”



“ቃሉን የምታደርጉ ሁኑ እንጂ . . . ሰሚዎች ብቻ አትሁኑ።”—ያዕ. 1:22




ዓላማ

ይህ የጥናት ርዕስ፣ የአምላክን ቃል በየዕለቱ ለማንበብ እንዲሁም ስላነበብነው ነገር ለማሰብና በሕይወታችን ይበልጥ ተግባራዊ ለማድረግ ያነሳሳናል።




1-2. የአምላክ አገልጋዮች ደስተኛ የሆኑት ለምንድን ነው? (ያዕቆብ 1:22-25)


መልስህ



ይሖዋ እና የሚወደው ልጁ ደስተኞች እንድንሆን ይፈልጋሉ። የመዝሙር 119:2 ጸሐፊ እንዲህ ብሏል፦ “ማሳሰቢያዎቹን የሚጠብቁ፣ እሱን በሙሉ ልባቸው የሚፈልጉ ደስተኞች ናቸው።” ኢየሱስም “ደስተኞችስ የአምላክን ቃል ሰምተው የሚጠብቁት ናቸው!” በማለት ተጨማሪ ማረጋገጫ ሰጥቷል።—ሉቃስ 11:28

2 እኛ የይሖዋ አገልጋዮች ደስተኛ ሕዝብ ነን። ለምን? ብዙ ምክንያቶች አሉ፤ አንዱ ምክንያት ግን የአምላክን ቃል አዘውትረን ማንበባችንና የተማርነውን ነገር ተግባራዊ ለማድረግ ጥረት ማድረጋችን ነው።—ያዕቆብ 1:22-25⁠ን አንብብ።

 3. በአምላክ ቃል ላይ ያነበብነውን ነገር ተግባራዊ ማድረጋችን የሚጠቅመን እንዴት ነው?


መልስህ



3 ‘ቃሉን የምናደርግ መሆናችን’ በብዙ መንገዶች ይጠቅመናል። አንደኛ፣ ከአምላክ ቃል የተማርነውን ነገር ተግባራዊ ስናደርግ ይሖዋን እናስደስተዋለን። ይህን ማወቃችን ደግሞ እኛን ያስደስተናል። (መክ. 12:13) በመንፈስ መሪነት በተጻፈው የአምላክ ቃል ላይ ያነበብነውን ነገር በተግባር ስናውል የቤተሰብ ሕይወታችን ይሻሻላል፤ ከእምነት አጋሮቻችን ጋር ያለን ወዳጅነትም ይጠናከራል። አንተም ይህን በሕይወትህ ተመልክተኸው ይሆናል። ከዚህም በተጨማሪ፣ የይሖዋን መመሪያዎች የማይከተሉ ሰዎች ከሚደርሱባቸው ብዙ ችግሮች እንጠበቃለን። ንጉሥ ዳዊት ከተናገረው ሐሳብ ጋር እንደምንስማማ ጥያቄ የለውም። ዳዊት በመዝሙሩ ላይ ስለ ይሖዋ ሕግ፣ መመሪያዎችና ፍርዶች ከጠቀሰ በኋላ “እነሱን መጠበቅ ትልቅ ወሮታ አለው” ብሏል።—መዝ. 19:7-11

 4. የአምላክን ቃል ተግባራዊ ማድረግ ቀላል ያልሆነው ለምንድን ነው?


መልስህ



4 የአምላክን ቃል ተግባራዊ ለማድረግ፣ ይሖዋ ከእኛ ምን እንደሚፈልግብን ለማወቅ በሚያስችል መንገድ መጽሐፍ ቅዱስን ማንበብና ማጥናት ይኖርብናል። ሆኖም ፕሮግራማችን የተጣበበ ስለሆነ ለዚህ የሚሆን ጊዜ ማግኘት ቀላል አይደለም። እንግዲያው መጽሐፍ ቅዱስን አዘውትረን ለማንበብ የሚረዱንን አንዳንድ ነጥቦች እንመልከት። በተጨማሪም ስላነበብነው ነገር ቆም ብለን ለማሰብ ምን ሊረዳን እንደሚችል እንዲሁም ያገኘነውን ትምህርት እንዴት በተግባር ማዋል እንደምንችል እንመረምራለን።

የአምላክን ቃል ለማንበብ ጊዜ መድብ

 5. ጊዜ የሚጠይቁ ምን ምን ኃላፊነቶች አሉብን?


መልስህ



5 አብዛኞቹ የይሖዋ አገልጋዮች ጊዜያቸው የተጣበበ ነው። ጊዜ የሚጠይቁ የተለያዩ ቅዱስ ጽሑፋዊ ኃላፊነቶች አሉብን። ለምሳሌ አብዛኞቻችን ራሳችንንም ሆነ ቤተሰባችንን ለማስተዳደር ሰብዓዊ ሥራ እንሠራለን። (1 ጢሞ. 5:8) ብዙ ክርስቲያኖች የታመሙ ወይም በዕድሜ የገፉ የቤተሰባቸውን አባላት ይንከባከባሉ። እንዲሁም ሁላችንም የራሳችንን ጤና መንከባከብ አለብን፤ ይህም ጊዜ የሚጠይቅ ነገር ነው። ከእነዚህ ሁሉ ነገሮች በተጨማሪ ደግሞ በጉባኤ ውስጥ ኃላፊነቶች አሉብን። በስብከቱ ሥራ በቅንዓት መካፈል ትልቁ ኃላፊነታችን ነው። ታዲያ ይህ ሁሉ ኃላፊነት እያለብህ የአምላክን ቃል አዘውትረህ ለማንበብ፣ ለማሰላሰልና የተማርከውን ነገር ተግባራዊ ለማድረግ ጊዜ ልታገኝ የምትችለው እንዴት ነው?

 6. ለመጽሐፍ ቅዱስ ንባብህ ቅድሚያ ለመስጠት ምን ይረዳሃል? (ሥዕሉንም ተመልከት።)


መልስህ



6 መጽሐፍ ቅዱስን ማንበብ ለክርስቲያኖች ‘ይበልጥ አስፈላጊ ከሆኑት ነገሮች’ መካከል አንዱ ነው፤ ስለዚህ ቅድሚያ ልንሰጠው ይገባል። (ፊልጵ. 1:10) የመጀመሪያው መዝሙር ስለ ደስተኛ ሰው ሲናገር “በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል” ይላል። (መዝ. 1:1, 2) ይህ ጥቅስ፣ ለመጽሐፍ ቅዱስ ንባብ ጊዜ መመደብ እንዳለብን በግልጽ ያሳያል። መጽሐፍ ቅዱስን ለማንበብ ከሁሉ የተሻለው ጊዜ የትኛው ነው? መልሱ ከሰው ሰው የተለያየ ሊሆን ይችላል። ዋናው ነገር፣ አዘውትረን ለማንበብ የሚቀለንን ጊዜ መምረጣችን ነው። ቪክቶር የተባለ ወንድም እንዲህ ብሏል፦ “የመጽሐፍ ቅዱስ ንባቤን ጠዋት ላይ ማድረግ ደስ ይለኛል። እርግጥ የጠዋት ሰው አይደለሁም፤ ግን በዚህ ሰዓት ትኩረት የሚከፋፍሉ ብዙ ነገሮች የሉም። አእምሮዬ ነፃ ስለሚሆን ትኩረቴን መሰብሰብ እችላለሁ።” ይህ ሐሳብ ለአንተም ይሠራል? ‘ለእኔ መጽሐፍ ቅዱስን ለማንበብ ከሁሉ የተሻለው ጊዜ የትኛው ነው?’ ብለህ ራስህን ጠይቅ።



[image: አንዲት እህት መጽሐፍ ቅዱስ እያነበበች ነው፤ አጠገቧ ባለ ክፍል ውስጥ ትንሽ ልጇ ተኝታለች።]

መጽሐፍ ቅዱስን ለማንበብ ከሁሉ የተሻለው ጊዜ የትኛው ነው? አዘውትረህ ለማንበብ የሚቀልህ መቼ ብታነብ ነው? (አንቀጽ 6⁠ን ተመልከት)







ስለምታነበው ነገር አስብ

7-8. ከንባባችን የተሟላ ጥቅም እንዳናገኝ እንቅፋት ሊሆንብን የሚችለው ምንድን ነው? በምሳሌ አስረዳ።


መልስህ



7 በአብዛኛው እንደሚስተዋለው፣ መልእክቱን ከራሳችን ጋር ሳናዋህደው ረጅም ንባብ ልናነብ እንችላለን። አንድ ነገር አንብበህ ብዙም ሳይቆይ ያነበብከውን ነገር ማስታወስ አቅቶህ ያውቃል? ይህ ሁላችንንም የሚያጋጥመን ነገር ነው። ካልተጠነቀቅን ይህ ሁኔታ መጽሐፍ ቅዱስን ስናነብም ሊከሰት ይችላል። ምናልባት በየቀኑ የተወሰኑ የመጽሐፍ ቅዱስ ምዕራፎችን ለማንበብ ግብ አውጥተን ይሆናል። ይህ የሚበረታታ ነገር ነው። ግብ ማውጣትና ግባችን ላይ ለመድረስ መጣር አለብን። (1 ቆሮ. 9:26) መጽሐፍ ቅዱስን ማንበብ ጥሩ እርምጃ ነው፤ ግን የመጀመሪያው እርምጃ ብቻ ነው። ከመጽሐፍ ቅዱስ ንባባችን የተሟላ ጥቅም ማግኘት ከፈለግን ከዚህ የበለጠ ነገር ማድረግ ይኖርብናል።

8 ለንጽጽር ያህል አንድ ምሳሌ እንመልከት፦ በዝናብ መልክ የሚወርደው ውኃ ለሕይወት በጣም አስፈላጊ ነው። ነገር ግን ከፍተኛ መጠን ያለው ዝናብ በአጭር ጊዜ ውስጥ ከዘነበ መሬቱ ይጥለቀለቃል። እንዲህ ያለው ዝናብ ጠቃሚ ሊሆን አይችልም። ውኃው መሬት ውስጥ ሰርጎ እንዲገባና ተክሎችን መጥቀም እንዲችል ጊዜ ያስፈልጋል። መጽሐፍ ቅዱስን ከማንበብ ጋር በተያያዘም ሁኔታው ተመሳሳይ ነው። በችኮላ ካነበብን መልእክቱን መረዳት፣ ማስታወስና በሥራ ላይ ማዋል እንቸገራለን።—ያዕ. 1:24



[image: አንድ ወንድም መጽሐፍ ቅዱስ እያነበበ። ምስሎች፦ 1. ከባድ ዝናብ፣ ቡቃያዎች ያሉበትን መሬት ሲያጥለቀልቀው፤ ቡቃያዎቹ ዝናቡን መቋቋም ከብዷቸዋል። 2. ቀለል ያለ ዝናብ መሬቱን እያራሰው ነው፤ በዚህም ምክንያት ቡቃያዎቹ ለምልመዋል።]

የዝናብ ውኃ አፈር ውስጥ ሰርጎ እንዲገባና ለተክሎች እንዲጠቅም ከተፈለገ ጊዜ እንደሚያስፈልገው ሁሉ እኛም ከአምላክ ቃል ስላነበብነው ነገር ለማሰብና ተግባራዊ የምናደርግበትን አቅጣጫ ለማስተዋል ጊዜ ያስፈልገናል (አንቀጽ 8⁠ን ተመልከት)







 9. መጽሐፍ ቅዱስን በችኮላ የማንበብ ልማድ ካለን ምን ልናደርግ ይገባል?


መልስህ



9 አንዳንድ ጊዜ መጽሐፍ ቅዱስን የምታነበው በችኮላ እንደሆነ አስተውለህ ይሆን? ከሆነ ምን ማድረግ ይኖርብሃል? ቀስ በል። በምታነብበት ወቅት ወይም ካነበብክ በኋላ፣ ስላነበብከው ነገር ቆም ብለህ ለማሰብ ጥረት አድርግ። ይህ ብዙም ከባድ ነገር አይደለም። ‘ማሰላሰል’ የሚለው ቃል ከባድ ሆኖ እንዲታይህ የሚያደርግ ከሆነ ነገሩን ቀለል አድርገህ ተመልከተው፤ ማሰላሰል ማለት ስላነበብከው ነገር ማሰብ ማለት ብቻ ነው። ለማሰብ ወይም ለማሰላሰል እንዲያስችልህ የምታጠናበትን ጊዜ ረዘም ልታደርግ ትችል ይሆናል። በሌላ በኩል ደግሞ የምታነበውን ነገር ቀነስ አድርገህ የቀረውን ጊዜ ለማሰላሰል ልትጠቀምበት ትችላለህ። ቀደም ሲል የተጠቀሰው ቪክቶር እንዲህ ብሏል፦ “የመጽሐፍ ቅዱስ ንባቤ ብዙም ረጅም አይደለም፤ ምናልባትም አንድ ምዕራፍ ብቻ ሊሆን ይችላል። የማነበው በማለዳ ስለሆነ ቀኑን ሙሉ ስላነበብኩት ነገር ማሰብ እችላለሁ።” አንተ የምትጠቀምበት ዘዴ ምንም ይሁን ምን፣ ቁም ነገሩ ካነበብከው ነገር የተሟላ ጥቅም ለማግኘት በሚያስችልህ ፍጥነት ማንበብህ ነው።—መዝ. 119:97፤ “እነዚህን ጥያቄዎች አስብባቸው” የሚለውን ሣጥን ተመልከት።

እነዚህን ጥያቄዎች አስብባቸው


ከታች የተዘረዘሩት ጥያቄዎች ከመጽሐፍ ቅዱስ ንባብህ የተሟላ ጥቅም ለማግኘት ይረዱሃል። በምታነብበት ወቅት ለምን ቢያንስ በአንዱ ላይ አታሰላስልም?

	  ስለ ይሖዋ ምን ያስተምረኛል?



	  አሁን ያነበብኩት የመጽሐፍ ቅዱስ ክፍል ከመጽሐፍ ቅዱስ ዋና መልእክት ጋር የሚገናኘው እንዴት ነው?



	  አቅሜ በፈቀደ መጠን ትምህርቱን ተግባራዊ ማድረግ የምችለው እንዴት ነው?



	  ይህን ጥቅስ ሌሎችን ለመርዳት ልጠቀምበት የምችለው እንዴት ነው?









10. ያገኘኸውን ትምህርት ተግባራዊ ማድረግ የምትችለው እንዴት እንደሆነ በምሳሌ አስረዳ። (1 ተሰሎንቄ 5:17, 18)


መልስህ



10 መጽሐፍ ቅዱስን ስታነብ ማድረግ ያለብህ ሌላው ነገር ትምህርቱን ተግባራዊ የምታደርግባቸውን መንገዶች መፈለግ ነው። የተወሰነ የመጽሐፍ ቅዱስ ክፍል ካነበብክ በኋላ ራስህን እንዲህ ብለህ ጠይቅ፦ ‘በአሁኑ ወቅት ወይም በቅርቡ ይህን ትምህርት ተግባራዊ ማድረግ የምችለው እንዴት ነው?’ ለምሳሌ የመጽሐፍ ቅዱስ ንባብህ 1 ተሰሎንቄ 5:17, 18⁠ን ያካተተ ነው እንበል። (ጥቅሱን አንብብ።) ይህን ጥቅስ ካነበብክ በኋላ ስለ ጸሎት ልማድህ ቆም ብለህ ልታስብ ትችላለህ። ምን ያህል አዘውትረህ ትጸልያለህ? ጸሎትህስ ምን ያህል ጥልቀት ያለው ነው? ልታስብበት የምትችለው ሌላው ነገር ደግሞ ‘ስለ የትኞቹ ነገሮች አመስጋኝ መሆን እችላለሁ?’ የሚለው ነው። ምናልባት ሦስት ነገሮችን ጠቅሰህ ይሖዋን ለማመስገን ልትወስን ትችላለህ። ለጥቂት ደቂቃዎች ብቻ እንኳ ትኩረትህን ሰብስበህ ማሰብህ የአምላክን ቃል የምትሰማና የምታደርግ እንድትሆን የሚረዳህ እንዴት እንደሆነ አስተዋልክ? በየዕለቱ ከምታደርገው የመጽሐፍ ቅዱስ ንባብ ጋር በተያያዘ ይህንኑ ብታደርግ ምን ያህል ልትጠቀም እንደምትችል እስቲ አስበው! አዎ፣ የአምላክን ቃል በማድረግ ረገድ እየተሻሻልክ ትሄዳለህ። ይሁንና ልትሠራባቸው የሚገቡ ብዙ ነጥቦች እንዳሉ ቢሰማህስ?

ምክንያታዊ ግቦች አውጣ

11. አንዳንድ ጊዜ ምን ተስፋ የሚያስቆርጥ ነገር ሊያጋጥምህ ይችላል? ምሳሌ ስጥ።


መልስህ



11 መጽሐፍ ቅዱስን ስታነብና ምክሩን ተግባራዊ ስለማድረግ ስታስብ አንዳንድ ጊዜ ከአቅምህ በላይ እንደሆነ ይሰማህ ይሆናል። ለምሳሌ የዛሬው የመጽሐፍ ቅዱስ ንባብህ አድልዎን ስለማስወገድ የሚናገር ምክር የያዘ ይሆናል። (ያዕ. 2:1-8) ሌሎችን የምትይዝበትን መንገድ ማስተካከል እንደሚያስፈልግህ ትገነዘብና አንዳንድ ለውጦችን ለማድረግ ትወስናለህ። በጣም ጥሩ! የነገው የመጽሐፍ ቅዱስ ንባብህ ደግሞ አንደበትን መቆጣጠር ስላለው አስፈላጊነት የሚያጎላ ነው። (ያዕ. 3:1-12) ንግግርህ በተወሰነ መጠን አሉታዊ እንደሆነ ትረዳ ይሆናል። ስለዚህ አነጋገርህ አዎንታዊና የሚያንጽ እንዲሆን ለማድረግ ግብ ታወጣለህ። በሚቀጥለው ቀን ደግሞ የመጽሐፍ ቅዱስ ንባብህ የዓለም ወዳጅ መሆንን በተመለከተ ማስጠንቀቂያ ይዟል። (ያዕ. 4:4-12) በመዝናኛ ምርጫህ ረገድ ማሻሻያ ማድረግ እንዳለብህ ትገነዘባለህ። በአራተኛው ቀን፣ ልትሠራባቸው የሚገቡ ነጥቦችን ብዛት ስታስብ ሁኔታው ከአቅምህ በላይ እንደሆነ ሊሰማህ ይችላል።

12. መጽሐፍ ቅዱስን ስታነብ በብዙ አቅጣጫዎች ማስተካከያ ማድረግ እንዳለብህ ከተገነዘብክ ተስፋ መቁረጥ የሌለብህ ለምንድን ነው? (የግርጌ ማስታወሻውንም ተመልከት።)


መልስህ



12 በብዙ አቅጣጫዎች ማስተካከያ ማድረግ እንዳለብህ ከተሰማህ ተስፋ አትቁረጥ። ይህ ጥሩ የልብ ዝንባሌ እንዳለህ የሚጠቁም ነገር ነው። ትሑትና ለራሱ ሐቀኛ የሆነ ሰው ቅዱሳን መጻሕፍትን የሚያነበው ማሻሻያ ለማድረግ ብሎ ነው።* “አዲሱን ስብዕና” መልበስ ቀጣይ የሆነ ሂደት እንደሆነም አስታውስ። (ቆላ. 3:10) የአምላክን ቃል ማድረግህን ለመቀጠል ምን ሊረዳህ ይችላል?

13. ምክንያታዊ የሆኑ ግቦች ልታወጣ የምትችለው እንዴት ነው? (ሥዕሉንም ተመልከት።)


መልስህ



13 ያነበብከውን ነገር ሁሉ በአንድ ጊዜ ተግባራዊ ለማድረግ ከመሞከር ይልቅ ጥቂት ግቦችን ብቻ አውጣ። (ምሳሌ 11:2) እንዲህ ልታደርግ ትችላለህ፦ ልትሠራባቸው የምትፈልጋቸውን ነገሮች ዘርዝረህ ጻፍ፤ ከዚያም አንዱን ወይም ሁለቱን ብቻ መርጠህ በመጀመሪያ በእነሱ ላይ ሥራ። የቀሩትን በጊዜ ሂደት ልትሠራባቸው ትችላለህ። ታዲያ ከየትኛው ብትጀምር ይሻላል?



[image: ምስሎች፦ 1. አንዲት የግል ጥናት እያደረገች ማስታወሻ ትይዛለች። 2. ማስታወሻውን ቅርብ የሚታይበት ቦታ ላይ ትለጥፈዋለች። ማስታወሻው እንዲህ ይነበባል፦ “በዚህ ሳምንት፣ ገርነት፣ ምሳሌ 15:1”]

ከመጽሐፍ ቅዱስ ያነበብከውን ነገር ሁሉ በአንድ ጊዜ ተግባራዊ ለማድረግ ከመሞከር ይልቅ ለምን ምክንያታዊ ግቦች አታወጣም? ምናልባት በአንድ ወይም በሁለት ነጥቦች ላይ ልታተኩር ትችላለህ (አንቀጽ 13-14⁠ን ተመልከት)







14. ከየትኞቹ ግቦች መጀመር ትችላለህ?


መልስህ



14 በቀላሉ ከምትደርስበት ግብ ልትጀምር ትችላለህ። ወይም ይበልጥ ማሻሻያ ልታደርግበት በሚገባው ግብ ልትጀምር ትችላለህ። ልትሠራበት የምትፈልገውን ግብ ከመረጥክ በኋላ ስለ ጉዳዩ በጽሑፎቻችን ላይ ምርምር አድርግ፤ ምናልባትም የመጠበቂያ ግንብ የኢንተርኔት ቤተ መጻሕፍትን ወይም የምርምር መርጃ መሣሪያ ለይሖዋ ምሥክሮችን ልትጠቀም ትችል ይሆናል። ስለ ግብህ ጸልይ፤ ‘ለተግባር የሚያነሳሳ ፍላጎትም ሆነ ኃይል’ እንዲሰጥህ ይሖዋን ጠይቀው። (ፊልጵ. 2:13) ከዚያም የተማርከውን ተግባራዊ አድርግ። የመጀመሪያው ግብህ እንደተሳካልህ ስታይ በሌሎች ግቦችህ ላይ ለመሥራት ያለህ ፍላጎትም ይጨምራል። ደግሞም በአንድ የክርስቲያናዊ ሕይወት መስክ ወይም ባሕርይ ረገድ ማሻሻያ ስታደርግ በሌሎች አቅጣጫዎች ረገድ ማሻሻያ ማድረግ እየቀለለህ ይሄዳል።

የአምላክ ቃል ‘በአንተ ላይ እንዲሠራ’ ፍቀድ

15. የይሖዋ ሕዝቦች መጽሐፍ ቅዱስን ከሚያነቡ ሌሎች ብዙ ሰዎች የሚለዩት እንዴት ነው? (1 ተሰሎንቄ 2:13)


መልስህ



15 አንዳንድ ሰዎች መጽሐፍ ቅዱስን ደጋግመው እንዳነበቡት ይናገራሉ። ይሁንና በመጽሐፍ ቅዱስ ያምናሉ ሊባል ይችላል? ምክሮቹን ተግባራዊ ያደርጋሉ? ወይም ቃሉ ሕይወታቸውን እንዲመራላቸው ፈቅደዋል? የሚያሳዝነው፣ በአብዛኛው ሁኔታው እንደዚህ አይደለም። የአምላክ ሕዝቦች ግን ከዚህ በጣም የተለዩ ናቸው። እንደ መጀመሪያው መቶ ዘመን ክርስቲያኖች ሁሉ መጽሐፍ ቅዱስን “እንደ አምላክ ቃል [አድርገን]” ተቀብለነዋል። ከዚህም ሌላ በእኛ ላይ እየሠራ እንደሆነ ለማሳየት ጥረት እናደርጋለን።—1 ተሰሎንቄ 2:13⁠ን አንብብ።

16. ቃሉን የምናደርግ እንድንሆን ምን ይረዳናል?


መልስህ



16 የአምላክን ቃል ማንበብና ተግባራዊ ማድረግ ሁልጊዜ ቀላል አይደለም። ለማንበብ የሚሆን ጊዜ ለማግኘት ልንቸገር እንችላለን። ወይም በችኮላ የማንበብ ልማድ ይኖረን ይሆናል፤ ይህም መልእክቱ ወደ ልባችን ጠልቆ እንዳይገባ እንቅፋት ይሆንብናል። ወይም ማድረግ ስላለብን ማሻሻያዎች ስናስብ ሁኔታው ከአቅማችን በላይ እንደሆነ ይሰማን ይሆናል። ያጋጠመህ ፈታኝ ሁኔታ ምንም ዓይነት ቢሆን ልትወጣው የማትችለው አይደለም። በይሖዋ እርዳታ ልታሸንፈው ትችላለህ። የእሱን እርዳታ በመቀበል ቃሉን የምናደርግ እንጂ ሰምተን የምንረሳ እንዳንሆን ቁርጥ ውሳኔ እናድርግ። የአምላክን ቃል ባነበብንና በሕይወታችን ውስጥ ተግባራዊ ባደረግነው መጠን ይበልጥ ደስተኞች እንደምንሆን ምንም ጥርጥር የለውም።—ያዕ. 1:25



ምን ይረዳናል?


	  ለመጽሐፍ ቅዱስ ንባብ ጊዜ ለመመደብ


መልስህ





	  ለማሰላሰል ወይም ስላነበብነው ነገር ለማሰብ


መልስህ





	  ያነበብነውን ነገር ተግባራዊ ለማድረግ


መልስህ












መዝሙር 94 ለአምላክ ቃል አመስጋኝ መሆን



^  እኩዮችህ ምን ይላሉ?—መጽሐፍ ቅዱስን ማንበብ የተሰኘውን ቪዲዮ jw.org ላይ ተመልከት።






^ (ያዕ. 1:22) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ።



^ (ያዕ. 1:22-25) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ። 23 ማንም ሰው ቃሉን የሚሰማ እንጂ የማያደርገው ከሆነ የገዛ ፊቱን በመስተዋት እያየ ካለ ሰው ጋር ይመሳሰላል። 24 ይህ ሰው ራሱን ካየ በኋላ ይሄዳል፤ ወዲያውም ምን እንደሚመስል ይረሳል። 25 ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።



^  (መዝ. 119:2) ማሳሰቢያዎቹን የሚጠብቁ፣ እሱን በሙሉ ልባቸው የሚፈልጉ ደስተኞች ናቸው።



^  (ሉቃስ 11:28) እሱ ግን “ደስተኞችስ የአምላክን ቃል ሰምተው የሚጠብቁት ናቸው!” አለ።



^  (ያዕ. 1:22-25) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ። 23 ማንም ሰው ቃሉን የሚሰማ እንጂ የማያደርገው ከሆነ የገዛ ፊቱን በመስተዋት እያየ ካለ ሰው ጋር ይመሳሰላል። 24 ይህ ሰው ራሱን ካየ በኋላ ይሄዳል፤ ወዲያውም ምን እንደሚመስል ይረሳል። 25 ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።



^  (መክ. 12:13) ሁሉ ነገር ከተሰማ በኋላ መደምደሚያው ይህ ነው፦ እውነተኛውን አምላክ ፍራ፤ ትእዛዛቱንም ጠብቅ፤ ይህ የሰው አጠቃላይ ግዴታ ነውና።



^  (መዝ. 19:7-11) የይሖዋ ሕግ ፍጹም ነው፤ ኃይልን ያድሳል።* የይሖዋ ማሳሰቢያ አስተማማኝ ነው፤ ተሞክሮ የሌለውን ጥበበኛ ያደርጋል።   8 የይሖዋ መመሪያዎች ትክክል ናቸው፤ ልብን ደስ ያሰኛሉ፤ የይሖዋ ትእዛዝ ንጹሕ ነው፤ ዓይንን ያበራል።   9 ይሖዋን መፍራት ንጹሕ ነው፤ ለዘላለም ይኖራል። የይሖዋ ፍርዶች እውነት ናቸው፤ ሙሉ በሙሉ ትክክል ናቸው። 10 ከወርቅ እንዲያውም ብዛት ካለው ምርጥ ወርቅ* የበለጠ የሚወደዱ ናቸው፤ ደግሞም ከማርና ከማር እንጀራ ከሚንጠባጠብ ወለላ ይበልጥ ይጣፍጣሉ። 11 ለአገልጋይህ ማስጠንቀቂያ ሆነውለታል፤ እነሱን መጠበቅ ትልቅ ወሮታ አለው።

ወይም “ነፍስን ያድሳል (ይመልሳል)።”
ወይም “ብዛት ካለው የጠራ ወርቅ።”


^  (1 ጢሞ. 5:8) በእርግጥም አንድ ሰው የራሱ ለሆኑት በተለይ ደግሞ ለቤተሰቡ አባላት የሚያስፈልጋቸውን ነገር የማያቀርብ ከሆነ እምነትን የካደ ከመሆኑም በላይ እምነት የለሽ ከሆነ ሰው የከፋ ነው።



^  (ፊልጵ. 1:10) ደግሞም ይበልጥ አስፈላጊ የሆኑትን ነገሮች ለይታችሁ በማወቅ እስከ ክርስቶስ ቀን ድረስ እንከን የማይገኝባችሁ እንድትሆኑና ሌሎችን እንዳታሰናክሉ



^  (መዝ. 1:1, 2) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*

ወይም “ሕጉንም በቀንና በሌሊት ያሰላስለዋል።”


^  (1 ቆሮ. 9:26) ስለዚህ እኔ ያለግብ አልሮጥም፤ ቡጢ የምሰነዝረውም አየር ለመምታት አይደለም፤



^  (ያዕ. 1:24) ይህ ሰው ራሱን ካየ በኋላ ይሄዳል፤ ወዲያውም ምን እንደሚመስል ይረሳል።



^  (መዝ. 119:97) ሕግህን ምንኛ ወደድኩ! ቀኑን ሙሉ አሰላስለዋለሁ።*

ወይም “ቀኑን ሙሉ አጠናዋለሁ።”


^ (1 ተሰ. 5:17, 18) ዘወትር ጸልዩ። 18 ለሁሉም ነገር አመስግኑ። አምላክ በክርስቶስ ኢየሱስ ለእናንተ ያለው ፈቃድ ይህ ነው።



^  (1 ተሰ. 5:17, 18) ዘወትር ጸልዩ። 18 ለሁሉም ነገር አመስግኑ። አምላክ በክርስቶስ ኢየሱስ ለእናንተ ያለው ፈቃድ ይህ ነው።



^  (ያዕ. 2:1-8) ወንድሞቼ ሆይ፣ በአንድ በኩል ክብር በተጎናጸፈው በጌታችን በኢየሱስ ክርስቶስ የምታምኑ ሆናችሁ በሌላ በኩል ደግሞ አድልዎ ታደርጋላችሁ? 2 በጣቶቹ ላይ የወርቅ ቀለበቶች ያደረገና ያማረ ልብስ የለበሰ ሰው ወደ ስብሰባችሁ ቢመጣና ያደፈ ልብስ የለበሰ ድሃ ሰውም እንደዚሁ ወደ ስብሰባው ቢገባ 3 ያማረ ልብስ ለለበሰው ሰው አክብሮት በማሳየት “እዚህ የተሻለው ቦታ ላይ ተቀመጥ” ድሃውን ደግሞ “አንተ እዚያ ቁም” ወይም “እዚህ ከእግሬ ማሳረፊያ በታች ተቀመጥ” ትሉታላችሁ? 4 እንዲህ የምትሉ ከሆነ በመካከላችሁ የመደብ ልዩነት እንዲኖር ማድረጋችሁ አይደለም? ደግሞስ ክፉ ፍርድ የምትፈርዱ ፈራጆች መሆናችሁ አይደለም? 5 የተወደዳችሁ ወንድሞቼ፣ ስሙ። አምላክ በእምነት ባለጸጋ እንዲሆኑና እሱን ለሚወዱ ቃል የገባውን መንግሥት እንዲወርሱ ከዓለም አመለካከት አንጻር ድሆች የሆኑትን አልመረጠም? 6 እናንተ ግን ድሃውን ሰው አዋረዳችሁ። እናንተን የሚጨቁኗችሁና ጎትተው ፍርድ ቤት የሚያቀርቧችሁ ሀብታሞች አይደሉም? 7 እናንተ የተጠራችሁበትን መልካም ስም የሚሳደቡት እነሱ አይደሉም? 8 እንግዲያው በቅዱስ መጽሐፉ መሠረት “ባልንጀራህን* እንደ ራስህ ውደድ” የሚለውን ንጉሣዊ ሕግ ተግባራዊ የምታደርጉ ከሆነ መልካም እያደረጋችሁ ነው።

“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^  (ያዕ. 3:1-12) ወንድሞቼ ሆይ፣ ከእናንተ መካከል ብዙዎች አስተማሪዎች አይሁኑ፤ ምክንያቱም እኛ የባሰ ፍርድ እንደምንቀበል* ታውቃላችሁ። 2 ሁላችንም ብዙ ጊዜ እንሰናከላለንና።* በቃል የማይሰናከል ማንም ቢኖር ይህ ሰው መላ ሰውነቱንም መቆጣጠር* የሚችል ፍጹም ሰው ነው። 3 ፈረሶች እንዲታዘዙልን አፋቸው ውስጥ ልጓም ካስገባን መላ ሰውነታቸውንም መምራት እንችላለን። 4 መርከቦችንም ተመልከቱ፦ በጣም ትልቅና በኃይለኛ ነፋስ የሚነዱ ቢሆኑም የመርከቡ ነጂ በትንሽ መሪ ወደሚፈልገው አቅጣጫ ሁሉ ይመራቸዋል። 5 ልክ እንደዚሁም ምላስ ትንሽ የአካል ክፍል ሆና ሳለ ጉራዋን ትነዛለች። በጣም ሰፊ የሆነን ጫካ በእሳት ለማያያዝ ትንሽ እሳት ብቻ ይበቃል! 6 ምላስም እሳት ናት። ምላስ በአካል ክፍሎቻችን መካከል የክፋትን ዓለም ትወክላለች፤ መላ ሰውነትን ታረክሳለችና፤ እንዲሁም መላውን የሕይወት ጎዳና* ታቃጥላለች፤ እሷም በገሃነም* ትቃጠላለች። 7 ማንኛውም ዓይነት የዱር እንስሳ፣ ወፍ፣ በምድር ላይ የሚሳብ ፍጥረትና በባሕር ውስጥ የሚኖር ፍጥረት በሰዎች ሊገራ ይችላል፤ ደግሞም ተገርቷል። 8 ምላስን ግን ሊገራ የሚችል አንድም ሰው የለም። ምላስ ገዳይ መርዝ የሞላባት፣ ለመቆጣጠር የምታስቸግር ጎጂ ነገር ናት። 9 በምላሳችን አባት የሆነውን ይሖዋን* እናወድሳለን፤ ይሁንና በዚህችው ምላሳችን “በአምላክ አምሳል” የተፈጠሩትን ሰዎች እንረግማለን። 10 ከአንድ አፍ በረከትና እርግማን ይወጣሉ። ወንድሞቼ፣ ይህ መሆኑ ተገቢ አይደለም። 11 አንድ ምንጭ ከዚያው ጉድጓድ ጣፋጭና መራራ ውኃ ያፈልቃል? 12 ወንድሞቼ፣ የበለስ ዛፍ ወይራን ወይም ደግሞ የወይን ተክል በለስን ሊያፈራ ይችላል? ከጨዋማ ውኃም ጣፋጭ ውኃ ሊገኝ አይችልም።

ወይም “ፍርዱ እኛ ላይ እንደሚጠብቅ።”
ወይም “እንሳሳታለንና።”
ወይም “ለመላ ሰውነቱ ልጓም ማስገባት።”
ወይም “ተፈጥሯዊውን የሕይወት እሽክርክሪት።” ቃል በቃል “የመወለድን እሽክርክሪት።”
የቃላት መፍቻውን ተመልከት።
ከተጨማሪው መረጃ ላይ ሀ5ን ተመልከት።


^  (ያዕ. 4:4-12) አመንዝሮች ሆይ፣* ከዓለም ጋር መወዳጀት ከአምላክ ጋር ጠላትነት መፍጠር እንደሆነ አታውቁም? ስለዚህ የዓለም ወዳጅ መሆን የሚፈልግ ሁሉ ራሱን የአምላክ ጠላት ያደርጋል። 5 ወይስ ቅዱስ መጽሐፉ “በውስጣችን ያደረው መንፈስ በቅናት ሁልጊዜ ይመኛል” ያለው ያለምክንያት ይመስላችኋል? 6 ይሁን እንጂ አምላክ የሚሰጠው ጸጋ እንዲህ ካለው መንፈስ የላቀ ነው። በመሆኑም ቅዱስ መጽሐፉ “አምላክ ትዕቢተኞችን ይቃወማል፤ ለትሑታን ግን ጸጋን ይሰጣል” ይላል። 7 ስለዚህ ራሳችሁን ለአምላክ አስገዙ፤ ዲያብሎስን ግን ተቃወሙት፤ እሱም ከእናንተ ይሸሻል። 8 ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ። 9 ተጨነቁ፣ እዘኑ፣ አልቅሱ። ሳቃችሁ ወደ ሐዘን፣ ደስታችሁም ወደ ተስፋ መቁረጥ ይለወጥ። 10 በይሖዋ* ፊት ራሳችሁን ዝቅ አድርጉ፤ እሱም ከፍ ከፍ ያደርጋችኋል። 11 ወንድሞች፣ አንዳችሁ ሌላውን መንቀፋችሁን ተዉ። ወንድሙን የሚነቅፍ ወይም በወንድሙ ላይ የሚፈርድ ሁሉ ሕግን ይነቅፋል እንዲሁም በሕግ ላይ ይፈርዳል። በሕግ ላይ የምትፈርድ ከሆነ ደግሞ ፈራጅ ነህ እንጂ ሕግን ፈጻሚ አይደለህም። 12 ሕግ የሚሰጥና የሚፈርድ አንድ ብቻ ነው፤ እሱ ማዳንም ሆነ ማጥፋት ይችላል። ታዲያ በባልንጀራህ* ላይ የምትፈርድ አንተ ማን ነህ?

ወይም “እናንተ ከዳተኞች።”
ከተጨማሪው መረጃ ላይ ሀ5ን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^  (ቆላ. 3:10) እንዲሁም ከፈጣሪው አምሳል ጋር በሚስማማ ሁኔታ በትክክለኛ እውቀት አማካኝነት እየታደሰ የሚሄደውን አዲሱን ስብዕና ልበሱ፤



^  (ምሳሌ 11:2) እብሪት ከመጣ ውርደት ይከተላል፤ ልካቸውን በሚያውቁ ዘንድ ግን ጥበብ ትገኛለች።



^  (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^ (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^  (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^  (ያዕ. 1:25) ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።









የጥናት ርዕስ 37




መዝሙር 118 “እምነት ጨምርልን”



እስከ መጨረሻው ለመጽናት የሚረዳን ደብዳቤ



“በመጀመሪያ የነበረንን ትምክህት እስከ መጨረሻው አጽንተን [እንያዝ]።”—ዕብ. 3:14




ዓላማ

ለዕብራውያን ክርስቲያኖች ከተጻፈው ደብዳቤ የምናገኛቸው ጠቃሚ ትምህርቶች እስከዚህ ሥርዓት መጨረሻ ድረስ በታማኝነት ለመጽናት ይረዱናል።




1-2. (ሀ) ሐዋርያው ጳውሎስ ለዕብራውያን ክርስቲያኖች ደብዳቤ በጻፈላቸው ወቅት በይሁዳ ያለው ሁኔታ ምን ይመስል ነበር? (ለ) ይህ ደብዳቤ ወቅታዊ ነበር የምንለው ለምንድን ነው?


መልስህ



በኢየሩሳሌምና በይሁዳ የሚኖሩ ዕብራውያን ክርስቲያኖች ኢየሱስ ከሞተ በኋላ ባሉት ዓመታት ብዙ ችግሮች አጋጥመዋቸዋል። የክርስቲያን ጉባኤ ከተቋቋመ ብዙም ሳይቆይ በክርስቲያኖች ላይ ከባድ ስደት ተነሳ። (ሥራ 8:1) ከ20 ዓመታት ገደማ በኋላ ደግሞ የክርስቶስ ተከታዮች ቀደም ሲል በተከሰተው ረሃብ የተነሳ ሳይሆን አይቀርም ለአስከፊ ድህነት ተዳረጉ። (ሥራ 11:27-30) ይሁንና በ61 ዓ.ም. ገደማ ክርስቲያኖች አንጻራዊ ሰላም አገኙ። በዚያ ወቅት ሐዋርያው ጳውሎስ በመንፈስ መሪነት ደብዳቤ ጻፈላቸው። ይህ ደብዳቤ በጣም ወቅታዊ ነበር።

2 ለዕብራውያን የተላከው ደብዳቤ ወቅታዊ ነበር የምንለው ክርስቲያኖች በወቅቱ ያገኙት ሰላም ስላልዘለቀ ነው። ጳውሎስ በቅርቡ የሚጠብቃቸውን መከራ በጽናት እንዲቋቋሙ የሚረዳ ተግባራዊ ምክር ሰጥቷቸዋል። ኢየሱስ በትንቢት የተናገረለት የአይሁድ ሥርዓት ጥፋት እየቀረበ ነበር። (ሉቃስ 21:20) እርግጥ ነው፣ ጳውሎስም ሆነ በይሁዳ የነበሩት ክርስቲያኖች ጥፋቱ የሚመጣበትን ትክክለኛ ጊዜ አያውቁም። ያም ቢሆን የቀረውን ጊዜ ተጠቅመው እንደ እምነትና ጽናት ያሉትን ባሕርያት በማዳበር ራሳቸውን ማዘጋጀት ይችላሉ።—ዕብ. 10:25፤ 12:1, 2

 3. በዛሬው ጊዜ ያሉ ክርስቲያኖች ለዕብራውያን መጽሐፍ ትኩረት መስጠት ያለባቸው ለምንድን ነው?


መልስህ



3 እኛም ዕብራውያን ክርስቲያኖች ካጋጠማቸው እጅግ የከፋ መከራ ከፊታችን ይጠብቀናል። (ማቴ. 24:21፤ ራእይ 16:14, 16) እንግዲያው፣ ይሖዋ ለእነዚያ ክርስቲያኖች ከሰጣቸው ተግባራዊ ምክሮች መካከል አንዳንዶቹን እስቲ እንመልከት፤ እነዚህ ምክሮች እኛንም ይጠቅሙናል።

“ወደ ጉልምስና ለመድረስ እንጣጣር”

 4. አይሁዳውያን ክርስቲያኖች ምን ፈተና አጋጥሟቸዋል? (ሥዕሉንም ተመልከት።)


መልስህ



4 ከአይሁድ እምነት የመጡ ክርስቲያኖች ትልቅ ፈተና ነበረባቸው። በአንድ ወቅት አይሁዳውያን ይሖዋ የመረጣቸው ሕዝቦች ነበሩ። ኢየሩሳሌም የአምላክን መንግሥት የሚወክሉት ነገሥታት መቀመጫ ነበረች፤ ቤተ መቅደሱ ደግሞ የንጹሕ አምልኮ ማዕከል ነበር። ሁሉም ታማኝ አይሁዳውያን የሙሴን ሕግ እንዲሁም የሃይማኖት መሪዎቻቸው በዚህ ሕግ ላይ ተመሥርተው ያወጧቸውን ደንቦች ይከተሉ ነበር። እነዚህ ደንቦች አመጋገብን፣ የግርዘትን ጉዳይ አልፎ ተርፎም ከአሕዛብ ጋር ሊኖራቸው የሚገባውን ግንኙነት የሚነኩ ነበሩ። ይሁንና ኢየሱስ ከሞተ በኋላ ይሖዋ በአይሁድ ሥርዓት መሠረት የሚቀርቡትን መሥዋዕቶች መቀበሉን አቆመ። ይህም ሕጉን ሲከተሉ ለኖሩት አይሁዳውያን ክርስቲያኖች ትልቅ ፈተና ነው። (ዕብ. 10:1, 4, 10) እንደ ሐዋርያው ጴጥሮስ ያሉ የጎለመሱ ክርስቲያኖች እንኳ ከእነዚህ ለውጦች አንዳንዶቹን መቀበል ከብዷቸው ነበር። (ሥራ 10:9-14፤ ገላ. 2:11-14) እነዚህ ክርስቲያኖች በአዲሱ እምነታቸው የተነሳ የአይሁድ የሃይማኖት መሪዎች የስደት ዒላማ ሆኑ።



[image: ቤተ መቅደሱ ውስጥ የአይሁድ የሃይማኖት መሪዎች፣ በአቅራቢያቸው ሆነው እየሰበኩ ባሉት ክርስቲያኖች ተበሳጭተው እርስ በርሳቸው ሲነጋገሩ።]

ክርስቲያኖች ተቃዋሚ የሆኑ አይሁዳውያን ከሚያስፋፏቸው የሐሰት ትምህርቶች መራቅና እውነትን አጥብቀው መያዝ ነበረባቸው (አንቀጽ 4-5⁠ን ተመልከት)







 5. ክርስቲያኖች ምን ተጽዕኖ ነበረባቸው?


መልስህ



5 ዕብራውያን ክርስቲያኖች ከሁለት አቅጣጫ ተቃውሞ ይደርስባቸው ነበር። በአንድ በኩል፣ የአይሁድ የሃይማኖት መሪዎች እንደ ከሃዲ ይቆጥሯቸዋል። በሌላ በኩል ደግሞ ክርስቲያን ነን ከሚሉ አንዳንድ ሰዎች የሚመጣባቸው ጫና አለ። እነዚህ ሰዎች ስደትን በመፍራት ሳይሆን አይቀርም የክርስቶስ ተከታዮች የሙሴን ሕግ መከተላቸውን መቀጠል እንዳለባቸው ሽንጣቸውን ገትረው ይከራከሩ ነበር። (ገላ. 6:12) ታዲያ ታማኝ ክርስቲያኖች እውነትን አጥብቀው እንዲይዙ ምን ሊረዳቸው ይችላል?

 6. ጳውሎስ የእምነት አጋሮቹን ምን እንዲያደርጉ አበረታቷቸዋል? (ዕብራውያን 5:14–6:1)


መልስህ



6 ጳውሎስ ለዕብራውያን ክርስቲያኖች በጻፈው ደብዳቤ ላይ የእምነት አጋሮቹ የአምላክን ቃል በጥልቀት እንዲቆፍሩ አበረታቷቸዋል። (ዕብራውያን 5:14–6:1⁠ን አንብብ።) ጳውሎስ የዕብራይስጥ ቅዱሳን መጻሕፍትን በመጠቀም የክርስትና የአምልኮ ሥርዓት ከአይሁድ እምነት ያለውን ብልጫ አብራርቶላቸዋል።* ጳውሎስ እነዚህ ክርስቲያኖች እውቀታቸውንና ግንዛቤያቸውን ማሳደጋቸው እንደሚጠቅማቸው ያውቅ ነበር። ምክንያቱም እንዲህ ማድረጋቸው ከእውነት ጎዳና ስተው እንዲወጡ የሚያደርጉ የሐሰት ትምህርቶችን ለይተው እንዲያውቁና ከእነዚህ ትምህርቶች እንዲርቁ ይረዳቸዋል።

 7. በዛሬው ጊዜ ምን ተፈታታኝ ሁኔታ ያጋጥመናል?


መልስህ



7 እንደ ዕብራውያን ክርስቲያኖች ሁሉ እኛም ከይሖዋ የጽድቅ መሥፈርቶች ጋር የሚጻረሩ መረጃዎችና ትምህርቶች ይዥጎደጎዱብናል። በምንከተላቸው በመጽሐፍ ቅዱስ ላይ የተመሠረቱ የሥነ ምግባር ደንቦች የተነሳ ተቃዋሚዎች ጨካኞች እንደሆንን እና ጠባብ አስተሳሰብ እንዳለን አድርገው ይቆጥሩናል። የዓለም አመለካከትና ዝንባሌ ፍጹም ከሆነው የአምላክ አመለካከት ከዕለት ወደ ዕለት እየራቀ ነው። (ምሳሌ 17:15) እንግዲያው ተቃዋሚዎች እኛን ተስፋ ለማስቆረጥ ወይም ከእውነት ለማራቅ የሚጠቀሙባቸውን የሐሰት ትምህርቶች ለይተን እንድናውቅና በእነሱ እንዳንወሰድ ራሳችንን ማስታጠቅ ይኖርብናል።—ዕብ. 13:9

 8. ወደ መንፈሳዊ ጉልምስና ለመድረስ መጣጣር የምንችለው እንዴት ነው?


መልስህ



8 ጳውሎስ ወደ መንፈሳዊ ጉልምስና ለመድረስ እንዲጣጣሩ ለዕብራውያን ክርስቲያኖች የሰጣቸውን ምክር ልብ ማለት ይኖርብናል። ይህም ስለ እውነት ጠለቅ ብሎ ማወቅን እንዲሁም የይሖዋን አስተሳሰብ ማዳበርን ይጨምራል። ይህ ሂደት ራሳችንን ወስነን ከተጠመቅን በኋላም የሚቀጥል ነው። እውነት ውስጥ የኖርንበት ዘመን ምንም ያህል ቢሆን ሁላችንም የአምላክን ቃል አዘውትረን ማንበብና ማጥናት ይኖርብናል። (መዝ. 1:2) ጥሩ የግል ጥናት ልማድ እምነታችንን ለማጠናከር ይረዳናል፤ ጳውሎስ ለዕብራውያን ክርስቲያኖች በጻፈው ደብዳቤ ላይ ስለዚህ ባሕርይ ጎላ አድርጎ ገልጿል።—ዕብ. 11:1, 6

‘በሕይወት የሚያኖር እምነት ይኑራችሁ’

 9. ዕብራውያን ክርስቲያኖች ጠንካራ እምነት ያስፈለጋቸው ለምንድን ነው?


መልስህ



9 ዕብራውያን ክርስቲያኖች በይሁዳ ላይ ከሚመጣው መከራ በሕይወት ለመትረፍ ጠንካራ እምነት ያስፈልጋቸው ነበር። (ዕብ. 10:37-39) ኢየሱስ፣ ኢየሩሳሌም በጦር ሠራዊት ተከባ ሲያዩ ወደ ተራሮች እንዲሸሹ ተከታዮቹን አሳስቧቸዋል። ምክሩ በኢየሩሳሌም ከተማ ውስጥም ሆነ በገጠር ለሚኖሩት ክርስቲያኖች ይሠራል። (ሉቃስ 21:20-24) በዚያ ዘመን፣ ሰዎች ወራሪ ሠራዊት ሲመጣባቸው ጥበቃ ለማግኘት እንደ ኢየሩሳሌም ወዳሉ የተመሸጉ ከተሞች መሸሻቸው የተለመደ ነበር። ወደ ተራሮች መሸሽ ምክንያታዊ እርምጃ አይመስልም። እንዲህ ማድረግ ትልቅ እምነት ይጠይቃል።

10. ጠንካራ እምነት ክርስቲያኖችን ምን እንዲያደርጉ ያነሳሳቸዋል? (ዕብራውያን 13:17) 


መልስህ



10 ዕብራውያን ክርስቲያኖች፣ ኢየሱስ ጉባኤውን ለመምራት እየተጠቀመባቸው ባሉት ወንድሞችም መተማመን ነበረባቸው። አመራር የሚሰጡት ወንድሞች፣ በጉባኤው ውስጥ ያሉት ክርስቲያኖች በሙሉ የኢየሱስን መመሪያ ተከትለው መቼና እንዴት መሸሽ እንዳለባቸው ዝርዝር መመሪያዎችን ሰጥተው መሆን አለበት። (ዕብራውያን 13:17⁠ን አንብብ።) ዕብራውያን 13:17 ላይ “ታዘዙ” ተብሎ የተተረጎመው የግሪክኛ ቃል አምኖበት የሚታዘዝን ሰው ያመለክታል። እንዲህ ያለው ሰው የሚታዘዘው መመሪያውን የሚሰጠው ሰው ሥልጣን ስላለው ብቻ ሳይሆን ስለሚተማመንበትም ነው። ስለዚህ ዕብራውያን ክርስቲያኖች መከራው ከመምጣቱ በፊት አመራር በሚሰጡት ወንድሞች ላይ እምነት ማዳበር አለባቸው። እነዚህ ክርስቲያኖች በሰላሙ ጊዜ አመራር የሚሰጡትን ወንድሞች የሚታዘዙ ከሆነ በመከራ ጊዜ እንዲህ ማድረግ ቀላል ይሆንላቸዋል።

11. በዛሬው ጊዜ ያሉ ክርስቲያኖች ጠንካራ እምነት የሚያስፈልጋቸው ለምንድን ነው?


መልስህ



11 ጳውሎስ ደብዳቤ እንደጻፈላቸው ክርስቲያኖች ሁሉ እኛም በዛሬው ጊዜ እምነት ያስፈልገናል። ብዙ ሰዎች መጽሐፍ ቅዱስ የዚህን ሥርዓት መጨረሻ አስመልክቶ የሚሰጠውን ማስጠንቀቂያ ችላ ይላሉ፤ እንዲያውም በዚህ በማመናችን ያፌዙብናል። (2 ጴጥ. 3:3, 4) በተጨማሪም መጽሐፍ ቅዱስ ታላቁ መከራን አስመልክቶ አንዳንድ መረጃዎችን ቢሰጠንም ብዙ የማናውቃቸው ነገሮች አሉ። የዚህ ሥርዓት መጨረሻ ይሖዋ በወሰነው ጊዜ እንደሚመጣ እንዲሁም በዚያ ጊዜ ይሖዋ እንደሚንከባከበን ጠንካራ እምነት ሊኖረን ይገባል።—ዕን. 2:3

12. ከታላቁ መከራ ለመትረፍ ምን ይረዳናል?


መልስህ



12 ከዚህም ሌላ ይሖዋ እኛን ለመምራት በሚጠቀምበት ‘በታማኝና ልባም ባሪያ’ ላይ ያለንን እምነት ማጠናከር ይኖርብናል። (ማቴ. 24:45) በሮም ወረራ ወቅት እንደነበሩት ዕብራውያን ክርስቲያኖች ሁሉ እኛም ታላቁ መከራ ሲጀምር ሕይወት አድን የሆኑ ዝርዝር መመሪያዎች ሊሰጡን ይችላሉ። በይሖዋ ድርጅት ውስጥ ኃላፊነት ያላቸው ወንድሞች በሚሰጡን መመሪያ ላይ ያለንን እምነት ማጠናከር ያለብን አሁን ነው። ዛሬ እነሱን መታዘዝ የሚከብደን ከሆነ በታላቁ መከራ ወቅት የሚሰጡንን መመሪያ በሙሉ ልብ መታዘዝ ቀላል እንደማይሆንልን የታወቀ ነው።

13. በዕብራውያን 13:5 ላይ የሚገኘው ምክር አስፈላጊ ነበር የምንለው ለምንድን ነው?


መልስህ



13 ዕብራውያን ክርስቲያኖች የሚሸሹበት ጊዜ እስኪደርስ ድረስ “ከገንዘብ ፍቅር” በመራቅ አኗኗራቸውን ቀላል ማድረግ ነበረባቸው። (ዕብራውያን 13:5⁠ን አንብብ።) አንዳንዶቹ በሕይወታቸው ውስጥ ረሃብና ድህነት አሳልፈዋል። (ዕብ. 10:32-34) ቀደም ሲል ለምሥራቹ ሲሉ መከራ ለመቀበል ፈቃደኛ የነበሩ ቢሆንም አንዳንዶቹ ሀብት ጥበቃ እንደሚያስገኝ ማሰብ ጀምረው ሊሆን ይችላል። ሆኖም ምንም ያህል ገንዘብ ቢኖራቸው ከመጪው ጥፋት ሊያድናቸው አይችልም። (ያዕ. 5:3) እንዲያውም ለቁሳዊ ነገሮች ፍቅር ያላቸው አንዳንድ ክርስቲያኖች ቤት ንብረታቸውን ጥለው መሸሽ ሊከብዳቸው ይችላል።

14. ጠንካራ እምነት ከቁሳዊ ነገሮች ጋር በተያያዘ የምናደርገውን ውሳኔ የሚነካው እንዴት ነው?


መልስህ



14 የዚህ ሥርዓት መጨረሻ በቅርቡ እንደሚመጣ ጠንካራ እምነት ካለን ከፍቅረ ነዋይ ለመራቅ እንነሳሳለን። ሰዎች “በይሖዋ የቁጣ ቀን ብራቸውም ሆነ ወርቃቸው ሊያድናቸው” እንደማይችል ስለሚገነዘቡ “ብራቸውን በየጎዳናው ይጥላሉ።” (ሕዝ. 7:19) የምንችለውን ያህል ብዙ ገንዘብ በማከማቸት ላይ ትኩረት ከማድረግ ይልቅ ቀላል ሆኖም ሚዛናዊ ሕይወት ለመምራት የሚረዱንን ውሳኔዎች ማድረግ ይኖርብናል። ለምሳሌ አላስፈላጊ ዕዳ ውስጥ ከመግባት ወይም የእኛን ጊዜና እንክብካቤ የሚፈልጉ ብዙ ቁሳዊ ነገሮችን ከመሰብሰብ እንቆጠባለን። አሁን ላሉን ቁሳዊ ንብረቶችም ከመጠን ያለፈ ፍቅር እንዳይኖረን እንጠነቀቃለን። (ማቴ. 6:19, 24) የዚህን ሥርዓት መጨረሻ በምንጠባበቅበት ወቅት ከቁሳዊ ነገሮችም ሆነ ከሌሎች ነገሮች ጋር በተያያዘ እምነታችን ሊፈተን ይችላል።

“መጽናት ያስፈልጋችኋል”

15. ዕብራውያን ክርስቲያኖች ጽናት ያስፈለጋቸው ለምንድን ነው?


መልስህ



15 በይሁዳ ያለው ሁኔታ እየተባባሰ ሲሄድ ዕብራውያን ክርስቲያኖች የእምነት ፈተናዎችን ለመቋቋም ጽናት ያስፈልጋቸዋል። (ዕብ. 10:36) አንዳንድ ዕብራውያን ክርስቲያኖች ከባድ ስደት ያሳለፉ ቢሆንም ብዙዎቹ ክርስትናን የተቀበሉት አንጻራዊ ሰላም በነበረበት ጊዜ ነው። ጳውሎስ እነዚህ ክርስቲያኖች ከባድ የእምነት ፈተናዎችን በጽናት የተቋቋሙ ቢሆንም የኢየሱስን ያህል ማለትም እስከ ሞት ድረስ እንዳልተፈተኑ ገልጿል። (ዕብ. 12:4) ሆኖም ክርስትና እየተስፋፋ ሲሄድ አይሁዳውያን ተቃዋሚዎች ጥላቻቸውና ጽንፈኝነታቸው እየጨመረ መጣ። ጳውሎስ ደብዳቤውን ከመጻፉ ከጥቂት ዓመታት በፊት ኢየሩሳሌም ውስጥ በመገኘቱ ትልቅ ረብሻ ተነስቶ ነበር። ከ40 የሚበልጡ አይሁዳውያን ጳውሎስን “እስኪገድሉ ድረስ እህል ውኃ ላለመቅመስ” ተማምለው ነበር። (ሥራ 22:22፤ 23:12-14) እነዚህ ክርስቲያኖች እንዲህ ያለ ሃይማኖታዊ ጥላቻና ጽንፈኝነት በሰፈነበት አካባቢ ለአምልኮ መሰብሰብ፣ ምሥራቹን መስበክ እንዲሁም እምነታቸውን ጠብቀው መኖር ይጠበቅባቸዋል።

16. ለዕብራውያን ክርስቲያኖች የተጻፈው ደብዳቤ ለስደት ትክክለኛው አመለካከት እንዲኖረን የሚረዳን እንዴት ነው? (ዕብራውያን 12:7)


መልስህ



16 ዕብራውያን ክርስቲያኖች የሚያጋጥማቸውን ተቃውሞ በጽናት ለመቋቋም ምን ሊረዳቸው ይችላል? ለሚያጋጥሟቸው ፈተናዎች ትክክለኛው አመለካከት ሊኖራቸው እንደሚገባ ጳውሎስ ተገንዝቦ ነበር። በመሆኑም አምላክ አንድ ክርስቲያን ሥልጠና እንዲያገኝ ሲል የእምነት ፈተናዎች እንዲደርሱበት ሊፈቅድ እንደሚችል ጳውሎስ አብራራላቸው። (ዕብራውያን 12:7⁠ን አንብብ።) እንዲህ ያለው ሥልጠና ግለሰቡ ወሳኝ ክርስቲያናዊ ባሕርያትን እንዲያዳብርና እንዲያሻሽል ይረዳዋል። ዕብራውያን ክርስቲያኖች ፈተናዎቹ በሚያስገኙት ውጤት ላይ ማተኮራቸው መጽናት ቀላል እንዲሆንላቸው ያደርጋል።—ዕብ. 12:11

17. ጳውሎስ ስደትን በጽናት ከመቋቋም ጋር በተያያዘ ምን ያውቃል?


መልስህ



17 ዕብራውያን ክርስቲያኖች ፈተናዎችን በጽናት ለመቋቋም ይበልጥ ቁርጠኛ እንዲሆኑ ጳውሎስ አሳስቧቸዋል። ደግሞም ስደትን በጽናት ስለመቋቋም ከተነሳ ጳውሎስ ብዙ የሚያውቀው ነገር አለ። ቀደም ሲል ክርስቲያኖችን ያሳድድ ስለነበር የሚጋፈጡት ስደት ምን ያህል ከባድ እንደሆነ ያውቃል። ስደትን በጽናት መቋቋም የሚቻለው እንዴት እንደሆነም ያውቃል። ምክንያቱም ክርስቲያን ከሆነ በኋላ የተለያየ ዓይነት ተቃውሞ ደርሶበታል። (2 ቆሮ. 11:23-25) በመሆኑም ጳውሎስ ለመጽናት ምን እንደሚያስፈልግ በእርግጠኝነት መናገር ይችላል። ለእነዚያ ክርስቲያኖች እንዳሳሰባቸው ፈተናዎችን በጽናት መቋቋም ከፈለጉ በራሳቸው ሳይሆን በይሖዋ መታመን አለባቸው። ጳውሎስ በልበ ሙሉነት “ይሖዋ ረዳቴ ነው፤ አልፈራም” ማለት የቻለው ይህን በማድረጉ ነው።—ዕብ. 13:6

18. ስደትን በጽናት ለመቋቋም የሚረዳን ስለ ወደፊቱ ጊዜ ምን ማወቃችን ነው?


መልስህ



18 አንዳንድ ወንድሞቻችን በአሁኑ ወቅት ስደትን በጽናት እየተቋቋሙ ይገኛሉ። ስለ እነሱ በመጸለይ በታማኝነት ልንደግፋቸው እንችላለን፤ አንዳንድ ጊዜም ተግባራዊ እርዳታ ልንሰጣቸው እንችል ይሆናል። (ዕብ. 10:33) መጽሐፍ ቅዱስ በግልጽ እንደሚናገረው ግን “የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።” (2 ጢሞ. 3:12) በመሆኑም ሁላችንም ከፊታችን ለሚጠብቀን አስቸጋሪ ጊዜ መዘጋጀት ይኖርብናል። በይሖዋ ሙሉ በሙሉ መታመናችንን እንቀጥል፤ ይሖዋ የሚያጋጥመንን ማንኛውንም ፈተና በጽናት ለመቋቋም እንደሚረዳን እርግጠኞች እንሁን። እሱ የወሰነው ጊዜ ሲደርስ ለታማኝ አገልጋዮቹ በሙሉ እረፍት ይሰጣቸዋል።—2 ተሰ. 1:7, 8

19. ለታላቁ መከራ ለመዘጋጀት የትኞቹን ተግባራዊ እርምጃዎች መውሰድ እንችላለን? (ሥዕሉንም ተመልከት።)


መልስህ



19 ጳውሎስ ለዕብራውያን ክርስቲያኖች የጻፈላቸው ደብዳቤ ወደፊት ለሚጠብቃቸው መከራ እንዳዘጋጃቸው ምንም ጥያቄ የለውም። ጳውሎስ ጥልቅ የቅዱሳን መጻሕፍት እውቀት እንዲኖራቸው ወንድሞቹን አበረታቷቸዋል። እንዲህ ማድረጋቸው እምነታቸውን የሚያዳክሙ ትምህርቶችን ለይተው እንዲያውቁና ከእነዚህ ትምህርቶች እንዲርቁ ይረዳቸዋል። የኢየሱስንም ሆነ በጉባኤ ውስጥ አመራር የሚሰጡትን ወንድሞች መመሪያ በፍጥነት መታዘዝ ይችሉ ዘንድ እምነታቸውን እንዲያጠናክሩ አበረታቷቸዋል። በተጨማሪም ለፈተና ትክክለኛውን አመለካከት በመያዝ ጽናትን እንዲያዳብሩ ረድቷቸዋል። ፈተናዎችን በአፍቃሪ አባታቸው ለመሠልጠን የሚያስችሉ አጋጣሚዎች አድርገው እንዲመለከቷቸው ነግሯቸዋል። እኛም በመንፈስ መሪነት የተሰጠውን ይህን ምክር እንከተል። እንዲህ ካደረግን እስከ መጨረሻው በታማኝነት መጽናት እንችላለን።—ዕብ. 3:14





[image: የመጀመሪያው መቶ ዘመን ክርስቲያኖች ደጅ ላይ ለአምልኮ ተሰብስበው።]

ታማኝ ክርስቲያኖች በመጽናታቸው ተባርከዋል። ከይሁዳ ሸሽተው ከወጡ በኋላ አብረው መሰብሰባቸውን ቀጥለዋል። እኛስ ከዚህ ምን ትምህርት እናገኛለን? (አንቀጽ 19⁠ን ተመልከት)





ምን ብለህ ትመልሳለህ?


	  ወደ መንፈሳዊ ጉልምስና ለመድረስ መጣጣር የምንችለው እንዴት ነው?


መልስህ





	  ጠንካራ እምነት ማዳበራችን የሚረዳን እንዴት ነው?


መልስህ





	  ጽናት የሚያስፈልገን ለምንድን ነው?


መልስህ












መዝሙር 126 ነቅተህ ኑር፣ ጸንተህ ቁም፣ በርታ



^  ጳውሎስ የክርስትና የአምልኮ ሥርዓት ከአይሁድ እምነት የላቀ መሆኑን ለማስረዳት በመጀመሪያው ምዕራፍ ውስጥ ብቻ ከዕብራይስጥ ቅዱሳን መጻሕፍት ቢያንስ ሰባት ጥቅሶችን ጠቅሷል።—ዕብ. 1:5-13






^ (ዕብ. 3:14) የክርስቶስ ተካፋዮች የምንሆነው* በመጀመሪያ የነበረንን ትምክህት እስከ መጨረሻው አጽንተን ከያዝን ብቻ ነውና።

ወይም “ከክርስቶስ ጋር አብረን የምንካፈለው።”


^  (ሥራ 8:1) ሳኦልም በእሱ መገደል ተስማምቶ ነበር። በዚያ ቀን በኢየሩሳሌም በሚገኘው ጉባኤ ላይ ከባድ ስደት ተነሳ፤ ከሐዋርያት በስተቀር ደቀ መዛሙርቱ በሙሉ በይሁዳና በሰማርያ ክልሎች ሁሉ ተበተኑ።



^  (ሥራ 11:27-30) በዚያን ጊዜ ነቢያት ከኢየሩሳሌም ወደ አንጾኪያ ወረዱ። 28 ከእነሱም መካከል አጋቦስ የተባለው ተነስቶ በምድሪቱ ሁሉ ታላቅ ረሃብ እንደሚከሰት መንፈስ አነሳስቶት ትንቢት ተናገረ፤ ይህም በቀላውዴዎስ ዘመን ተፈጸመ። 29 ስለዚህ ደቀ መዛሙርቱ እያንዳንዳቸው አቅማቸው በፈቀደ መጠን አዋጥተው በይሁዳ ለሚኖሩ ወንድሞች እርዳታ ለመላክ ወሰኑ፤ 30 እርዳታውንም በበርናባስና በሳኦል እጅ ለሽማግሌዎቹ ላኩ።



^  (ሉቃስ 21:20) “ይሁንና ኢየሩሳሌም በጦር ሠራዊት ተከባ ስታዩ መጥፊያዋ እንደቀረበ እወቁ።



^  (ዕብ. 10:25) አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ለአምልኮ መሰብሰብን ያመለክታል።


^  (ዕብ. 12:1, 2) እንግዲያው እንዲህ ያለ ታላቅ የምሥክሮች ደመና በዙሪያችን ስላለልን እኛም ማንኛውንም ሸክምና በቀላሉ ተብትቦ የሚይዘንን ኃጢአት ከላያችን አንስተን እንጣል፤ ከፊታችን የሚጠብቀንን ሩጫም በጽናት እንሩጥ፤ 2 የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል።

ቃል በቃል “ዋና መሪ።”
የቃላት መፍቻውን ተመልከት።


^  (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^  (ራእይ 16:14) እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።



^  (ራእይ 16:16) እነሱም ነገሥታቱን በዕብራይስጥ አርማጌዶን* ወደሚባል ስፍራ ሰበሰቧቸው።

ግሪክኛ፣ ሐርማጌዶን። “የመጊዶ ተራራ” የሚል ትርጉም ካለው የዕብራይስጥ ቃል የተገኘ ነው።


^  (ዕብ. 10:1) ሕጉ ወደፊት ለሚመጡት መልካም ነገሮች ጥላ ነው እንጂ የእነዚህ ነገሮች እውነተኛ አካል አይደለም፤ ስለዚህ ሕጉ ከዓመት ዓመት እነዚያኑ መሥዋዕቶች በማቅረብ አምላክን የሚያመልኩትን ሰዎች ፍጹም ሊያደርጋቸው አይችልም።*

“ስለዚህ ሰዎች . . . ሊያደርጓቸው አይችሉም” ማለትም ሊሆን ይችላል።


^  (ዕብ. 10:4) የኮርማዎችና የፍየሎች ደም ኃጢአትን ማስወገድ አይችልምና።



^  (ዕብ. 10:10) በዚህ “ፈቃድ” መሠረት ለአንዴና ለመጨረሻ ጊዜ መሥዋዕት ሆኖ በቀረበው የኢየሱስ ክርስቶስ አካል አማካኝነት ተቀድሰናል።



^  (ሥራ 10:9-14) በማግስቱም የተላኩት ሰዎች ተጉዘው ወደ ከተማዋ ሲቃረቡ ጴጥሮስ ከቀኑ ስድስት ሰዓት ገደማ ሊጸልይ ወደ ሰገነት ወጣ። 10 ይሁን እንጂ በጣም ከመራቡ የተነሳ መብላት ፈለገ። ምግብ እየተዘጋጀ ሳለም ሰመመን ውስጥ ገባ፤ 11 ሰማይም ተከፍቶ ትልቅ ጨርቅ የሚመስል ነገር በአራቱም ጫፍ ተይዞ ወደ ምድር ሲወርድ አየ፤ 12 በላዩም የተለያዩ በምድር ላይ የሚኖሩ አራት እግር ያላቸው እንስሳትና በምድር ላይ የሚሳቡ ፍጥረታት እንዲሁም የሰማይ ወፎች ነበሩ። 13 ከዚያም አንድ ድምፅ “ጴጥሮስ፣ ተነሳና አርደህ ብላ!” አለው። 14 ጴጥሮስ ግን “ጌታ ሆይ፣ በጭራሽ፤ ምክንያቱም እኔ ንጹሕ ያልሆነና የረከሰ ነገር በልቼ አላውቅም” አለ።



^  (ገላ. 2:11-14) ይሁን እንጂ ኬፋ* ወደ አንጾኪያ በመጣ ጊዜ ፊት ለፊት ተቃወምኩት፤* ምክንያቱም ግልጽ የሆነ ስህተት ሠርቶ* ነበር። 12 የተወሰኑ ሰዎች ከያዕቆብ ዘንድ ከመምጣታቸው በፊት ከአሕዛብ ወገን ከሆኑ ሰዎች ጋር ይበላ ነበር፤ እነሱ ከመጡ በኋላ ግን ከተገረዙት ወገን የሆኑትን በመፍራት ይህን ማድረጉን አቁሞ ራሱን ከአሕዛብ አገለለ። 13 የቀሩት አይሁዳውያንም በዚህ የግብዝነት ድርጊት* ከእሱ ጋር ተባበሩ፤ በርናባስም እንኳ በእነሱ የግብዝነት ድርጊት* ተሸንፎ ነበር። 14 ሆኖም ከምሥራቹ እውነት ጋር በሚስማማ መንገድ እየተጓዙ እንዳልሆኑ ባየሁ ጊዜ ኬፋን* በሁሉም ፊት እንዲህ አልኩት፦ “አንተ አይሁዳዊ ሆነህ ሳለህ እንደ አይሁዳውያን ሳይሆን እንደ አሕዛብ የምትኖር ከሆነ ከአሕዛብ ወገን የሆኑ ሰዎች እንደ አይሁዳውያን ልማድ እንዲኖሩ እንዴት ልታስገድዳቸው ትችላለህ?”

ጴጥሮስ ተብሎም ይጠራል።
ወይም “ተጋፈጥኩት።”
ወይም “ሊወገዝ ይገባው።”
ወይም “የማስመሰል ድርጊት።”
ወይም “የማስመሰል ድርጊት።”
ጴጥሮስ ተብሎም ይጠራል።


^  (ገላ. 6:12) በሥጋ ተቀባይነት ለማግኘት የሚፈልጉ ሁሉ* እንድትገረዙ ሊያስገድዷችሁ ይሞክራሉ፤ ይህን የሚያደርጉት ግን በክርስቶስ የመከራ እንጨት* ሳቢያ ስደት እንዳይደርስባቸው ነው።

ወይም “ከውጭ ሲያዩአቸው ጥሩ መስለው መታየት የሚፈልጉ ሁሉ።”
የቃላት መፍቻውን ተመልከት።


^ (ዕብ. 5:14-6:1) ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ* ጎልማሳ ሰዎች ነው። 
6 ስለዚህ ስለ ክርስቶስ ከተማርነው መሠረታዊ ትምህርት አልፈን ስለሄድን ወደ ጉልምስና ለመድረስ እንጣጣር፤ መሠረትን ደግመን አንመሥርት፤ ይኸውም ከሞቱ ሥራዎች ንስሐ ስለ መግባት፣ በአምላክ ስለ ማመን፣

የግሪክኛው ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^  (ዕብ. 5:14-6:1) ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ* ጎልማሳ ሰዎች ነው። 
6 ስለዚህ ስለ ክርስቶስ ከተማርነው መሠረታዊ ትምህርት አልፈን ስለሄድን ወደ ጉልምስና ለመድረስ እንጣጣር፤ መሠረትን ደግመን አንመሥርት፤ ይኸውም ከሞቱ ሥራዎች ንስሐ ስለ መግባት፣ በአምላክ ስለ ማመን፣

የግሪክኛው ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^  (ምሳሌ 17:15) ክፉውን ነፃ የሚያደርግ፣ በጻድቁም ላይ የሚፈርድ፣ ሁለቱም በይሖዋ ዘንድ አስጸያፊ ናቸው።



^  (ዕብ. 13:9) በልዩ ልዩና እንግዳ በሆኑ ትምህርቶች አትወሰዱ፤ ልባችን በምግብ* ሳይሆን በአምላክ ጸጋ ቢጠናከር መልካም ነውና፤ በዚህ የተጠመዱ ምንም አልተጠቀሙም።

ከምግብ ጋር የተያያዙ ደንቦችን ያመለክታል።


^  (መዝ. 1:2) ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*

ወይም “ሕጉንም በቀንና በሌሊት ያሰላስለዋል።”


^  (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^  (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^  (ዕብ. 10:37-39) ምክንያቱም “ለጥቂት ጊዜ ነው” እንጂ “የሚመጣው እሱ ይመጣል፤ ደግሞም አይዘገይም።” 38 “ሆኖም ጻድቅ አገልጋዬ በእምነት ይኖራል”፤ ደግሞም “ወደኋላ ቢያፈገፍግ በእሱ ደስ አልሰኝም።”* 39 እንግዲህ እኛ በሕይወት የሚያኖር* እምነት እንዳላቸው ሰዎች ነን እንጂ ወደ ጥፋት እንደሚያፈገፍጉ ሰዎች አይደለንም።

ወይም “ነፍሴ በእሱ ደስ አትሰኝም።”
ወይም “ነፍስን ጠብቆ የሚያኖር።”


^  (ሉቃስ 21:20-24) “ይሁንና ኢየሩሳሌም በጦር ሠራዊት ተከባ ስታዩ መጥፊያዋ እንደቀረበ እወቁ። 21 በዚህ ጊዜ በይሁዳ ያሉ ወደ ተራሮች ይሽሹ፤ በከተማዋ ውስጥ ያሉም ከዚያ ይውጡ፤ በገጠር ያሉም ወደ እሷ አይግቡ፤ 22 ምክንያቱም የተጻፈው ነገር ሁሉ ይፈጸም ዘንድ ይህ የፍትሕ እርምጃ የሚወሰድበት ጊዜ* ነው። 23 በእነዚያ ቀናት ለነፍሰ ጡሮችና ለሚያጠቡ ወዮላቸው! ምክንያቱም በምድሪቱ ላይ ታላቅ መከራ፣ በዚህ ሕዝብም ላይ ቁጣ ይመጣል። 24 በሰይፍ ስለትም ይወድቃሉ፤ ተማርከውም ወደየአገሩ ይወሰዳሉ፤ የተወሰኑት የአሕዛብ* ዘመናት እስኪፈጸሙ ድረስም ኢየሩሳሌም በአሕዛብ* ትረገጣለች።

ወይም “የበቀል ቀን።”
ወይም “የብሔራት።”
ወይም “በብሔራት።”


^ (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^  (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^  (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^  (2 ጴጥ. 3:3, 4) ከሁሉ አስቀድሞ ይህን እወቁ፦ በመጨረሻዎቹ ቀናት የራሳቸውን ምኞት እየተከተሉ የሚያፌዙ ፌዘኞች ይመጣሉ። 4 እነዚህ ፌዘኞች “‘እገኛለሁ’ ያለው ታዲያ የት አለ? አባቶች በሞት ካንቀላፉበት ጊዜ ጀምሮ ሁሉም ነገር ከፍጥረት መጀመሪያ አንስቶ እንዳለ ይቀጥላል” ይላሉ።



^  (ዕን. 2:3) ራእዩ የተወሰነለትን ጊዜ ገና ይጠብቃልና፤ ወደ ፍጻሜውም ይቸኩላል፤ ደግሞም አይዋሽም። ቢዘገይ* እንኳ በተስፋ ጠብቀው!* ያላንዳች ጥርጥር ይፈጸማልና። ራእዩ አይዘገይም!

ወይም “የሚዘገይ ቢመስልም።”
ወይም “ቢዘገይ እንኳ በጉጉት ጠብቀው!”


^  (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^ (ዕብ. 13:5) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና።



^  (ዕብ. 13:5) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና።



^  (ዕብ. 10:32-34) ይሁን እንጂ ብርሃን ከበራላችሁ በኋላ በመከራ ውስጥ በከፍተኛ ተጋድሎ የጸናችሁበትን የቀድሞውን ጊዜ ዘወትር አስታውሱ። 33 በአደባባይ ለነቀፋና ለመከራ የተጋለጣችሁባቸው* ጊዜያት ነበሩ፤ ደግሞም እንዲህ ዓይነት ሁኔታ የደረሰባቸውን ሰዎች መከራ የተጋራችሁባቸው* ጊዜያት ነበሩ። 34 እናንተ ራሳችሁ የተሻለና ዘላቂ የሆነ ንብረት እንዳላችሁ ስለምታውቁ በእስር ላይ ላሉት ራራችሁላቸው፤ እንዲሁም ንብረታችሁ ሲዘረፍ ሁኔታውን በደስታ ተቀበላችሁ።

ቃል በቃል “ቲያትር ላይ የቀረባችሁ ያህል የተጋለጣችሁባቸው።”
ወይም “እንዲህ ዓይነት ሁኔታ ከደረሰባቸው ሰዎች ጎን የቆማችሁባቸው።”


^  (ያዕ. 5:3) ወርቃችሁና ብራችሁ ሙሉ በሙሉ ዝጓል፤ ዝገቱም በእናንተ ላይ ይመሠክራል፤ ሥጋችሁንም ይበላል። ያከማቻችሁት ነገር በመጨረሻዎቹ ቀናት እንደ እሳት ይሆናል።*

ወይም “ሥጋችሁን እንደ እሳት ይበላዋል። በመጨረሻዎቹ ቀናት ሀብት አከማችታችኋል።”


^  (ሕዝ. 7:19) “‘ብራቸውን በየጎዳናው ይጥላሉ፤ ወርቃቸውም አስጸያፊ ነገር ይሆንባቸዋል። በይሖዋ የቁጣ ቀን ብራቸውም ሆነ ወርቃቸው ሊያድናቸው አይችልም። በልተው አይጠግቡም፤* ሆዳቸውንም አይሞሉም፤ በኃጢአት እንዲወድቁ እንቅፋት ሆኖባቸዋልና።*

ወይም “ነፍሳቸው በልታ አትጠግብም።”
ብራቸውንና ወርቃቸውን ያመለክታል።


^  (ማቴ. 6:19) “ብል ሊበላው፣ ዝገት ሊያበላሸውና ሌባ ገብቶ ሊሰርቀው በሚችልበት በምድር ላይ ለራሳችሁ ሀብት አታከማቹ።*

ወይም “ማከማቸት ተዉ።”


^  (ማቴ. 6:24) “ለሁለት ጌቶች ባሪያ ሆኖ መገዛት የሚችል ማንም የለም፤ አንዱን ጠልቶ ሌላውን ይወዳል ወይም አንዱን ደግፎ ሌላውን ይንቃል። ለአምላክም ለሀብትም በአንድነት መገዛት አትችሉም።



^  (ዕብ. 10:36) የአምላክን ፈቃድ ከፈጸማችሁ በኋላ የተስፋው ቃል ሲፈጸም ማየት እንድትችሉ መጽናት ያስፈልጋችኋልና።



^  (ዕብ. 12:4) እናንተ ከዚህ ኃጢአት ጋር እያደረጋችሁ ባላችሁት ትግል ደማችሁ እስኪፈስ ድረስ ገና አልታገላችሁም።



^  (ሥራ 22:22) ሕዝቡ ይህን እስኪናገር ድረስ ጸጥ ብለው ሲያዳምጡት ቆዩ። ከዚያም “ይህ ሰው መኖር የማይገባው ስለሆነ ከምድር ገጽ ይወገድ!” ብለው ጮኹ።



^  (ሥራ 23:12-14) በነጋም ጊዜ አይሁዳውያን በጳውሎስ ላይ በማሴር እሱን እስኪገድሉ ድረስ እህል ውኃ ላለመቅመስ ተማማሉ።* 13 ይህን ሴራ ለመፈጸም የተማማሉት ሰዎች ቁጥራቸው ከ40 በላይ ነበር። 14 እነሱም ወደ ካህናት አለቆቹና ወደ ሽማግሌዎቹ ሄደው እንዲህ አሉ፦ “ጳውሎስን እስክንገድል ድረስ አንዳች እህል ላለመቅመስ ጽኑ መሐላ ተማምለናል።

ይህን መሐላ ካልጠበቁ እርግማን እንደሚደርስባቸው ያምኑ ነበር።


^ (ዕብ. 12:7) ተግሣጽ የምትቀበሉበት* አንዱ መንገድ ይህ ስለሆነ መከራ ሲደርስባችሁ መጽናት ያስፈልጋችኋል። አምላክ የያዛችሁ እንደ ልጆቹ አድርጎ ነው። ለመሆኑ አባቱ የማይገሥጸው ልጅ ማን ነው?

ወይም “ሥልጠና የምታገኙበት።”


^  (ዕብ. 12:7) ተግሣጽ የምትቀበሉበት* አንዱ መንገድ ይህ ስለሆነ መከራ ሲደርስባችሁ መጽናት ያስፈልጋችኋል። አምላክ የያዛችሁ እንደ ልጆቹ አድርጎ ነው። ለመሆኑ አባቱ የማይገሥጸው ልጅ ማን ነው?

ወይም “ሥልጠና የምታገኙበት።”


^  (ዕብ. 12:11) እርግጥ ነው፣ ማንኛውም ተግሣጽ ለጊዜው የሚያስደስት አይመስልም፤ ይልቁንም ያስከፋል፤* በኋላ ግን በተግሣጽ ሥልጠና ላገኙ ሰዎች የጽድቅን ሰላማዊ ፍሬ ያፈራላቸዋል።

ወይም “ያሳዝናል።”


^  (2 ቆሮ. 11:23-25) የክርስቶስ አገልጋዮች ናቸው? እንደ እብድ ሰው ልናገርና እኔ ከሁሉ በላቀ ደረጃ የክርስቶስ አገልጋይ ነኝ፦ ከሁሉም ይበልጥ ሠርቻለሁ፣ ብዙ ጊዜ ታስሬአለሁ፣ ብዙ ጊዜ ተደብድቤአለሁ እንዲሁም ብዙ ጊዜ ሞት አፋፍ ደርሻለሁ። 24 አይሁዳውያን ለ40 ጅራፍ አንድ የቀረው ግርፋት አምስት ጊዜ ገርፈውኛል፤ 25 ሦስት ጊዜ በዱላ ተደብድቤአለሁ፤ አንድ ጊዜ በድንጋይ ተወግሬአለሁ፤ ሦስት ጊዜ የመርከብ መሰበር አደጋ አጋጥሞኛል፤ አንድ ሌሊትና አንድ ቀን በባሕር ላይ አሳልፌአለሁ፤



^  (ዕብ. 13:6) ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^  (ዕብ. 10:33) በአደባባይ ለነቀፋና ለመከራ የተጋለጣችሁባቸው* ጊዜያት ነበሩ፤ ደግሞም እንዲህ ዓይነት ሁኔታ የደረሰባቸውን ሰዎች መከራ የተጋራችሁባቸው* ጊዜያት ነበሩ።

ቃል በቃል “ቲያትር ላይ የቀረባችሁ ያህል የተጋለጣችሁባቸው።”
ወይም “እንዲህ ዓይነት ሁኔታ ከደረሰባቸው ሰዎች ጎን የቆማችሁባቸው።”


^  (2 ጢሞ. 3:12) በእርግጥም የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።



^  (2 ተሰ. 1:7, 8) መከራን የምትቀበሉት እናንተ ግን ጌታ ኢየሱስ ከኃያላን መላእክቱ ጋር ከሰማይ በሚገለጥበት ጊዜ ከእኛ ጋር እረፍት ይሰጣችኋል፤ 8 የሚገለጠውም በሚንበለበል እሳት ነው፤ በዚያን ጊዜ አምላክን በማያውቁትና ስለ ጌታችን ኢየሱስ ለሚገልጸው ምሥራች በማይታዘዙት ላይ የበቀል እርምጃ ይወስዳል።



^  (ዕብ. 3:14) የክርስቶስ ተካፋዮች የምንሆነው* በመጀመሪያ የነበረንን ትምክህት እስከ መጨረሻው አጽንተን ከያዝን ብቻ ነውና።

ወይም “ከክርስቶስ ጋር አብረን የምንካፈለው።”


^ (ዕብ. 1:5-13) ለምሳሌ፣ አምላክ “አንተ ልጄ ነህ፤ እኔ ዛሬ ወለድኩህ” ደግሞም “አባት እሆነዋለሁ፤ እሱም ልጄ ይሆናል” ብሎ ከመላእክት መካከል ስለ የትኛው መልአክ ተናግሮ ያውቃል? 6 ሆኖም የበኩር ልጁን እንደገና ወደ ዓለም* የሚያመጣበትን ጊዜ በተመለከተ “የአምላክ መላእክት ሁሉ ይስገዱለት”* ይላል። 7 በተጨማሪም ስለ መላእክት ሲናገር “መላእክቱን መናፍስት፣ አገልጋዮቹን* ደግሞ የእሳት ነበልባል ያደርጋል” ይላል። 8 ስለ ልጁ ሲናገር ግን እንዲህ ይላል፦ “አምላክ ለዘላለም ዙፋንህ ነው፤ የመንግሥትህ በትርም የቅንነት* በትረ መንግሥት ነው። 9 ጽድቅን ወደድክ፤ ዓመፅን ጠላህ። ስለዚህ አምላክ ይኸውም አምላክህ ከባልንጀሮችህ* ይበልጥ በደስታ ዘይት ቀባህ።” 10 ደግሞም እንዲህ ይላል፦ “ጌታ ሆይ፣ አንተ በመጀመሪያ የምድርን መሠረት ጣልክ፤ ሰማያትም የእጆችህ ሥራ ናቸው። 11 እነሱ ይጠፋሉ፤ አንተ ግን ትኖራለህ፤ ሁሉም እንደ ልብስ ያረጃሉ፤ 12 እንደ ካባ፣ እንደ ልብስም ትጠቀልላቸዋለህ፤ ደግሞም እንደ ልብስ ትለውጣቸዋለህ። አንተ ግን ያው ነህ፤ ዘመንህም ፍጻሜ የለውም።” 13 ይሁንና “ጠላቶችህን ለእግርህ መርገጫ እስከማደርግልህ ድረስ በቀኜ ተቀመጥ” ብሎ ከመላእክት መካከል ስለ የትኛው መልአክ ተናግሮ ያውቃል?

ቃል በቃል “ሰዎች ወደሚኖሩበት ምድር።”
ወይም “እጅ ይንሱት።”
ወይም “የሕዝብ አገልጋዮቹን።”
ወይም “የፍትሕ።”
በዳዊት የዘር ሐረግ የነበሩ ሌሎች ነገሥታትን ያመለክታል።









[image: አንድሬ ራምሴየር።]



የሕይወት ታሪክ

በይሖዋ አገልግሎት ያሳለፍኩት አርኪ ሕይወት

አንድሬ ራምሴየር እንደተናገረው


ጊዜው 1951 ነው። የካናዳ ግዛት በሆነችው በኩዊቤክ ወደምትገኘው ሩወን የተባለች አነስተኛ ከተማ ገና መድረሴ ነው። በተሰጠኝ አድራሻ መሠረት አንድ በር አንኳኳሁ። በጊልያድ የሠለጠነ ሚስዮናዊ የሆነው ማርሴል ፊልቶ* በሩን ከፈተልኝ። እሱ 23 ዓመቱ ሲሆን ቁመቱ ረጅም ነው፤ እኔ ደግሞ 16 ዓመቴ ሲሆን ቁመቴም አጭር ነው። የአቅኚነት ምድቤን የሚገልጸውን ደብዳቤ አሳየሁት። እሱም ደብዳቤውን ካነበበው በኋላ አየት አደረገኝና “እዚህ መሆንህን እናትህ ታውቃለች?” አለኝ።





የልጅነት ሕይወቴ


የተወለድኩት በ1934 ነው። ወላጆቼ ከስዊዘርላንድ መጥተው በኦንታሪዮ፣ ካናዳ በምትገኘው ቲሚንስ የተባለች ማዕድን የሚወጣባት ከተማ መኖር ጀምረው ነበር። በ1939 ገደማ እናቴ መጠበቂያ ግንብ መጽሔት ማንበብና በይሖዋ ምሥክሮች ስብሰባ ላይ መገኘት ጀመረች። እኔንም ሆነ ስድስት ወንድሞቼንና እህቶቼንም ይዛን ትሄድ ነበር። ብዙም ሳይቆይ የይሖዋ ምሥክር ሆነች።

አባቴ በውሳኔዋ ደስተኛ አልነበረም። ሆኖም እናቴ እውነትን ስለምትወድ በታማኝነት ለመጽናት ቆርጣ ነበር። በ1940ዎቹ መጀመሪያ አካባቢ የይሖዋ ምሥክሮች እንቅስቃሴ ካናዳ ውስጥ በታገደበት ወቅትም በታማኝነት ጸንታለች። በተጨማሪም አባቴ በኃይለ ቃል ቢያናግራትም እንኳ ምንጊዜም ደግነትና አክብሮት ታሳየው ነበር። የእሷ ግሩም ምሳሌነት እኔም ሆንኩ ወንድሞቼና እህቶቼ እውነትን እንድንቀበል ረድቶናል። ደስ የሚለው፣ አባቴ በጊዜ ሂደት አመለካከቱን በማስተካከል ቤተሰባችንን በደግነት መያዝ ጀመረ።






የሙሉ ጊዜ አገልግሎት ጀመርኩ


ነሐሴ 1950 በኒው ዮርክ ሲቲ በተካሄደው “የቲኦክራሲው እድገት” የተሰኘ ትልቅ ስብሰባ ላይ ተገኘሁ። ከተለያዩ አገሮች የመጡ ወንድሞችንና እህቶችን ካገኘሁ እንዲሁም ከጊልያድ ተመራቂዎች ጋር የተደረጉትን አስደሳች ቃለ መጠይቆች ካዳመጥኩ በኋላ በይሖዋ አገልግሎት ተጨማሪ ነገር ለማድረግ ተነሳሳሁ። ወደ ሙሉ ጊዜ አገልግሎት ለመግባት ቆረጥኩ። ልክ ወደ ቤቴ እንደተመለስኩ የዘወትር አቅኚ ለመሆን አመለከትኩ። ከዚያም ከካናዳ ቅርንጫፍ ቢሮ በመጀመሪያ መጠመቅ እንዳለብኝ የሚገልጽ ደብዳቤ ደረሰኝ። እኔም ጥቅምት 1, 1950 ተጠመቅኩ። ከአንድ ወር በኋላ የዘወትር አቅኚ ሆንኩ። የመጀመሪያ የአገልግሎት ምድቤ ካፐስኬሲንግ ነበር። ይህ ከተማ የሚገኘው በወቅቱ ከምኖርበት ከተማ ብዙ ኪሎ ሜትሮች ርቆ ነበር።



[image: አንድሬ “መጠበቂያ ግንብ” መጽሔት ይዞ።]

ኩዊቤክ ውስጥ ሳገለግል





በ1951 የጸደይ ወቅት ላይ ቅርንጫፍ ቢሮው፣ ፈረንሳይኛ መናገር የሚችሉ የይሖዋ ምሥክሮች ፈረንሳይኛ ወደሚነገርበት ወደ ኩዊቤክ ግዛት እንዲዛወሩ ግብዣ አቀረበ። እዚያ ተጨማሪ ሰባኪዎች ያስፈልጉ ነበር። እኔም ፈረንሳይኛና እንግሊዝኛ መናገር ስለምችል ግብዣውን ተቀበልኩ። ከዚያም በሩወን እንዳገለግል ተመደብኩ። እዚያ ማንም የማውቀው ሰው አልነበረም። በመግቢያው ላይ እንደጠቀስኩት የተሰጠኝ አንድ አድራሻ ብቻ ነበር። ሆኖም ሁሉም ነገር ተሳካ። እኔና ማርሴል ጥሩ ጓደኛሞች ሆንን። ለቀጣዮቹ አራት ዓመታት ኩዊቤክ ውስጥ በደስታ አገለገልኩ። እንዲሁም ልዩ አቅኚ ሆንኩ።






ጊልያድ እና የዘገዩ ተስፋዎች


ኩዊቤክ እያለሁ በሳውዝ ላንሲንግ፣ ኒው ዮርክ በሚካሄደው የጊልያድ ትምህርት ቤት 26ኛ ክፍል እንድማር ስጋበዝ በጣም ተደሰትኩ። የካቲት 12, 1956 ተመረቅን። ከዚያም በምዕራብ አፍሪካ በምትገኘው በአሁኗ ጋና* እንዳገለግል ተመደብኩ። ሆኖም እዚያ መሄድ እንድችል የጉዞ ሰነዶቼ እስኪሟሉ ድረስ ወደ ካናዳ ተመልሼ “ለተወሰኑ ሳምንታት” መጠበቅ ነበረብኝ።

ሆኖም ሂደቱ ሰባት ወር ስለፈጀ በቶሮንቶ ከጠበቅኩት በላይ መቆየት አስፈልጎኛል። በዚያ ወቅት የወንድም ክሪፕስ ቤተሰቦች በደግነት አስተናገዱኝ። እዚያ እያለሁ ከልጃቸው ከሺላ ጋር ተዋወቅኩ። ከእሷ ጋር ተዋደድን። እንድታገባኝ ልጠይቃት እያሰብኩ ሳለሁ ቪዛ አገኘሁ። እኔና ሺላ ስለ ጉዳዩ ከጸለይን በኋላ ወደ ምድቤ ብሄድ የተሻለ እንደሆነ ወሰንን። ሆኖም መጻጻፋችንን በመቀጠል ወደፊት መጋባት እንችል እንደሆነ ለማየት ተነጋገርን። ይህን ውሳኔ ማድረግ ቀላል አልነበረም። ሆኖም በኋላ ላይ እንደተገነዘብነው ትክክለኛ ውሳኔ ነበር።



[image: አንድሬ ከኖረባቸውና ካገለገለባቸው ቦታዎች አንዳንዶቹን የሚያሳይ ካርታ፦ ካናዳ ውስጥ ማንቶባ፣ ኦንታሪዮ እና ኩዊቤክ፤ አፍሪካ ውስጥ ካሜሩን፣ ኮት ዲቩዋር፣ ጋና፣ ናይጄርያ እና ቶጎ።]



በባቡር፣ በዕቃ መጫኛ መርከብና በአውሮፕላን ተሳፍሬ ለአንድ ወር ያህል ከተጓዝኩ በኋላ አክራ፣ ጋና ደረስኩ። እዚያም የአውራጃ የበላይ ተመልካች ሆኜ እንዳገለግል ተመደብኩ። ምድቤ በመላዋ ጋና እንዲሁም አጎራባች ወደሆኑት ወደ አይቮሪ ኮስት (የአሁኗ ኮት ዲቩዋር) እና ወደ ቶጎላንድ (የአሁኗ ቶጎ) መጓዝን ይጠይቅ ነበር። አብዛኛውን ጊዜ የምጓዘው፣ የቅርንጫፍ ቢሮው ንብረት በሆነ ጂፕ መኪና ብቻዬን ነበር። የጉብኝት ሥራዬን በጣም እወደው ነበር።

ቅዳሜና እሁድ በወረዳ ስብሰባዎች ላይ ሥራ ይኖረኛል። በወቅቱ የትላልቅ ስብሰባዎች አዳራሽ አልነበረንም። በመሆኑም ወንድሞች የቀርከሃ እንጨትና የዘንባባ ዝንጣፊ ተጠቅመው ከኃይለኛው ፀሐይ ጊዜያዊ መጠለያ ይሠሩ ነበር። ካፊቴሪያው ውስጥ ፍሪጅ ስላልነበር ወንድሞች ከብቶችን ወደ ስብሰባ ቦታው ካመጡ በኋላ እንደ አስፈላጊነቱ አርደው ለተሰብሳቢዎቹ ምግብ ያዘጋጁ ነበር።

በእነዚህ ስብሰባዎች ላይ አንዳንድ አስቂኝ ሁኔታዎች አጋጥመውናል። በአንድ ወቅት፣ ሚስዮናዊ የሆነው ወንድም ኸርብ ጄኒንዝ* ንግግር እያቀረበ ሳለ አንድ ወይፈን ከካፊቴሪያው አምልጦ ወጣ። ወይፈኑ በመድረኩና በተሰብሳቢዎቹ መካከል ይሯሯጥ ጀመር። ወንድም ኸርብ ንግግር ማቅረቡን አቆመ። ወይፈኑም ደንብሮ ነበር። ሆኖም አራት ጠንካራ ወንድሞች ወይፈኑን ይዘው ወደ ካፊቴሪያው መለሱት። በዚህ ጊዜ ተሰብሳቢዎቹ አጨበጨቡ።

በሳምንቱ መሃል ባሉት ቀናት ዘ ኒው ወርልድ ሶሳይቲ ኢን አክሽን የተባለውን ፊልም በአቅራቢያ ባሉ መንደሮች አሳይ ነበር። ቪዲዮውን የማሳየው በሁለት ምሰሶዎች ወይም በሁለት ዛፎች ላይ ነጭ ሸራ ወጥሬ ነው። የአካባቢው ነዋሪዎች በጣም ይወዱት ነበር! ብዙዎቹ በሕይወታቸው ለመጀመሪያ ጊዜ ፊልም ያዩት ያኔ ነው። ሰዎች ሲጠመቁ የሚያሳዩትን ትዕይንቶች ሲመለከቱ በደስታ ያጨበጭቡ ነበር። ፊልሙ አንድነት ያለን ዓለም አቀፋዊ ድርጅት እንደሆንን ብዙዎች እንዲገነዘቡ ረድቷል።



[image: አንድሬ እና ሺላ በሠርጋቸው ቀን።]

በ1959 ጋና ውስጥ ተጋባን





አፍሪካ ውስጥ ለሁለት ዓመት ገደማ ካገለገልኩ በኋላ በ1958 ኒው ዮርክ ሲቲ ውስጥ በተካሄደው ብሔራት አቀፍ ስብሰባ ላይ መገኘት በመቻሌ በጣም ተደሰትኩ። በወቅቱ ኩዊቤክ ውስጥ በልዩ አቅኚነት ታገለግል የነበረችው ሺላም ወደ ስብሰባው መጥታ ነበር። ሳገኛት በጣም ተደሰትኩ። እስከዚያ ድረስ ደብዳቤ እንጻጻፍ ነበር። ሆኖም በአካል ሳገኛት እንድታገባኝ ጠየቅኳት። እሷም ጥያቄዬን ተቀበለች። ለወንድም ኖር* ደብዳቤ በመጻፍ ሺላ ጊልያድ ተምራ አብራኝ በአፍሪካ ማገልገል ትችል እንደሆነ ጠየቅኩት። እሱም በሐሳቤ ተስማማ። በስተ መጨረሻ ሺላ ጋና መጣች። ጥቅምት 3, 1959 አክራ ውስጥ ተጋባን። ይሖዋ በሕይወታችን ውስጥ እሱን በማስቀደማችን በጣም እንደባረከን ተሰማን።






በካሜሩን አብረን ማገልገል




[image: በካሜሩን አንድሬ ቢሮው ውስጥ ተቀምጦ።]

በካሜሩን ቅርንጫፍ ቢሮ ስሠራ





በ1961 በካሜሩን እንድናገለግል ተመደብን። አዲስ ቅርንጫፍ ቢሮ በማቋቋሙ ሥራ እንድካፈል ተጠይቄ ስለነበር ሥራ በጣም ይበዛብኝ ነበር። አዲስ የቅርንጫፍ ቢሮ አገልጋይ እንደመሆኔ መጠን መማር ያለብኝ ብዙ ነገር ነበር። ከዚያም በ1965 ሺላ እንዳረገዘች አወቅን። እውነቱን ለመናገር፣ በቅርቡ ወላጆች እንደምንሆን አምነን መቀበል ትንሽ ከብዶን ነበር። ሆኖም ይህን አዲስ ኃላፊነት ለመቀበል በጉጉት መጠበቅና ወደ ካናዳ ለመመለስ መዘጋጀት በጀመርንበት ወቅት አሳዛኝ ሁኔታ አጋጠመን።

ሺላ ጽንሱ ጨነገፈባት። ሐኪሙ፣ ልጃችን ወንድ እንደነበር ነገረን። ይህ ከሆነ ከ50 ዓመት በላይ አልፏል። ሆኖም ሁኔታውን አልረሳነውም። የተፈጠረው ነገር እጅግ ቢያሳዝነንም በጣም በምንወደው የውጭ አገር ምድባችን ቀጠልን።



[image: ]

በ1965 ከሺላ ጋር ካሜሩን ውስጥ





በካሜሩን ያሉ ወንድሞች በገልተኝነት አቋማቸው ምክንያት ብዙ ጊዜ ስደት ይደርስባቸው ነበር። በፕሬዚዳንታዊ ምርጫዎች ወቅት ደግሞ ሁኔታው ይባባሳል። ግንቦት 13, 1970 የፈራነው ነገር ደረሰ፤ የይሖዋ ምሥክሮች እገዳ ተጣለባቸው። ለአምስት ወር ብቻ የኖርንበት የሚያምረው ቅርንጫፍ ቢሯችን በመንግሥት ተወረሰ። እኔንና ሺላን ጨምሮ ሁሉም ሚስዮናውያን በአንድ ሳምንት ውስጥ ከአገሪቱ ተባረሩ። ወንድሞችና እህቶችን በጣም ስለምንወዳቸው እነሱን ትተን መሄድ ከብዶን ነበር። ደግሞም ‘ወደፊት ምን ያጋጥማቸው ይሆን’ የሚለው ጉዳይ አሳስቦን ነበር።

ቀጣዮቹን ስድስት ወራት ያሳለፍነው በፈረንሳይ በሚገኘው ቅርንጫፍ ቢሮ ውስጥ ነው። እዚያ እያለን፣ በካሜሩን ያሉ ወንድሞቻችን የሚያስፈልጋቸውን ነገር ለማሟላት የምችለውን ሁሉ ማድረጌን ቀጠልኩ። በዚያው ዓመት ታኅሣሥ ወር ላይ በናይጄርያ ቅርንጫፍ ቢሮ እንድናገለግል ተመደብን። በወቅቱ የናይጄርያ ቅርንጫፍ ቢሮ በካሜሩን የሚከናወነውን እንቅስቃሴ መከታተል ጀምሮ ነበር። በናይጄርያ ያሉት ወንድሞችና እህቶች ሞቅ ያለ አቀባበል አደረጉልን። ለተወሰኑ ዓመታት እዚያ በደስታ አገልግለናል።






ከባድ ውሳኔ


በ1973 አንድ ከባድ ውሳኔ ለማድረግ ተገደድን። ሺላ ከተለያዩ የጤና እክሎች ጋር ትታገል ነበር። በትልቅ ስብሰባ ላይ ለመገኘት ኒው ዮርክ በሄድንበት ወቅት እያለቀሰች እንዲህ አለችኝ፦ “ከዚህ በላይ መቀጠል አልችልም! አቅሜ ተሟጧል፤ ሁልጊዜ እንደታመምኩ ነው።” ከ14 ዓመት በላይ በምዕራብ አፍሪካ አብራኝ አገልግላለች። ባከናወነችው የታማኝነት አገልግሎት ደስተኛ ነበርኩ። ሆኖም አንዳንድ ማስተካከያዎችን ማድረግ ነበረብን። ስለ ሁኔታችን ከተወያየንና አጥብቀን ከጸለይን በኋላ ወደ ካናዳ መመለስ እንዳለብን ወሰንን። እዚያ የእሷን ጤንነት መንከባከብ ይበልጥ ይቀለናል። የሚስዮናዊነት ምድባችንን እና የሙሉ ጊዜ አገልግሎትን መተው በሕይወታችን ውስጥ ካደረግናቸው ውሳኔዎች ሁሉ እጅግ ከባዱ ነው።

ካናዳ ከደረስን በኋላ፣ ለረጅም ዘመን ጓደኛችን የነበረ አንድ ወንድም ጋ ሥራ ተቀጠርኩ፤ ወንድም ከቶሮንቶ በስተ ሰሜን በሚገኝ አንድ ከተማ ውስጥ የመኪና መሸጫ ነበረው። አፓርታማ ተከራየን፤ እንዲሁም ያገለገሉ የቤት ዕቃዎችን ገዛን። በዚህ መንገድ፣ ዕዳ ውስጥ ሳንገባ አዲሱን ሕይወታችንን መጀመር ቻልን። አንድ ቀን ወደ ሙሉ ጊዜ አገልግሎት ልንመለስ እንደምንችል ተስፋ ስላደረግን አኗኗራችንን ቀላል ማድረግ ፈልገን ነበር። የሚገርመው፣ ተስፋችን ከጠበቅነው በላይ በፍጥነት ተፈጸመልን።

በኖርቫል፣ ኦንታሪዮ በሚካሄድ የትላልቅ ስብሰባዎች አዳራሽ ግንባታ ላይ ቅዳሜ ቅዳሜ ለመሥራት ራሴን አቀረብኩ። ከጊዜ በኋላ የትላልቅ ስብሰባዎቹ አዳራሽ የበላይ ተመልካች ሆኜ እንዳገለግል ተጠየቅኩ። የሺላ ጤንነት እየተሻሻለ ስለነበር ይህን አዲስ ምድብ መቀበል እንደምትችል ተሰማን። ስለዚህ ሰኔ 1974 በትላልቅ ስብሰባዎች አዳራሹ ውስጥ ወደሚገኘው መኖሪያ ቤት ተዛወርን። ወደ ሙሉ ጊዜ አገልግሎት መመለስ በመቻላችን በጣም ተደሰትን!

ደስ የሚለው፣ የሺላ ጤንነት ይበልጥ እየተሻሻለ ሄደ። ከሁለት ዓመት በኋላ፣ በወረዳ ሥራ እንድንካፈል የቀረበልንን ግብዣ መቀበል ቻልን። ወረዳው የሚገኘው በኃይለኛ ቅዝቃዜው በሚታወቀው ማንቶባ የተባለ የካናዳ ግዛት ነበር። ሆኖም እዚያ ያሉት ወንድሞችና እህቶች ሞቅ ያለ ፍቅርና ወዳጅነት ነበራቸው፤ በዚህም በጣም ተደስተናል። የምናገለግለው የትም ይሁን የት ለውጥ እንደማያመጣ ተምረናል፤ ዋናው ነገር ባለንበት ቦታ ይሖዋን ማገልገላችን ነው።






ወሳኝ ትምህርት አገኘሁ


ለተወሰኑ ዓመታት በወረዳ ሥራ ከተካፈልን በኋላ በ1978 በካናዳ ቤቴል እንድናገለግል ተጋበዝን። ከዚያ ብዙም ሳይቆይ ቆንጠጥ የሚያደርግ ሆኖም ወሳኝ ትምህርት አገኘሁ። በሞንትሪያል በተካሄደ ልዩ ስብሰባ ላይ በፈረንሳይኛ የአንድ ሰዓት ተኩል ንግግር እንዳቀርብ ተመደብኩ። የሚያሳዝነው፣ ንግግሬ የአድማጮቼን ትኩረት መያዝ አልቻለም፤ በመሆኑም በአገልግሎት ዘርፍ ውስጥ የሚሠራ አንድ ወንድም ስለ ንግግሬ ምክር ሰጠኝ። እውነቱን ለመናገር፣ አንደበተ ርቱዕ የምባል ተናጋሪ እንዳልሆንኩ ልገነዘብ ይገባ ነበር፤ ሆኖም ይህ የገባኝ ዘግይቶ ነው። ስለዚህ ምክሩን የተቀበልኩበት መንገድ ጥሩ አልነበረም። ባሕርያችን እንደማይጣጣም፣ እንዲሁም ከመጠን በላይ ተቺ እንደሆነና አመስጋኝ እንዳልሆነ ተሰማኝ። ምክሩ በተሰጠበት መንገድ እንዲሁም ምክሩን በሰጠኝ ሰው ላይ በማተኮሬ የተሳሳተ ምላሽ ሰጠሁ።



[image: አንድሬ ንግግር ሲሰጥ።]

በፈረንሳይኛ ንግግር ካቀረብኩ በኋላ ወሳኝ ትምህርት አገኘሁ





ከጥቂት ቀናት በኋላ አንድ የቅርንጫፍ ኮሚቴ አባል ስለ ጉዳዩ አነጋገረኝ። እኔም ለምክሩ የሰጠሁት ምላሽ ጥሩ እንዳልነበር አምኜ ተቀበልኩ፤ እንዲሁም በድርጊቴ መጸጸቴን ገለጽኩለት። ከዚያም ምክር የሰጠኝን ወንድም አነጋገርኩት። እሱም ይቅርታዬን በደግነት ተቀበለኝ። ይህ አጋጣሚ ትሕትናን በተመለከተ የማልረሳው ትምህርት ሰጥቶኛል። (ምሳሌ 16:18) ስለ ጉዳዩ ወደ ይሖዋ በተደጋጋሚ ጸልያለሁ፤ እንዲሁም ከዚህ በኋላ ምክርን አሉታዊ በሆነ መንገድ ላለመመልከት ቆርጫለሁ።

አሁን በካናዳ ቤቴል ማገልገል ከጀመርኩ 40 ዓመት አልፎኛል፤ ከ1985 አንስቶ ደግሞ በቅርንጫፍ ኮሚቴው ውስጥ የማገልገል መብት አግኝቻለሁ። የካቲት 2021 ውዷ ባለቤቴ ሺላ በሞት አንቀላፋች። የእሷ ሞት ካስከተለብኝ ሐዘን በተጨማሪ ከአንዳንድ የጤና እክሎች ጋር መታገል ያስፈልገኛል። ሆኖም በይሖዋ አገልግሎት ስለተጠመድኩና በዚህም ደስተኛ ስለሆንኩ ‘የሚያልፈውን የሕይወት ዘመኔን ፈጽሞ ልብ አልለውም።’ (መክ. 5:20) ባለፉት ዓመታት አንዳንድ ተፈታታኝ ሁኔታዎች ቢያጋጥሙኝም ያገኘሁት ደስታ ከመከራው እጅግ የላቀ ነው። በሕይወቴ ውስጥ ይሖዋን በማስቀደሜ እንዲሁም ለ70 ዓመታት በሙሉ ጊዜ አገልግሎት በመካፈሌ አርኪ ሕይወት መምራት ችያለሁ። ወጣት ወንድሞቻችንና እህቶቻችንም ይሖዋን ማስቀደማቸውን እንዲቀጥሉ እጸልያለሁ። ምክንያቱም እንዲህ ካደረጉ እነሱም ይሖዋን በማገልገል ብቻ የሚገኘውን አስደሳችና አርኪ ሕይወት ማጣጣም እንደሚችሉ እርግጠኛ ነኝ።







^  በየካቲት 1, 2000 መጠበቂያ ግንብ ላይ “ይሖዋ መጠጊያዬና ኃይሌ ነው” በሚል ርዕስ የወጣውን የማርሴል ፊልቶን የሕይወት ታሪክ ተመልከት።


^  እስከ 1957 ድረስ ይህ የአፍሪካ ክፍል “ጎልድ ኮስት” ተብሎ የሚጠራ የብሪታንያ ቅኝ ግዛት ነበር።


^  በታኅሣሥ 1, 2000 መጠበቂያ ግንብ ላይ “ሕይወታችሁ ነገ ምን እንደሚሆን አታውቁም” በሚል ርዕስ የወጣውን የኸርበርት ጄኒንዝን የሕይወት ታሪክ ተመልከት።


^  በወቅቱ ሥራችንን በግንባር ቀደምነት የሚመራው ወንድም ናታን ኖር ነበር።






^ (ምሳሌ 16:18) ኩራት ጥፋትን፣ የትዕቢት መንፈስም ውድቀትን ይቀድማል።



^ (መክ. 5:20) እውነተኛው አምላክ ልቡን ደስ በሚያሰኙ ነገሮች እንዲጠመድ ስለሚያደርገው የሚያልፈውን የሕይወት ዘመኑን ፈጽሞ ልብ አይለውም።*

ወይም “አያስታውሰውም።”









[image: ኢየሱስ ከታማኝ ሐዋርያቱ ጋር የጌታ ራት በዓልን ሲያቋቁም።]



የአንባቢያን ጥያቄዎች




ኢየሱስ የጌታ ራትን ሲያቋቁም ቀደም ሲል ለስብከት ልኳቸው የነበሩት 70 ደቀ መዛሙርት የት ነበሩ? ጥለውት ሄደው ነበር?


ሰባዎቹ ደቀ መዛሙርት ኢየሱስ የጌታ ራትን ባቋቋመበት ጊዜ አብረውት ስላልነበሩ ብቻ ተቀባይነት እንዳጡ ወይም ጥለውት እንደሄዱ ማሰብ አይኖርብንም። ይህ የሆነው፣ ኢየሱስ በወቅቱ ከሐዋርያቱ ጋር መሆን ስለፈለገ ብቻ ነው።

ሰባዎቹ ደቀ መዛሙርት እንደ 12ቱ ሐዋርያት ሁሉ በኢየሱስ ዘንድ ተቀባይነት ነበራቸው። በመጀመሪያ ኢየሱስ ብዙ ቁጥር ከነበራቸው ደቀ መዛሙርቱ መካከል 12ቱን መረጠ፤ ሐዋርያት ብሎም ሰየማቸው። (ሉቃስ 6:12-16) ኢየሱስ “አሥራ ሁለቱን አንድ ላይ ጠርቶ” “የአምላክን መንግሥት እንዲሰብኩና የታመሙትን እንዲፈውሱ” የላካቸው በገሊላ እያለ ነው። (ሉቃስ 9:1-6) ከጊዜ በኋላ በይሁዳ ‘ሌሎች 70 ሰዎችን ሾሞ ሁለት ሁለት አድርጎ ላካቸው።’ (ሉቃስ 9:51፤ 10:1) በመሆኑም ኢየሱስ በተለያዩ አካባቢዎች ስለ እሱ የሚሰብኩ ተከታዮች ነበሩት።

የኢየሱስ ደቀ መዛሙርት የሆኑ አይሁዳውያን በዚያ ዓመት ዓመታዊውን የፋሲካ በዓል እንደሚያከብሩ ግልጽ ነው፤ ምናልባትም የሚያከብሩት ከቤተሰባቸው ጋር ሳይሆን አይቀርም። (ዘፀ. 12:6-11, 17-20) ኢየሱስ የሚሞትበት ጊዜ ሲቃረብ ከሐዋርያቱ ጋር ወደ ኢየሩሳሌም ሄደ። ሆኖም በይሁዳ፣ በገሊላና በፔሪያ የሚኖሩ ደቀ መዛሙርቱ በሙሉ አንድ ላይ ተሰብስበው የፋሲካን በዓል እንዲያከብሩ ዝግጅት አላደረገም። በግልጽ ለማየት እንደሚቻለው፣ ኢየሱስ የፈለገው ከሐዋርያቱ ጋር መሆን ነበር። እንዲህ ብሏቸዋል፦ “መከራ ከመቀበሌ በፊት ይህን ፋሲካ አብሬያችሁ ለመብላት በጣም ስመኝ ነበር።”—ሉቃስ 22:15

ለዚህ በቂ ምክንያት ነበረው። ኢየሱስ “የዓለምን ኃጢአት የሚያስወግደው የአምላክ በግ” ሆኖ የሚሞትበት ጊዜ ተቃርቦ ነበር። (ዮሐ. 1:29) ይህ የሚሆነው ደግሞ ለረጅም ጊዜ ለአምላክ መሥዋዕት ይቀርብባት በነበረችው በኢየሩሳሌም ነው። የፋሲካው በግ ለእስራኤላውያን ይሖዋ ከግብፅ ነፃ ያወጣቸውን ጊዜ ያስታውሳቸዋል። የኢየሱስ ሞት ግን ከዚህ እጅግ የላቀ ነፃነት ያስገኛል። (1 ቆሮ. 5:7, 8) ኢየሱስ ያደረገው ነገር፣ 12ቱ ሐዋርያት የክርስቲያን ጉባኤ መሠረት እንዲሆኑ ያስችላል። (ኤፌ. 2:20-22) ቅድስቲቱ ከተማ ኢየሩሳሌም “የ12ቱ የበጉ ሐዋርያት 12 ስሞች” የተጻፉባቸው “12 የመሠረት ድንጋዮች” ያሏት መሆኑ ትኩረት የሚስብ ነው። (ራእይ 21:10-14) አዎ፣ ታማኞቹ ሐዋርያት በአምላክ ዓላማ አፈጻጸም ረገድ ቁልፍ ሚና ይኖራቸዋል። ከዚህ አንጻር፣ ኢየሱስ ለመጨረሻው የፋሲካ በዓል እንዲሁም ቀጥሎ ላቋቋመው የጌታ ራት አብረውት እንዲሆኑ መፈለጉ የሚያስገርም አይደለም።

ሰባዎቹና ሌሎች ደቀ መዛሙርቱ በዚያ ወቅት ከኢየሱስ ጋር አልነበሩም። ያም ሆኖ፣ ታማኝ ደቀ መዛሙርቱ ሁሉ ኢየሱስ ካቋቋመው የጌታ ራት ጥቅም ያገኛሉ። ከጊዜ በኋላ ቅቡዓን የሆኑ ክርስቲያኖች ሁሉ ኢየሱስ በዚያ ምሽት የጠቀሰው የመንግሥት ቃል ኪዳን ክፍል ይሆናሉ።—ሉቃስ 22:29, 30









^  (ሉቃስ 6:12-16) በዚያው ሰሞን ኢየሱስ ሊጸልይ ወደ ተራራ ወጣ፤ ሌሊቱንም ሙሉ ወደ አምላክ ሲጸልይ አደረ። 13 በነጋ ጊዜም ደቀ መዛሙርቱን ወደ እሱ ጠርቶ ከመካከላቸው 12 ሰዎች መረጠ፤ ሐዋርያት ብሎም ሰየማቸው፤ እነሱም የሚከተሉት ናቸው፦ 14 ጴጥሮስ ብሎ የሰየመው ስምዖን፣ ወንድሙ እንድርያስ፣ ያዕቆብ፣ ዮሐንስ፣ ፊልጶስ፣ በርቶሎሜዎስ፣ 15 ማቴዎስ፣ ቶማስ፣ የእልፍዮስ ልጅ ያዕቆብ፣ “ቀናተኛው” የሚባለው ስምዖን፣ 16 የያዕቆብ ልጅ ይሁዳና በኋላ ከሃዲ የሆነው የአስቆሮቱ ይሁዳ።



^  (ሉቃስ 9:1-6) ከዚያም አሥራ ሁለቱን አንድ ላይ ጠርቶ አጋንንትን ሁሉ የማዘዝ እንዲሁም በሽታን የመፈወስ ኃይልና ሥልጣን ሰጣቸው። 2 ደግሞም የአምላክን መንግሥት እንዲሰብኩና የታመሙትን እንዲፈውሱ ላካቸው፤ 3 እንዲህም አላቸው፦ “ለጉዟችሁ ምንም ነገር አትያዙ፤ በትርም ሆነ የምግብ ከረጢት፣ ዳቦም ሆነ ገንዘብ* እንዲሁም ሁለት ልብስ* አትያዙ። 4 ሆኖም ወደ አንድ ቤት ስትገቡ ከተማዋን ለቃችሁ እስክትሄዱ ድረስ እዚያው ቆዩ፤ ከዚያም ተነስታችሁ ሂዱ። 5 በየትኛውም ከተማ የሚቀበላችሁ ሰው ካጣችሁ፣ ከዚያ ከተማ ስትወጡ ምሥክር እንዲሆንባቸው የእግራችሁን አቧራ አራግፉ።”* 6 እነሱም ወጥተው በሄዱበት ሁሉ ምሥራቹን እየተናገሩና የታመሙትን እየፈወሱ ከመንደር ወደ መንደር በመሄድ ክልሉን አዳረሱ።

ቃል በቃል “ብር።” ብር ከተባለው ማዕድን የተሠራ ገንዘብ።
ወይም “ትርፍ ልብስ።”
የእግርን አቧራ ማራገፍ ከኃላፊነት ነፃ መሆንን ያመለክታል።


^  (ሉቃስ 9:51) ኢየሱስ የሚያርግበት ጊዜ ሲቃረብ* ወደ ኢየሩሳሌም ለመሄድ ቆርጦ ተነሳ።

ቃል በቃል “ቀኖቹ ሲሞሉ።”


^  (ሉቃስ 10:1) ከዚህ በኋላ ጌታ ሌሎች 70* ሰዎችን ሾመ፤ እሱ ሊሄድበት ወዳሰበው ከተማና ቦታ ሁሉ ቀድመውት እንዲሄዱም ሁለት ሁለት አድርጎ ላካቸው።

በእጅ የተጻፉ አንዳንድ ጥንታዊ ቅጂዎች “ሰባ ሁለት” ይላሉ።


^  (ዘፀ. 12:6-11) እስከዚህ ወር 14ኛ ቀን ድረስ እየተንከባከባችሁ አቆዩት፤ መላው የእስራኤል ማኅበረሰብ ጉባኤም አመሻሹ ላይ* ይረደው። 7 ከደሙም ወስደው በጉን በሚበሉበት ቤት በር በሁለቱ መቃኖችና በጉበኑ ላይ ይርጩት። 8 “‘ሥጋውንም በዚያው ሌሊት ይብሉት። ሥጋውን በእሳት ጠብሰው ከቂጣና* ከመራራ ቅጠል ጋር ይብሉት። 9 የትኛውንም የሥጋውን ብልት ጥሬውን ወይም ቅቅሉን አትብሉ፤ ነገር ግን ጭንቅላቱን ከእግሩና ከሆድ ዕቃው ጋር በእሳት ጥበሱት። 10 እስከ ጠዋት ድረስ ምንም አታስተርፉ፤ ሳይበላ ያደረ ካለ ግን በእሳት አቃጥሉት። 11 የምትበሉትም ወገባችሁን ታጥቃችሁ፣ ጫማችሁን አድርጋችሁና በትራችሁን በእጃችሁ ይዛችሁ መሆን አለበት፤ በጥድፊያም ብሉት። ይህ የይሖዋ ፋሲካ* ነው።

ቃል በቃል “በሁለቱ ምሽቶች መካከል።”
የቃላት መፍቻውን ተመልከት።
ቃል በቃል “ዘሎ መሄድ፤ ማለፍ።” የቃላት መፍቻውን ተመልከት።


^  (ዘፀ. 12:17-20) “‘የቂጣን በዓል አክብሩ፤ ምክንያቱም በዚህ ቀን ሠራዊታችሁን ከግብፅ ምድር አወጣለሁ። እናንተም ይህን ዕለት በመጪዎቹ ትውልዶቻችሁ ሁሉ ዘላቂ ደንብ አድርጋችሁ አክብሩት። 18 በመጀመሪያው ወር፣ ከወሩም ከ14ኛው ቀን ምሽት አንስቶ እስከ ወሩ 21ኛ ቀን ምሽት ድረስ ቂጣ ትበላላችሁ። 19 ለሰባት ቀናት እርሾ የሚባል ነገር በቤታችሁ ውስጥ አይገኝ፤ ምክንያቱም እርሾ ያለበትን ነገር የሚበላ ማንኛውም ሰው የባዕድ አገር ሰውም ሆነ የአገሩ ተወላጅ፣ ያ ሰው* ከእስራኤል ማኅበረሰብ መካከል ተለይቶ እንዲጠፋ ይደረጋል። 20 እርሾ ያለበት ምንም ነገር አትብሉ። በቤታችሁ ሁሉ ቂጣ ብሉ።’”

ወይም “ነፍስ።”


^  (ሉቃስ 22:15) እንዲህም አላቸው፦ “መከራ ከመቀበሌ በፊት ይህን ፋሲካ አብሬያችሁ ለመብላት በጣም ስመኝ ነበር፤



^  (ዮሐ. 1:29) በማግስቱ ኢየሱስ ወደ እሱ ሲመጣ አይቶ እንዲህ አለ፦ “የዓለምን ኃጢአት የሚያስወግደው የአምላክ በግ ይኸውላችሁ!



^  (1 ቆሮ. 5:7, 8) አዲስ ሊጥ እንድትሆኑ አሮጌውን እርሾ አስወግዱ፤ ምክንያቱም የፋሲካችን በግ የሆነው ክርስቶስ ስለተሠዋ ከእርሾ ነፃ ናችሁ። 8 ስለዚህ በዓሉን በአሮጌ እርሾ እንዲሁም በክፋትና በኃጢአት እርሾ ሳይሆን እርሾ በሌለበት በቅንነትና በእውነት ቂጣ እናክብር።



^  (ኤፌ. 2:20-22) እንዲሁም በሐዋርያትና በነቢያት መሠረት ላይ ተገንብታችኋል፤ ዋናው የመሠረት ድንጋይ* ክርስቶስ ኢየሱስ ራሱ ነው። 21 ሕንጻው በሙሉ ከክርስቶስ ጋር አንድ ላይ በመሆን ልዩ ልዩ ክፍሎቹ ስምም ሆነው እየተገጣጠሙ የይሖዋ* ቅዱስ ቤተ መቅደስ ለመሆን በማደግ ላይ ነው። 22 እናንተም ከእሱ ጋር ባላችሁ አንድነት አምላክ በመንፈስ የሚኖርበት ቦታ ለመሆን አንድ ላይ እየተገነባችሁ ነው።

ወይም “የመሠረቱ የማዕዘን ድንጋይ።”
ከተጨማሪው መረጃ ላይ ሀ5ን ተመልከት።


^  (ራእይ 21:10-14) ከዚያም በመንፈስ ኃይል ወደ አንድ ትልቅና ረጅም ተራራ ወሰደኝና ቅድስቲቱ ከተማ ኢየሩሳሌም ከሰማይ ከአምላክ ዘንድ ስትወርድ አሳየኝ፤ 11 እሷም የአምላክን ክብር ተላብሳ ነበር። የብርሃኗም ድምቀት እጅግ እንደከበረ ድንጋይ ይኸውም እንደ ኢያስጲድ ነበር፤ ደግሞም እንደ ክሪስታል ጥርት ብሎ ያንጸባርቅ ነበር። 12 ትልቅና ረጅም የግንብ አጥር እንዲሁም 12 በሮች ነበሯት፤ በበሮቹም ላይ 12 መላእክት ነበሩ፤ የ12ቱም የእስራኤል ልጆች ነገዶች ስም በበሮቹ ላይ ተቀርጾ ነበር። 13 በምሥራቅ ሦስት በሮች፣ በሰሜን ሦስት በሮች፣ በደቡብ ሦስት በሮችና በምዕራብ ሦስት በሮች ነበሩ። 14 በተጨማሪም የከተማዋ የግንብ አጥር 12 የመሠረት ድንጋዮች ነበሩት፤ በእነሱም ላይ የ12ቱ የበጉ ሐዋርያት 12 ስሞች ተጽፈው ነበር።



^  (ሉቃስ 22:29, 30) አባቴ ከእኔ ጋር ቃል ኪዳን እንዳደረገ ሁሉ እኔም ከእናንተ ጋር ለመንግሥት ቃል ኪዳን አደርጋለሁ፤ 30 ይኸውም በመንግሥቴ ከማዕዴ እንድትበሉና እንድትጠጡ እንዲሁም በዙፋን ተቀምጣችሁ በ12ቱ የእስራኤል ነገዶች ላይ እንድትፈርዱ ነው።









የጥናት ርዕስ 38




መዝሙር 25 ልዩ ንብረት



ማስጠንቀቂያዎቹን ልብ እያልክ ነው?



“አንዱ ይወሰዳል፤ ሌላው እዚያው ይተዋል።”—ማቴ. 24:40




ዓላማ

ኢየሱስ የተናገራቸውን ሦስት ምሳሌዎች እንመረምራለን፤ በዚህ ሥርዓት መጨረሻ ላይ ከሚከናወነው ፍርድ ጋር ያላቸውን ግንኙነትም እንመለከታለን።




 1. በቅርቡ ኢየሱስ ምን ያደርጋል?


መልስህ



የምንኖረው ትላልቅ ለውጦች በሚጠበቁበት ጊዜ ውስጥ ነው። በቅርቡ ኢየሱስ በምድር ላይ በሚኖር በእያንዳንዱ ሰው ላይ ፍርድ ያስተላልፋል። ኢየሱስ ይህ የፍርድ ጊዜ መቃረቡን እንዴት ማወቅ እንደምንችል ገልጾልናል፤ በማይታይ ሁኔታ መገኘቱንና ‘የዚህን ሥርዓት መደምደሚያ’ የሚጠቁመውን ትንቢታዊ “ምልክት” ለደቀ መዛሙርቱ ነግሯቸዋል። (ማቴ. 24:3) ይህ ትንቢት በማቴዎስ ምዕራፍ 24 እና 25 እንዲሁም በማርቆስ ምዕራፍ 13 እና በሉቃስ ምዕራፍ 21 ላይ ይገኛል።

 2. በዚህ ርዕስ ውስጥ ምን እንመረምራለን? ይህስ የሚጠቅመን እንዴት ነው?


መልስህ



2 ኢየሱስ ሦስት ምሳሌዎችን በመጠቀም አስፈላጊ ማስጠንቀቂያዎችን ተናግሯል። እነሱም የበጎቹና የፍየሎቹ፣ የልባሞቹና የሞኞቹ ደናግል እንዲሁም የታላንቱ ምሳሌዎች ናቸው። እያንዳንዱ ምሳሌ፣ ለፍርድ መሠረት የሚሆነው ባሕርይ ምን እንደሆነ ይጠቁመናል። እነዚህን ምሳሌዎች በምንመረምርበት ጊዜ ምን ትምህርት እንደምናገኝና ትምህርቱን እንዴት ተግባራዊ እንደምናደርገውም እንመለከታለን። በመጀመሪያ የምንመረምረው የበጎቹንና የፍየሎቹን ምሳሌ ነው።

የበጎቹና የፍየሎቹ ምሳሌ

 3. ኢየሱስ በሰዎች ላይ ፍርድ የሚያስተላልፈው መቼ ነው?


መልስህ



3 በበጎቹና በፍየሎቹ ምሳሌ ላይ ኢየሱስ ፍርድ የሚያስተላልፈው ሰዎች ለምሥራቹ በሚሰጡት ምላሽና ለቅቡዓን ወንድሞቹ በሚሰጡት ድጋፍ ላይ ተመሥርቶ እንደሆነ እንመለከታለን። (ማቴ. 25:31-46) ኢየሱስ ፍርድ የሚያስተላልፈው ‘በታላቁ መከራ’ ወቅት ልክ ከአርማጌዶን በፊት ነው። (ማቴ. 24:21) አንድ እረኛ በጎቹን ከፍየሎቹ እንደሚለይ ሁሉ ኢየሱስም ቅቡዓን ተከታዮቹን በታማኝነት የደገፉትን ሰዎች ካልደገፉት ሰዎች ይለያል።

 4. በኢሳይያስ 11:3, 4 መሠረት ኢየሱስ ፍትሐዊ ፍርድ እንደሚሰጥ እርግጠኞች መሆን የምንችለው ለምንድን ነው? (ሥዕሉንም ተመልከት።)


መልስህ



4 የመጽሐፍ ቅዱስ ትንቢት እንደሚጠቁመው ኢየሱስ በይሖዋ የተሾመ ፈራጅ እንደመሆኑ መጠን በጽድቅ ይፈርዳል። (ኢሳይያስ 11:3, 4⁠ን አንብብ።) የሰዎችን ድርጊት፣ አመለካከትና አነጋገር ይመለከታል፤ ይህም ሰዎች ቅቡዓን ወንድሞቹን የሚይዙበትን መንገድ ይጨምራል። (ማቴ. 12:36, 37፤ 25:40) ኢየሱስ ቅቡዓን ወንድሞቹንም ሆነ ሥራቸውን የደገፉት እነማን እንደሆኑ ያውቃል።* በበግ የተመሰሉት ሰዎች የክርስቶስን ወንድሞች ከሚደግፉባቸው ዋነኛ መንገዶች አንዱ በስብከቱ ሥራ እነሱን መርዳት ነው። በዚህ መንገድ ድጋፋቸውን ያሳዩ ሰዎች “ጻድቃን” ተብለው ይፈረድላቸዋል፤ እንዲሁም በምድር ላይ ‘የዘላለም ሕይወት’ የማግኘት ተስፋ ይኖራቸዋል። (ማቴ. 25:46፤ ራእይ 7:16, 17) እንዴት ያለ አስደናቂ ሽልማት ነው! በታላቁ መከራ ወቅትም ሆነ ከዚያ በኋላ ታማኞች ሆነው ከቀጠሉ ስማቸው “በሕይወት መጽሐፍ” ላይ ተጽፎ ይቆያል።—ራእይ 20:15



[image: ኢየሱስ ከምድር በላይ ዙፋን ላይ ተቀምጦ ሁለት የሰዎች ቡድኖችን እየተመለከተ ነው። ምስሎች፦ ወንድሞችና እህቶች ይሖዋን ሲያመልኩ። 1. ታብሌት የያዘች እህት ወደ ሰማይ ቀና ብላ እየተመለከተች። 2. ባልና ሚስት መጽሐፍ ቅዱስ እያነበቡ። 3. ወንድሞችና እህቶች በቲኦክራሲያዊ የግንባታ ሥራ እየተካፈሉ። 4. አንድ ወንድም የታሰረበት ክፍል ውስጥ ሆኖ እየጸለየ። 5. በዕድሜ የገፉ እህት ስብሰባ ላይ ሐሳብ ሲሰጡ። 6. ሆስፒታል የተኛች እህት ለአንዲት የጤና ባለሙያ ትራክት ስታበረክት። 7. አባት ከቤተሰቡ ጋር እያጠና። ምስሎች፦ ወንዶችና ሴቶች የመጽሐፍ ቅዱስን መመሪያዎች የሚቃረን ነገር ሲያደርጉ። 1. ቁማር ቤት ውስጥ ያለ ሰው እየጸለየ። 2. አንድ ሰውዬ ሴት ሲደበድብ። 3. በቁጣ የተሞሉ ሰልፈኞች። 4. በመኪና ማቆሚያ ስፍራ፣ ሽጉጥ የያዘ ሰው አንዲትን ሴት ሲከተላት። 5. አንድ ቄስ ወታደሮች ሲባርክ። 6. አንዲት ሴት አደገኛ ዕፅ ስትወስድ።]

በቅርቡ ኢየሱስ ሰዎችን በጎች ወይም ፍየሎች በማለት ፍርድ ይሰጣል (አንቀጽ 4⁠ን ተመልከት)







 5.  የበጎቹና የፍየሎቹ ምሳሌ የሚያስተላልፈው ትምህርት ምንድን ነው? ይህ ትምህርት የሚመለከተውስ እነማንን ነው?


መልስህ



5 ታማኝ መሆንህን አስመሥክር። ኢየሱስ ስለ በጎቹና ፍየሎቹ የተናገረው ምሳሌ በዋነኝነት የሚመለከተው ምድራዊ ተስፋ ያላቸውን ክርስቲያኖች ነው። የክርስቶስን ወንድሞች በስብከቱ ሥራ በመደገፍ ብቻ ሳይሆን ኢየሱስ የሾመውን ‘የታማኝና ልባም ባሪያ’ አመራር በታማኝነት በመከተልም እምነት እንዳላቸው ያስመሠክራሉ። (ማቴ. 24:45) ሆኖም ሰማያዊ ውርሻ ያላቸው ክርስቲያኖችም ይህ ምሳሌ የሚሰጠውን ማስጠንቀቂያ ልብ ሊሉ ይገባል። ለምን? ምክንያቱም ኢየሱስ የእነሱንም ድርጊት፣ አመለካከትና አነጋገር ይመዝናል። እነሱም ታማኝ መሆናቸውን ማስመሥከር አለባቸው። እንዲያውም ኢየሱስ ለቅቡዓኑ ቀጥተኛ ማስጠንቀቂያ የያዙ ሁለት ሌሎች ምሳሌዎችን ተናግሯል። እነዚህን ምሳሌዎችም በማቴዎስ ምዕራፍ 25 ላይ እናገኛቸዋለን። ቀጥሎ የልባሞቹንና የሞኞቹን ደናግል ምሳሌ እንመለከታለን።

የልባሞቹና የሞኞቹ ደናግል ምሳሌ

 6. አምስቱ ደናግል ልባሞች መሆናቸውን ያስመሠከሩት እንዴት ነው? (ማቴዎስ 25:6-10)


መልስህ



6 ኢየሱስ በደናግሉ ምሳሌ ላይ አንድን ሙሽራ ሊቀበሉ ስለወጡ አሥር ደናግል ተናግሯል። (ማቴ. 25:1-4) ሁሉም ሙሽራውን አጅበው ወደ ሠርጉ ድግስ ለመግባት እየተጠባበቁ ነበር። ኢየሱስ አምስቱ “ልባሞች፣” አምስቱ ደግሞ “ሞኞች” እንደሆኑ ተናግሯል። ልባሞቹ ደናግል ዝግጁ እና ንቁ ነበሩ። ሙሽራው ምንም ያህል ቢዘገይ እሱን ለመጠበቅ ተዘጋጅተው ነበር። በጨለማ እንዲያበራላቸው መብራት ይዘዋል። ሙሽራው ከታሰበው በላይ ቢዘገይ ሊጠቀሙበት የሚችሉት ትርፍ ዘይት እንኳ ይዘዋል። ስለዚህ መብራቶቻቸውን እንደበሩ ለማቆየት ተዘጋጅተው ነበር። (ማቴዎስ 25:6-10⁠ን አንብብ።) ሙሽራው ሲመጣ ልባሞቹ ደናግል ከእሱ ጋር አብረው ወደ ድግሱ ገቡ። በተመሳሳይም፣ ክርስቶስ እስኪመጣ ድረስ ንቁና ታማኝ በመሆን ዝግጁ መሆናቸውን ያስመሠከሩ ቅቡዓን ክርስቲያኖች ከሙሽራው ኢየሱስ ጋር ወደ ሰማያዊ መንግሥቱ ለመግባት ብቁ እንደሆኑ ይፈረድላቸዋል።* (ራእይ 7:1-3) አምስቱ ሞኝ ደናግልስ?

 7. ሞኞቹ ደናግል ምን ደረሰባቸው? ለምንስ?


መልስህ



7 ከልባሞቹ ደናግል በተቃራኒ አምስቱ ሞኝ ደናግል ሙሽራው ለሚመጣበት ጊዜ ዝግጁ አልነበሩም። መብራታቸው ሊጠፋ ተቃርቦ ነበር፤ ትርፍ ዘይት ደግሞ አልያዙም። ሙሽራው እየመጣ መሆኑን ሲያውቁ ዘይት ለመግዛት ሄዱ። ሙሽራው ሲደርስ እነሱ አልተመለሱም ነበር። በዚህ መሃል “ተዘጋጅተው የነበሩት [ደናግል] ወደ ሠርጉ ድግስ ገቡ፤ በሩም ተዘጋ።” (ማቴ. 25:10) ሞኞቹ ደናግል ተመልሰው መጥተው ወደ ድግሱ ለመግባት ሲሞክሩ ሙሽራው “አላውቃችሁም” አላቸው። (ማቴ. 25:11, 12) እነዚህ ደናግል፣ ሙሽራው ምንም ያህል ቢዘገይ እሱ እስኪመጣ ድረስ ለመጠበቅ ዝግጁ አልነበሩም። ይህ ለቅቡዓኑ ምን ትምህርት ይዟል?

8-9. ቅቡዓን ክርስቲያኖች ከደናግሉ ምሳሌ ምን ትምህርት ያገኛሉ? (ሥዕሉንም ተመልከት።)


መልስህ



8 ዝግጁ መሆንህን አስመሥክር። ኢየሱስ ሁለት የቅቡዓን ቡድን እንደሚኖር ይኸውም አንደኛው እስከ ሥርዓቱ መጨረሻ ድረስ ለመጠበቅ ዝግጁ እንደሚሆን፣ ሌላኛው ደግሞ እንዲህ እንደማያደርግ ትንቢት መናገሩ አልነበረም። ከዚህ ይልቅ ቅቡዓኑ እስከ መጨረሻው በታማኝነት ለመጽናት ዝግጁ ካልሆኑ ምን እንደሚደርስባቸው ማስጠንቀቁ ነበር። ዝግጁ ሆነው ካልጠበቁ ሽልማታቸውን አያገኙም። (ዮሐ. 14:3, 4) ይህ በቁም ነገር ሊታሰብበት የሚገባ ጉዳይ ነው። ተስፋችን ሰማያዊም ሆነ ምድራዊ፣ የደናግሉ ምሳሌ የያዘውን ማስጠንቀቂያ ልብ ልንለው ይገባል። እያንዳንዳችን እስከ መጨረሻው መጽናት እንድንችል ንቁና ዝግጁ መሆን ይኖርብናል።—ማቴ. 24:13

9 ኢየሱስ ዝግጁና ንቁ መሆን ያለውን አስፈላጊነት ከሚያጎላው ከደናግሉ ምሳሌ በኋላ የታላንቱን ምሳሌ ተናገረ። ይህ ምሳሌ ደግሞ ታታሪ የመሆንን አስፈላጊነት የሚያጎላ ነው።



[image: ዜና እየተመለከተ ያለ ወንድም፣ ዜናውን በመጽሐፍ ቅዱስ ላይ ካነበበው ነገር ጋር እያነጻጸረ። የተቀነጨበው ምስል ኢየሱስ ስለ አሥሩ ደናግል የተናገረውን ምሳሌ ያሳያል።]

ሁላችንም ከደናግሉ ምሳሌ የሚገኘውን ማስጠንቀቂያ ልብ በማለት እስከ መጨረሻው ለመጽናት ዝግጁ መሆን ይኖርብናል (አንቀጽ 8-9⁠ን ተመልከት)







የታላንቱ ምሳሌ

10. ሁለቱ ባሪያዎች ታማኝ መሆናቸውን ያስመሠከሩት እንዴት ነው? (ማቴዎስ 25:19-23)


መልስህ



10 ኢየሱስ በታላንቱ ምሳሌ ላይ የጠቀሳቸው ሁለት ባሪያዎች ለጌታቸው ታማኝ ነበሩ፤ አንደኛው ግን አልነበረም። (ማቴ. 25:14-18) ሁለቱ ባሪያዎች የጌታቸውን ሀብት ለማሳደግ ተግተው በመሥራት ታማኝ መሆናቸውን አሳይተዋል። ጌታቸው ወደ ሌላ አገር ከመሄዱ በፊት ታላንት ማለትም ከፍተኛ መጠን ያለው ገንዘብ በአደራ ሰጣቸው። ሁለቱ ባሪያዎች ታታሪ ነበሩ፤ ገንዘቡንም በጥበብ ተጠቅመውበታል። ውጤቱስ ምን ሆነ? ጌታቸው ሲመለስ፣ በአደራ የሰጣቸው ሀብት በእጥፍ አድጎ ነበር። በመሆኑም አመሰገናቸው፤ እንዲሁም ‘ወደ ጌታቸው ደስታ ገቡ።’ (ማቴዎስ 25:19-23⁠ን አንብብ።) ሦስተኛው ባሪያስ? ጌታው የሰጠውን ገንዘብ ምን አደረገበት?

11. ‘ሰነፉ’ ባሪያ ምን ደረሰበት? ለምንስ?


መልስህ



11 አንድ ታላንት የተሰጠው ሦስተኛ ባሪያ “ሰነፍ” ነበር። የተሰጠውን ታላንት በጥበብ እንዲጠቀምበት ጌታው ይጠብቅበት ነበር። እሱ ግን መሬት ውስጥ ቀበረው። ጌታው ሲመለስ ባሪያው በገንዘቡ ምንም አላተረፈም። ይህ ባሪያ የልቡ ዝንባሌ ጥሩ አልነበረም። የጌታውን ሀብት ባለማሳደጉ ይቅርታ መጠየቅ ሲገባው ጌታውን “ኃይለኛ ሰው” ብሎ በመጥራት ያለስሙ ስም ሰጠው። ይህ ባሪያ በጌታው ዘንድ ምስጋና አላተረፈም። እንዲያውም የተሰጠውን ታላንት ተነጠቀ፤ እንዲሁም ከጌታው ቤት ተባረረ።—ማቴ. 25:24, 26-30

12. ሁለቱ ታማኝ ባሪያዎች እነማንን ያመለክታሉ?


መልስህ



12 ሁለቱ ታማኝ ባሪያዎች ታማኝ ቅቡዓን ክርስቲያኖችን ያመለክታሉ። ጌታቸው ኢየሱስ ‘ወደ ጌታቸው ደስታ እንዲገቡ’ ይጋብዛቸዋል። ‘በመጀመሪያው ትንሣኤ’ ተካፋይ በመሆን ሰማያዊ ሽልማታቸውን ያገኛሉ። (ማቴ. 25:21, 23፤ ራእይ 20:5ለ) በሌላ በኩል ደግሞ ሰነፉ ባሪያ የተወው መጥፎ ምሳሌ ለቅቡዓኑ ማስጠንቀቂያ ይሆናል። እንዴት?

13-14. ቅቡዓን ክርስቲያኖች ከታላንቱ ምሳሌ ምን ትምህርት ያገኛሉ? (ሥዕሉንም ተመልከት።)


መልስህ



13 ታታሪ እና ትጉ መሆንህን አስመሥክር። እንደ ደናግሉ ምሳሌ ሁሉ ኢየሱስ የታላንቱን ምሳሌ ሲናገር ቅቡዓኑ ሰነፍ እንደሚሆኑ መተንበዩ አልነበረም። ከዚህ ይልቅ ቅንዓታቸው ቢቀዘቅዝ ምን እንደሚያጋጥማቸው ማስጠንቀቁ ነበር። ‘መጠራታቸውንና መመረጣቸውን አስተማማኝ ማድረግ’ አይችሉም፤ ወደ ሰማያዊ መንግሥቱ እንዲገቡም አይፈቀድላቸውም።—2 ጴጥ. 1:10

14 ኢየሱስ ስለ ደናግሉ እና ስለ ታላንቱ የተናገራቸው ምሳሌዎች ሁሉም ቅቡዓን ክርስቲያኖች ዝግጁና ንቁ እንዲሁም ታታሪና ትጉ መሆን እንዳለባቸው የሚያሳዩ ናቸው። ይሁንና ኢየሱስ ለቅቡዓኑ ማስጠንቀቂያ የሚሆን ሌላ ሐሳብስ ተናግሮ ይሆን? አዎ፣ ተናግሯል። ኢየሱስ በማቴዎስ 24:40, 41 ላይ የተናገረው ሐሳብ በቅቡዓኑ ላይ ከሚተላለፈው የመጨረሻ ፍርድ ጋር የተያያዘ ነው።



[image: አንዲት ቅቡዕ እህት አንዲትን ሴት መጽሐፍ ቅዱስ እያስጠናች ነው። የተቀነጨበው ምስል ኢየሱስ ስለ ታላንቱ የተናገረውን ምሳሌ ያሳያል።]

ኢየሱስ፣ ቅቡዓን ክርስቲያኖች ታታሪና ትጉ መሆናቸውን ሲያስመሠክሩ ይደሰታል (አንቀጽ 13-14⁠ን ተመልከት)*







‘የሚወሰዱት’ እነማን ናቸው?

15-16. ማቴዎስ 24:40, 41 ቅቡዓን ክርስቲያኖች ነቅተው መጠበቅ እንዳለባቸው የሚያጎላው እንዴት ነው?


መልስህ



15 ኢየሱስ ሦስቱን ምሳሌዎች ከመናገሩ በፊት ቅቡዓኑ በግለሰብ ደረጃ ስለሚሰጣቸው የመጨረሻ ፍርድ ተናግሮ ነበር። በእርሻ ቦታ ስለሚሠሩ ሁለት ወንዶችና በወፍጮ ስለሚፈጩ ሁለት ሴቶች ተናግሯል። ሁለቱ ወንዶችም ሆኑ ሁለቱ ሴቶች ተመሳሳይ ሥራ እየሠሩ ያሉ ይመስላል፤ ሆኖም ኢየሱስ ‘አንዳቸው እንደሚወሰዱ፣ ሌላኛቸው ደግሞ እዚያው እንደሚተዉ’ ተናግሯል። (ማቴዎስ 24:40, 41⁠ን አንብብ።) ከዚያም ተከታዮቹን እንዲህ በማለት አሳሰባቸው፦ “ጌታችሁ በየትኛው ቀን እንደሚመጣ ስለማታውቁ ምንጊዜም ነቅታችሁ ጠብቁ።” (ማቴ. 24:42) ኢየሱስ የደናግሉን ምሳሌ ከተናገረ በኋላም ተመሳሳይ ነገር ብሏል። (ማቴ. 25:13) እነዚህ ሐሳቦች ተያያዥ ናቸው? እንደዚያ ይመስላል። ወደ ኢየሱስ ሰማያዊ መንግሥት ‘የሚወሰዱት’ እውነተኛና ታማኝ ቅቡዓን ክርስቲያኖች ብቻ ናቸው።—ዮሐ. 14:3

16 ንቁ መሆንህን አስመሥክር። በመንፈሳዊ ንቁ ያልሆነ ማንኛውም ቅቡዕ ክርስቲያን ‘ከተመረጡት’ ጋር አይሰበሰብም። (ማቴ. 24:31) ይህ ማስጠንቀቂያ በተዘዋዋሪ መንገድ ለሁሉም የአምላክ አገልጋዮች ይሠራል፤ ተስፋችን ምንም ይሁን ምን ሁላችንም ነቅተን መጠበቅና ታማኞች መሆን ይኖርብናል።

17. ይሖዋ በአሁኑ ጊዜ አንዳንድ ክርስቲያኖችን በመንፈሱ ለመቀባት ቢመርጥ ጉዳዩ ሊያሳስበን የማይገባው ለምንድን ነው?


መልስህ



17 ይሖዋን በደንብ ስለምናውቀው ፍርዱ ትክክል እንደሆነ እንተማመናለን። ይሖዋ በአሁኑ ጊዜ አንዳንድ ክርስቲያኖችን በመንፈስ ቅዱስ ለመቀባት ቢመርጥ ጉዳዩ አያስጨንቀንም።* ኢየሱስ በወይን እርሻው ምሳሌ ላይ በ11ኛው ሰዓት ስለተቀጠሩት ሠራተኞች የተናገረውን ሐሳብ እናስታውሳለን። (ማቴ. 20:1-16) በቀኑ መገባደጃም ሆነ ቀደም ብለው የተቀጠሩት ሠራተኞች ክፍያቸው ተመሳሳይ ነበር። በተመሳሳይም ቅቡዓን ክርስቲያኖች የተመረጡት መቼም ይሁን መች ታማኝነታቸውን እስከጠበቁ ድረስ ሽልማታቸውን ያገኛሉ።

ማስጠንቀቂያዎቹን ልብ በል

18-19. የትኞቹን ትምህርቶችና ማስጠንቀቂያዎች ተመልክተናል?


መልስህ



18 እስካሁን ምን ተመልክተናል? የበጎቹና የፍየሎቹ ምሳሌ፣ ምድራዊ ተስፋ ያላቸው ሰዎች አሁንም ሆነ በታላቁ መከራ ወቅት ለይሖዋ ታማኝ ሆነው መቀጠል እንዳለባቸው ያጎላል። በታላቁ መከራ ወቅት ኢየሱስ ታማኝነታቸውን የጠበቁትን ሰዎች “ወደ ዘላለም ሕይወት” ለመግባት ብቁ ናቸው ብሎ ይፈርድላቸዋል።—ማቴ. 25:46

19 ለቅቡዓን ክርስቲያኖች ማስጠንቀቂያ የያዙ ሁለት ምሳሌዎችንም ተመልክተናል። ኢየሱስ ስለ ልባሞቹና ሞኞቹ ደናግል በተናገረው ምሳሌ ላይ አምስቱ ጥበበኞች መሆናቸውን አስመሥክረዋል። ሙሽራው ምንም ያህል ቢዘገይ እሱን ለመጠበቅ ዝግጁ ነበሩ። ሞኞቹ ደናግል ግን ዝግጁ አልነበሩም። ስለዚህ ሙሽራው ወደ ሠርጉ ድግስ እንዲገቡ አልፈቀደላቸውም። እኛም በተመሳሳይ፣ ኢየሱስ ይህን ሥርዓት የሚያጠፋው መቼም ይሁን መች እስከ መጨረሻው ለመጠበቅ ዝግጁ መሆን አለብን። በታላንቱ ምሳሌ ላይ ደግሞ ሁለቱ ባሪያዎች ታታሪ እና ትጉ እንደነበሩ ተመልክተናል። የጌታቸውን ሀብት ለማሳደግ ጠንክረው ሠርተዋል። በዚህም የእሱን ምስጋና አትርፈዋል። ሰነፉ ባሪያ ግን ተባሯል። ከዚህ የምናገኘው ትምህርት ምንድን ነው? እስከ መጨረሻው ድረስ በይሖዋ አገልግሎት ተግተን ልንሠራ ይገባል። በመጨረሻ እንደተመለከትነው ደግሞ ቅቡዓን ክርስቲያኖች፣ ኢየሱስ ወደ ሰማያዊ ውርሻቸው ‘እንዲወስዳቸው’ እስከ መጨረሻው ንቁ መሆን አለባቸው። እነዚህ ክርስቲያኖች ከኢየሱስ ጋር ለመሆን በሰማይ ‘አንድ ላይ የሚሰበሰቡበትን’ ጊዜ በጉጉት ይጠባበቃሉ። ከአርማጌዶን ጦርነት በኋላ የኢየሱስ ሙሽራ በመሆን በበጉ ሠርግ ላይ ይካፈላሉ።—2 ተሰ. 2:1፤ ራእይ 19:9

20. ይሖዋ ማስጠንቀቂያዎቹን ልብ ለሚሉ ሰዎች ምን ያደርግላቸዋል?


መልስህ



20 ፍርድ የሚሰጥበት ጊዜ በፍጥነት እየተቃረበ ቢሆንም የሚያስፈራን ነገር የለም። ታማኝ ሆነን ከጸናን አፍቃሪ የሆነው የሰማዩ አባታችን ‘በሰው ልጅ ፊት መቆም እንድንችል’ ‘ከሰብዓዊ ኃይል በላይ የሆነውን ኃይል’ ይሰጠናል። (2 ቆሮ. 4:7፤ ሉቃስ 21:36) ተስፋችን ሰማያዊም ይሁን ምድራዊ፣ በኢየሱስ ምሳሌዎች ውስጥ የሚገኙትን ማስጠንቀቂያዎች ልብ ካልን አባታችን ይደሰትብናል። በይሖዋ ጸጋ ስማችን በሕይወት “መጽሐፍ ላይ ተጽፎ” ይገኛል።—ዳን. 12:1፤ ራእይ 3:5



ምን ትምህርት እናገኛለን?


	  ከበጎቹና ከፍየሎቹ ምሳሌ


መልስህ





	  ከልባሞቹና ከሞኞቹ ደናግል ምሳሌ


መልስህ





	  ከታላንቱ ምሳሌ


መልስህ












መዝሙር 26 ለእኔ እንዳደረጋችሁት ይቆጠራል



^  በግንቦት 2024 መጠበቂያ ግንብ ላይ የወጣውን “ይሖዋ ወደፊት ስለሚወስዳቸው የፍርድ እርምጃዎች ምን እናውቃለን?” የሚለውን ርዕስ ተመልከት።


^  ተጨማሪ መረጃ ለማግኘት በመጋቢት 15, 2015 መጠበቂያ ግንብ ላይ የወጣውን “ነቅታችሁ ትጠብቃላችሁ?” የሚለውን ርዕስ ተመልከት።


^  የጥር 2020 መጠበቂያ ግንብ ገጽ 29-30 አን. 11-14⁠ን ተመልከት።




^  የሥዕሉ መግለጫ፦ አንዲት ቅቡዕ እህት በአገልግሎት ላይ ያገኘቻትን ወጣት ሴት መጽሐፍ ቅዱስ ስታስጠና።






^ (ማቴ. 24:40) በዚያን ጊዜ ሁለት ሰዎች በእርሻ ቦታ ይሠራሉ፤ አንዱ ይወሰዳል፤ ሌላው እዚያው ይተዋል።



^  (ማቴ. 24:3) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^  (ማቴ. 24:1-51) ኢየሱስ ከቤተ መቅደሱ ወጥቶ እየሄደ ሳለ ደቀ መዛሙርቱ የቤተ መቅደሱን ግንቦች ሊያሳዩት ወደ እሱ ቀረቡ። 2 እሱም መልሶ “ይህን ሁሉ ታያላችሁ? እውነት እላችኋለሁ፣ ይህ ሁሉ ሳይፈርስ እንዲህ ድንጋይ በድንጋይ ላይ እንደተነባበረ ከቶ አይኖርም” አላቸው። 3 በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት። 4 ኢየሱስም እንዲህ ሲል መለሰላቸው፦ “ማንም እንዳያሳስታችሁ ተጠንቀቁ፤ 5 ብዙዎች ‘እኔ ክርስቶስ ነኝ’ እያሉ በስሜ ይመጣሉና፤ ብዙዎችንም ያሳስታሉ። 6 ጦርነትና የጦርነት ወሬ ትሰማላችሁ። በዚህ ጊዜ እንዳትደናገጡ ተጠንቀቁ፤ ምክንያቱም እነዚህ ነገሮች መፈጸማቸው የግድ ነው፤ ሆኖም ፍጻሜው ገና ነው። 7 “ሕዝብ በሕዝብ ላይ፣ መንግሥትም በመንግሥት ላይ ይነሳልና፤ በተለያየ ስፍራ የምግብ እጥረትና የምድር ነውጥ ይከሰታል። 8 እነዚህ ነገሮች ሁሉ የምጥ ጣር መጀመሪያ ናቸው። 9 “በዚያን ጊዜ ሰዎች ለመከራ አሳልፈው ይሰጧችኋል፣ ይገድሏችኋል እንዲሁም በስሜ ምክንያት በሕዝቦች ሁሉ ዘንድ የተጠላችሁ ትሆናላችሁ። 10 በተጨማሪም ብዙዎች ይሰናከላሉ፤ አንዱ ሌላውን አሳልፎ ይሰጣል፤ እርስ በርሳቸውም ይጠላላሉ። 11 ብዙ ሐሰተኛ ነቢያት ይነሳሉ፤ ብዙዎችንም ያሳስታሉ፤ 12 ክፋት* እየበዛ ስለሚሄድ የብዙዎች ፍቅር ይቀዘቅዛል። 13 እስከ መጨረሻው የጸና* ግን ይድናል። 14 ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል። 15 “ስለዚህ ነቢዩ ዳንኤል በተናገረው መሠረት ጥፋት የሚያመጣው ‘ርኩስ ነገር’ በተቀደሰ ስፍራ ቆሞ ስታዩ አንባቢው ያስተውል፤ 16 በዚህ ጊዜ በይሁዳ ያሉ ወደ ተራሮች ይሽሹ። 17 በጣሪያ* ላይ ያለ ሰው ዕቃውን ከቤቱ ለመውሰድ አይውረድ፤ 18 በእርሻም ያለ መደረቢያውን ለመውሰድ አይመለስ። 19 በእነዚያ ቀናት ለነፍሰ ጡሮችና ለሚያጠቡ ወዮላቸው! 20 ሽሽታችሁ በክረምት ወይም በሰንበት* ቀን እንዳይሆን ዘወትር ጸልዩ፤ 21 ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል። 22 እንዲያውም ቀኖቹ ባያጥሩ ኖሮ ሥጋ ሁሉ ባልዳነ ነበር፤ ሆኖም ለተመረጡት ሲባል ቀኖቹ ያጥራሉ። 23 “በዚያን ጊዜ ማንም ‘እነሆ፣ ክርስቶስ ይኸውላችሁ’ ወይም ‘ያውላችሁ’ ቢላችሁ አትመኑ። 24 ምክንያቱም ሐሰተኛ ክርስቶሶችና ሐሰተኛ ነቢያት ይነሳሉ፤ ቢቻላቸው የተመረጡትን እንኳ እስኪያስቱ ድረስ ታላላቅ ምልክቶችና አስደናቂ ነገሮች ያደርጋሉ። 25 እንግዲህ አስቀድሜ አስጠንቅቄያችኋለሁ። 26 ስለዚህ ሰዎች ‘እነሆ፣ በምድረ በዳ ነው’ ቢሏችሁ ወደዚያ አትውጡ፤ ‘እነሆ፣ ቤት ውስጥ በውስጠኛው ክፍል ይገኛል’ ቢሏችሁ አትመኑ። 27 መብረቅ ከምሥራቅ ወጥቶ እስከ ምዕራብ እንደሚያበራ ሁሉ የሰው ልጅ መገኘትም* እንዲሁ ይሆናል። 28 በድን ባለበት ሁሉ ንስሮች ይሰበሰባሉ። 29 “በእነዚያ ቀናት ከሚኖረው መከራ በኋላ ወዲያውኑ ፀሐይ ትጨልማለች፤ ጨረቃም ብርሃኗን አትሰጥም፤ ከዋክብትም ከሰማይ ይወድቃሉ፤ የሰማያት ኃይላትም ይናወጣሉ። 30 ከዚያም የሰው ልጅ ምልክት በሰማይ ይታያል፤ የምድር ወገኖችም ሁሉ በሐዘን ደረታቸውን ይደቃሉ፤ የሰው ልጅም በኃይልና በታላቅ ክብር በሰማይ ደመና ሲመጣ ያዩታል። 31 እሱም መላእክቱን በታላቅ የመለከት ድምፅ ይልካል፤ እነሱም ከአራቱ ነፋሳት፣* ከአንዱ የሰማይ ዳርቻ እስከ ሌላው የሰማይ ዳርቻ ለእሱ የተመረጡትን ይሰበስባሉ። 32 “እንግዲያው ይህን ምሳሌ ከበለስ ዛፍ ተማሩ፦ ቅርንጫፎቿ ሲለመልሙና ቅጠሎቿ ሲያቆጠቁጡ በጋ* እንደቀረበ ታውቃላችሁ። 33 በተመሳሳይ እናንተም እነዚህን ሁሉ ነገሮች ስታዩ የሰው ልጅ ደጃፍ ላይ እንደደረሰ እርግጠኞች ሁኑ። 34 እውነት እላችኋለሁ፣ እነዚህ ነገሮች ሁሉ እስኪፈጸሙ ድረስ ይህ ትውልድ ፈጽሞ አያልፍም። 35 ሰማይና ምድር ያልፋሉ፤ ቃሌ ግን ፈጽሞ አያልፍም። 36 “ስለዚያ ቀንና ሰዓት ከአብ ብቻ በቀር የሰማይ መላእክትም ሆኑ ወልድ፣ ማንም አያውቅም። 37 በኖኅ ዘመን እንደነበረው ሁሉ የሰው ልጅ መገኘትም* እንደዚሁ ይሆናል። 38 ከጥፋት ውኃ በፊት በነበረው ዘመን ኖኅ ወደ መርከቡ እስከገባበት ቀን ድረስ ሰዎች ይበሉና ይጠጡ እንዲሁም ወንዶች ያገቡ፣ ሴቶችም ይዳሩ ነበር፤ 39 የጥፋት ውኃ መጥቶ ሁሉንም ጠራርጎ እስከወሰዳቸው ጊዜ ድረስ ምንም አላስተዋሉም፤ የሰው ልጅ መገኘትም እንደዚሁ ይሆናል። 40 በዚያን ጊዜ ሁለት ሰዎች በእርሻ ቦታ ይሠራሉ፤ አንዱ ይወሰዳል፤ ሌላው እዚያው ይተዋል። 41 ሁለት ሴቶች በወፍጮ ይፈጫሉ፤ አንዷ ትወሰዳለች፤ ሌላዋ እዚያው ትተዋለች። 42 ስለዚህ ጌታችሁ በየትኛው ቀን እንደሚመጣ ስለማታውቁ ምንጊዜም ነቅታችሁ ጠብቁ። 43 “ነገር ግን ይህን እወቁ፦ አንድ ሰው ሌባ በየትኛው ክፍለ ሌሊት* እንደሚመጣ ቢያውቅ ኖሮ ነቅቶ በጠበቀና ቤቱ እንዳይደፈር በተከላከለ ነበር። 44 ስለዚህ እናንተም የሰው ልጅ ባላሰባችሁት ሰዓት ስለሚመጣ ዝግጁ ሁኑ። 45 “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው? 46 ጌታው በሚመጣበት ጊዜ እንዲህ ሲያደርግ ካገኘው ያ ባሪያ ደስተኛ ነው! 47 እውነት እላችኋለሁ፣ ጌታው በንብረቱ ሁሉ ላይ ይሾመዋል። 48 “ነገር ግን ያ ክፉ ባሪያ በልቡ ‘ጌታዬ ይዘገያል’ ብሎ ቢያስብ 49 ደግሞም ባልንጀሮቹ የሆኑትን ባሪያዎች መደብደብ ቢጀምር እንዲሁም ከሰካራሞች ጋር ቢበላና ቢጠጣ፣ 50 የዚያ ባሪያ ጌታ ባልጠበቀው ቀንና ባላሰበው ሰዓት ይመጣል፤ 51 ከባድ ቅጣት ይቀጣዋል፤* ዕጣውንም ከግብዞች ጋር ያደርገዋል። በዚያም ያለቅሳል፤ ጥርሱንም ያፋጫል።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።
ቃል በቃል “ሕገ ወጥነት።”
ወይም “የሚጸና።”
በዚያ ወቅት የሚሠሩት አብዛኞቹ ቤቶች ጠፍጣፋ ጣሪያ የነበራቸው ሲሆን ሰዎች በጣሪያው ላይ የተለያዩ ሥራዎችን ያከናውኑ ነበር።
ሥራ 1:12 ላይ የሚገኘውን የግርጌ ማስታወሻ ተመልከት።
የቃላት መፍቻውን ተመልከት።
ከሰሜን፣ ከምሥራቅ፣ ከደቡብና ከምዕራብ አቅጣጫ የሚነፍሱ ነፋሳትን ያመለክታል።
በጳለስጢና ምድር ዕፀዋት የሚለመልሙት በበጋ ነው።
የቃላት መፍቻውን ተመልከት።
ወይም “ሌሊት በስንት ሰዓት።”
ወይም “ጥበበኛ።”
ወይም “ለሁለት ይቆርጠዋል።”


^  (ማቴ. 25:1-46) “በተጨማሪም መንግሥተ ሰማያት መብራታቸውን ይዘው ሙሽራውን ሊቀበሉ ከወጡ አሥር ደናግል ጋር ሊመሳሰል ይችላል። 2 አምስቱ ሞኞች፣ አምስቱ ደግሞ ልባሞች* ነበሩ። 3 ሞኞቹ መብራታቸውን ቢይዙም መጠባበቂያ ዘይት አልያዙም ነበር፤ 4 ልባሞቹ ግን ከመብራታቸው ጋር በዕቃ ዘይት ይዘው ነበር። 5 ሙሽራው በዘገየ ጊዜ ሁሉም እንቅልፍ ተጫጫናቸውና ተኙ። 6 እኩለ ሌሊት ላይ ‘ሙሽራው እየመጣ ነው፤ ወጥታችሁ ተቀበሉት!’ የሚል ጫጫታ ተሰማ። 7 በዚህ ጊዜ ደናግሉ ሁሉ ተነስተው መብራቶቻቸውን አዘጋጁ። 8 ሞኞቹ ደናግል ልባሞቹን ‘መብራታችን ሊጠፋብን ስለሆነ ከያዛችሁት ዘይት ላይ ስጡን’ አሏቸው። 9 ልባሞቹም ‘ለእናንተ ከሰጠናችሁ ለእኛም ለእናንተም ላይበቃን ስለሚችል ወደ ሻጮች ሄዳችሁ ለራሳችሁ የተወሰነ ዘይት ብትገዙ ይሻላል’ ብለው መለሱላቸው። 10 ሊገዙ ሄደው ሳሉም ሙሽራው ደረሰ። ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ። 11 በኋላም የቀሩት ደናግል መጥተው ‘ጌታ ሆይ፣ ጌታ ሆይ፣ ክፈትልን!’ አሉ። 12 እሱ ግን ‘እውነቴን ነው የምላችሁ፣ አላውቃችሁም’ አላቸው። 13 “እንግዲህ ቀኑንም ሆነ ሰዓቱን ስለማታውቁ ዘወትር ነቅታችሁ ጠብቁ። 14 “ደግሞም መንግሥተ ሰማያት ባሪያዎቹን ጠርቶ ንብረቱን ለእነሱ በአደራ በመስጠት ወደ ሌላ አገር ለመሄድ ከተነሳ ሰው ጋር ይመሳሰላል። 15 ለእያንዳንዱ እንደ ችሎታው፣ ለአንዱ አምስት ታላንት፣* ለሌላው ሁለት፣ ለሌላው ደግሞ አንድ በመስጠት ወደ ሌላ አገር ሄደ። 16 አምስት ታላንት የተቀበለው ሰው ወዲያው ሄዶ ነገደበትና ሌላ አምስት ታላንት አተረፈ። 17 በተመሳሳይም ሁለት ታላንት የተቀበለው ሌላ ሁለት አተረፈ። 18 አንድ ታላንት ብቻ የተቀበለው ባሪያ ግን ሄዶ መሬት ቆፈረና ጌታው የሰጠውን ገንዘብ* ቀበረ። 19 “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 24 “በመጨረሻም አንድ ታላንት የተቀበለው ባሪያ ቀርቦ እንዲህ አለው፦ ‘ጌታ ሆይ፣ አንተ ያልዘራኸውን የምታጭድ፣ ያልደከምክበትንም እህል የምትሰበስብ ኃይለኛ ሰው መሆንህን አውቃለሁ። 25 ስለዚህ ፈራሁ፤ ሄጄም ታላንትህን መሬት ውስጥ ቀበርኩት። ገንዘብህ ይኸውልህ።’ 26 ጌታውም መልሶ እንዲህ አለው፦ ‘አንተ ክፉና ሰነፍ ባሪያ፣ ያልዘራሁትን የማጭድ፣ ያልደከምኩበትንም እህል የምሰበስብ መሆኔን ታውቅ ኖሯል? 27 ይህን ካወቅክ ገንዘቤን፣* ገንዘብ ለዋጮች ጋ ማስቀመጥ ነበረብህ፤ እኔም ስመጣ ገንዘቤን ከነወለዱ እወስደው ነበር። 28 “‘ስለዚህ ታላንቱን ውሰዱበትና አሥር ታላንት ላለው ስጡት። 29 ምክንያቱም ላለው ሁሉ ይጨመርለታል፤ ደግሞም ይትረፈረፍለታል። የሌለው ግን ያው ያለው እንኳ ይወሰድበታል። 30 ይህን የማይረባ ባሪያ ውጭ ወዳለው ጨለማ ጣሉት። በዚያም ያለቅሳል፤ ጥርሱንም ያፋጫል።’ 31 “የሰው ልጅ ከመላእክቱ ሁሉ ጋር በክብሩ ሲመጣ በክብራማ ዙፋኑ ላይ ይቀመጣል። 32 ሕዝቦች ሁሉ በፊቱ ይሰበሰባሉ፤ እረኛ በጎቹን ከፍየሎቹ እንደሚለይ ሁሉ እሱም ሰዎችን አንዱን ከሌላው ይለያል። 33 በጎቹን በቀኙ፣ ፍየሎቹን ግን በግራው ያደርጋቸዋል። 34 “ከዚያም ንጉሡ በቀኙ ያሉትን እንዲህ ይላቸዋል፦ ‘እናንተ አባቴ የባረካችሁ ኑ፤ ዓለም ከተመሠረተበት* ጊዜ ጀምሮ የተዘጋጀላችሁን መንግሥት ውረሱ። 35 ምክንያቱም ተርቤ አብልታችሁኛል፤ ተጠምቼ አጠጥታችሁኛል። እንግዳ ሆኜ አስተናግዳችሁኛል፤ 36 ታርዤ* አልብሳችሁኛል። ታምሜ አስታማችሁኛል። ታስሬ ጠይቃችሁኛል።’ 37 ከዚያም ጻድቃኑ መልሰው እንዲህ ይሉታል፦ ‘ጌታ ሆይ፣ ተርበህ አይተን መቼ አበላንህ? ተጠምተህ አይተንስ መቼ አጠጣንህ? 38 እንግዳ ሆነህ አይተን መቼ አስተናገድንህ? ወይስ ታርዘህ አይተን መቼ አለበስንህ? 39 ታመህ ወይም ታስረህ አይተን መቼ ጠየቅንህ?’ 40 ንጉሡም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ወንድሞቼ ለአንዱ ያደረጋችሁት ሁሉ ለእኔ እንዳደረጋችሁት ይቆጠራል’ ይላቸዋል። 41 “ከዚያም በግራው ያሉትን እንዲህ ይላቸዋል፦ ‘እናንተ የተረገማችሁ፣ ከእኔ ራቁ፤ ለዲያብሎስና ለመላእክቱ ወደተዘጋጀው ዘላለማዊ እሳት ሂዱ። 42 ምክንያቱም ተርቤ አላበላችሁኝም፤ ተጠምቼ አላጠጣችሁኝም። 43 እንግዳ ሆኜ አላስተናገዳችሁኝም፤ ታርዤ አላለበሳችሁኝም፤ ታምሜና ታስሬ አልጠየቃችሁኝም።’ 44 እነሱም መልሰው ‘ጌታ ሆይ፣ ተርበህ ወይስ ተጠምተህ ወይስ እንግዳ ሆነህ ወይስ ታርዘህ ወይስ ታመህ ወይስ ታስረህ መቼ አይተን ሳናገለግልህ ቀረን?’ ይሉታል። 45 እሱም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ለአንዱ ይህን ሳታደርጉ መቅረታችሁ ለእኔ እንዳላደረጋችሁት ይቆጠራል’ ይላቸዋል። 46 እነዚህ ወደ ዘላለም ጥፋት* ጻድቃን ግን ወደ ዘላለም ሕይወት ይሄዳሉ።”

ወይም “ጥበበኞች።”
የግሪኩ ታላንት 20.4 ኪሎ ግራም ነው። ለ14ን ተመልከት።
ቃል በቃል “ብር።” ብር ከተባለው ማዕድን የተሠራ ገንዘብ።
ቃል በቃል “ብሬን።”
ይህ አባባል የአዳምንና የሔዋንን ዘሮች ያመለክታል።
በቂ ልብስ አለመልበስን ያመለክታል።
ቃል በቃል “መቆረጥ፤ መገረዝ።” ከሕይወት መቆረጥን ያመለክታል።


^  (ማር. 13:1-37) ከቤተ መቅደስ እየወጣ ሳለ ከደቀ መዛሙርቱ አንዱ “መምህር፣ እንዴት ያሉ ግሩም ድንጋዮችና ሕንጻዎች እንደሆኑ ተመልከት!” አለው። 2 ኢየሱስ ግን “እነዚህን ታላላቅ ሕንጻዎች ታያለህ? ይህ ሁሉ ሳይፈርስ እንዲህ ድንጋይ በድንጋይ ላይ እንደተነባበረ ከቶ አይኖርም” አለው። 3 በቤተ መቅደሱ ትይዩ በደብረ ዘይት ተራራ ላይ ተቀምጦ ሳለ ጴጥሮስ፣ ያዕቆብ፣ ዮሐንስና እንድርያስ ብቻቸውን ሆነው እንዲህ በማለት ጠየቁት፦ 4 “እስቲ ንገረን፣ እነዚህ ነገሮች የሚፈጸሙት መቼ ነው? የእነዚህ ነገሮች ሁሉ መደምደሚያ መቅረቡን የሚያሳየው ምልክትስ ምንድን ነው?” 5 ኢየሱስም እንዲህ ይላቸው ጀመር፦ “ማንም እንዳያሳስታችሁ ተጠንቀቁ። 6 ብዙዎች ‘እኔ እሱ ነኝ’ እያሉ በስሜ ይመጣሉ፤ ብዙዎችንም ያሳስታሉ። 7 ከዚህም ሌላ ጦርነትና የጦርነት ወሬ ስትሰሙ አትደናገጡ፤ እነዚህ ነገሮች መፈጸማቸው የግድ ነው፤ ሆኖም ፍጻሜው ገና ነው። 8 “ሕዝብ በሕዝብ ላይ መንግሥትም በመንግሥት ላይ ይነሳልና፤ በተለያየ ስፍራ የምድር ነውጥ ይከሰታል፤ በተጨማሪም የምግብ እጥረት ይኖራል። እነዚህ የምጥ ጣር መጀመሪያ ናቸው። 9 “እናንተ ግን ለራሳችሁ ተጠንቀቁ። ሰዎች ለፍርድ ሸንጎዎች አሳልፈው ይሰጧችኋል፤ በምኩራብም ትገረፋላችሁ፤ በእኔ ምክንያት በገዢዎችና በነገሥታት ፊት ያቀርቧችኋል፤ በዚያ ጊዜ ለእነሱ መመሥከር ትችላላችሁ። 10 አስቀድሞም ምሥራቹ ለብሔራት ሁሉ መሰበክ አለበት። 11 አሳልፈው ለመስጠት በሚወስዷችሁ ጊዜም ምን እንላለን በማለት አስቀድማችሁ አትጨነቁ፤ ከዚህ ይልቅ በዚያች ሰዓት የሚሰጣችሁን ተናገሩ፤ የሚናገረው መንፈስ ቅዱስ እንጂ እናንተ አይደላችሁምና። 12 በተጨማሪም ወንድም ወንድሙን፣ አባትም ልጁን ለሞት አሳልፎ ይሰጣል፤ ልጆችም በወላጆቻቸው ላይ ይነሳሉ፤ ደግሞም ያስገድሏቸዋል። 13 በስሜ የተነሳም ሰዎች ሁሉ ይጠሏችኋል። እስከ መጨረሻው የጸና ግን* ይድናል። 14 “ይሁንና ጥፋት የሚያመጣው ‘ርኩስ ነገር’ በማይገባው ስፍራ ቆሞ ስታዩ አንባቢው ያስተውል፤ በዚህ ጊዜ በይሁዳ ያሉ ወደ ተራሮች ይሽሹ። 15 በጣሪያ* ላይ ያለ ሰው አይውረድ፤ አንዳችም ነገር ለመውሰድ ወደ ቤቱ አይግባ፤ 16 በእርሻም ያለ መደረቢያውን ለመውሰድ ወደ ኋላ አይመለስ። 17 በእነዚያ ቀናት ለነፍሰ ጡሮችና ለሚያጠቡ ወዮላቸው! 18 ይህ በክረምት እንዳይሆን ዘወትር ጸልዩ፤ 19 ምክንያቱም በእነዚያ ቀናት ከአምላክ የፍጥረት ሥራ መጀመሪያ አንስቶ እስከዚያ ጊዜ ድረስ ሆኖ የማያውቅ ዳግመኛም የማይሆን መከራ ይከሰታል። 20 እንዲያውም ይሖዋ* ቀኖቹን ባያሳጥራቸው ኖሮ ሥጋ ሁሉ ባልዳነ ነበር። ሆኖም እሱ ለመረጣቸው ምርጦች ሲል ቀኖቹን አሳጥሯል። 21 “በዚያን ጊዜም ማንም ‘እነሆ፣ ክርስቶስ ይኸውላችሁ’ ወይም ‘እነሆ፣ ያውላችሁ’ ቢላችሁ አትመኑ። 22 ምክንያቱም ሐሰተኛ ክርስቶሶችና ሐሰተኛ ነቢያት ይነሳሉ፤ ቢቻላቸው የተመረጡትን እንኳ እስኪያስቱ ድረስ ምልክቶችና አስደናቂ ነገሮች ያደርጋሉ። 23 ስለዚህ ተጠንቀቁ። ሁሉን ነገር አስቀድሜ ነግሬአችኋለሁ። 24 “ሆኖም በእነዚያ ቀናት፣ ከዚያ መከራ በኋላ ፀሐይ ትጨልማለች፤ ጨረቃም ብርሃኗን አትሰጥም፤ 25 ከዋክብትም ከሰማይ ይወድቃሉ፤ በሰማያት ያሉ ኃይላትም ይናወጣሉ። 26 ከዚያም የሰው ልጅ በታላቅ ኃይልና ክብር በደመና ሲመጣ ያዩታል። 27 እሱም መላእክቱን ልኮ ከአራቱ ነፋሳት፣ ከምድር ዳርቻ እስከ ሰማይ ዳርቻ ለእሱ የተመረጡትን ይሰበስባል። 28 “እንግዲያው ይህን ምሳሌ ከበለስ ዛፍ ተማሩ፦ ቅርንጫፎቿ ሲለመልሙና ቅጠሎቿ ሲያቆጠቁጡ በጋ* እንደቀረበ ታውቃላችሁ። 29 በተመሳሳይ እናንተም እነዚህ ነገሮች ሲፈጸሙ ስታዩ የሰው ልጅ ደጃፍ ላይ እንደደረሰ እርግጠኞች ሁኑ። 30 እውነት እላችኋለሁ፣ እነዚህ ነገሮች ሁሉ እስኪፈጸሙ ድረስ ይህ ትውልድ ፈጽሞ አያልፍም። 31 ሰማይና ምድር ያልፋሉ፤ ቃሌ ግን ፈጽሞ አያልፍም። 32 “ስለዚያ ቀን ወይም ሰዓት ከአብ በቀር በሰማይ ያሉ መላእክትም ሆኑ ወልድ፣ ማንም አያውቅም። 33 ስለዚህ የተወሰነው ጊዜ መቼ እንደሆነ ስለማታውቁ ምንጊዜም በንቃት ተከታተሉ፤ ዘወትር ነቅታችሁ ጠብቁ። 34 ይህም ለባሪያዎቹ ሥልጣን ከሰጠና ለእያንዳንዱ የሥራ ድርሻውን ከመደበ በኋላ በር ጠባቂውን ነቅቶ እንዲጠብቅ በማዘዝ ቤቱን ትቶ ወደ ሌላ አገር እንደሄደ ሰው ነው። 35 ስለዚህ የቤቱ ጌታ፣ በምሽት* ይሁን በእኩለ ሌሊት* ወይም ዶሮ ሲጮኽ* ይሁን ከመንጋቱ* በፊት፣ መቼ እንደሚመጣ ስለማታውቁ ምንጊዜም ነቅታችሁ ጠብቁ፤ 36 አለዚያ ድንገት ሲመጣ ተኝታችሁ ያገኛችኋል። 37 ይሁንና ለእናንተ የምነግራችሁን ለሁሉም እናገራለሁ፤ ምንጊዜም ነቅታችሁ ጠብቁ።”

ወይም “የሚጸና ግን።”
ማቴ 24:17 ላይ የሚገኘውን የግርጌ ማስታወሻ ተመልከት።
ከተጨማሪው መረጃ ላይ ሀ5ን ተመልከት።
በጳለስጢና ምድር ዕፀዋት የሚለመልሙት በበጋ ነው።
“ምሽት።” ግሪካውያንና ሮማውያን የሌሊቱን ጊዜ በሚከፋፍሉበት መሠረት የመጀመሪያው ክፍለ ሌሊት ሲሆን ይህም ፀሐይ ከጠለቀችበት ጊዜ አንስቶ እስከ 3 ሰዓት ገደማ ድረስ ነው።
“እኩለ ሌሊት።” ሁለተኛው ክፍለ ሌሊት ሲሆን ይህም ከምሽቱ 3 ሰዓት ገደማ አንስቶ እስከ እኩለ ሌሊት ድረስ ነው።
“ዶሮ ሲጮኽ።” ሦስተኛው ክፍለ ሌሊት ሲሆን ይህም ከእኩለ ሌሊት እስከ ሌሊቱ 9 ሰዓት ገደማ ድረስ ነው።
“ንጋት።” አራተኛው ክፍለ ሌሊት ሲሆን ይህም ከሌሊቱ 9 ሰዓት ገደማ አንስቶ ፀሐይ እስከምትወጣበት ጊዜ ድረስ ነው።


^  (ሉቃስ 21:1-38) ኢየሱስ ቀና ብሎ ሲመለከት ሀብታሞች በመዋጮ ሣጥኖቹ* ውስጥ መባቸውን ሲከቱ አየ። 2 ከዚያም አንዲት ድሃ መበለት በጣም አነስተኛ ዋጋ ያላቸው ሁለት ትናንሽ ሳንቲሞች* ስትከት አይቶ 3 እንዲህ አለ፦ “እውነት እላችኋለሁ፣ ከሁሉ የበለጠ የሰጠችው ይህች ድሃ መበለት ነች። 4 ሁሉም መባ የሰጡት ከትርፋቸው ነውና፤ እሷ ግን በድሃ አቅሟ ያላትን መተዳደሪያ ሁሉ ሰጥታለች።” 5 በኋላም አንዳንዶች ቤተ መቅደሱ ውብ በሆኑ ድንጋዮችና ለአምላክ በተሰጡ ስጦታዎች እንዴት እንዳጌጠ በተናገሩ ጊዜ 6 “ይህ የምታዩት ነገር ሁሉ የሚፈርስበት ጊዜ ይመጣል፤ እንዲህ ድንጋይ በድንጋይ ላይ እንደተነባበረ አይኖርም” አለ። 7 እነሱም “መምህር፣ እነዚህ ነገሮች በእርግጥ የሚፈጸሙት መቼ ነው? እነዚህ ነገሮች የሚፈጸሙበትን ጊዜ የሚጠቁመው ምልክትስ ምንድን ነው?” ሲሉ ጠየቁት። 8 እሱም እንዲህ አለ፦ “እንዳያሳስቷችሁ ተጠንቀቁ፤ ብዙዎች ‘እኔ እሱ ነኝ’ እንዲሁም ‘ጊዜው ቀርቧል’ እያሉ በስሜ ይመጣሉና። እነሱን አትከተሉ። 9 በተጨማሪም ስለ ጦርነትና ብጥብጥ* ስትሰሙ አትሸበሩ። በመጀመሪያ እነዚህ ነገሮች መፈጸም አለባቸውና፤ ፍጻሜው ግን ወዲያው አይመጣም።” 10 ከዚያም እንዲህ አላቸው፦ “ሕዝብ በሕዝብ ላይ፣ መንግሥትም በመንግሥት ላይ ይነሳል። 11 ታላላቅ የምድር ነውጦች ይከሰታሉ፤ በተለያየ ስፍራም የምግብ እጥረትና ቸነፈር ይሆናል፤ ደግሞም የሚያስፈሩ ነገሮች እንዲሁም ከሰማይ ታላላቅ ምልክቶች ይታያሉ። 12 “እነዚህ ሁሉ ነገሮች ከመፈጸማቸው በፊት ግን ሰዎች ይይዟችኋል፤ ስደት ያደርሱባችኋል እንዲሁም ለምኩራብና ለወህኒ ቤት አሳልፈው ይሰጧችኋል። በስሜም ምክንያት በነገሥታትና በገዢዎች ፊት ያቀርቧችኋል። 13 ይህም ለመመሥከር የሚያስችል አጋጣሚ ይከፍትላችኋል። 14 የምትሰጡትን መልስ አስቀድማችሁ መዘጋጀት እንደማያስፈልጋችሁ ልብ በሉ፤ 15 ተቃዋሚዎቻችሁ ሁሉ በአንድነት ሆነው ሊቋቋሙት ወይም ሊከራከሩት የማይችሉት አንደበትና ጥበብ እሰጣችኋለሁና። 16 ከዚህም በተጨማሪ ወላጆቻችሁ፣ ወንድሞቻችሁ፣ ዘመዶቻችሁና ጓደኞቻችሁ እንኳ አሳልፈው ይሰጧችኋል፤* አንዳንዶቻችሁንም ይገድላሉ፤ 17 በስሜ የተነሳም ሰዎች ሁሉ ይጠሏችኋል። 18 ይሁን እንጂ ከራሳችሁ ፀጉር አንዷ እንኳ አትጠፋም። 19 ከጸናችሁ ሕይወታችሁን ታተርፋላችሁ።* 20 “ይሁንና ኢየሩሳሌም በጦር ሠራዊት ተከባ ስታዩ መጥፊያዋ እንደቀረበ እወቁ። 21 በዚህ ጊዜ በይሁዳ ያሉ ወደ ተራሮች ይሽሹ፤ በከተማዋ ውስጥ ያሉም ከዚያ ይውጡ፤ በገጠር ያሉም ወደ እሷ አይግቡ፤ 22 ምክንያቱም የተጻፈው ነገር ሁሉ ይፈጸም ዘንድ ይህ የፍትሕ እርምጃ የሚወሰድበት ጊዜ* ነው። 23 በእነዚያ ቀናት ለነፍሰ ጡሮችና ለሚያጠቡ ወዮላቸው! ምክንያቱም በምድሪቱ ላይ ታላቅ መከራ፣ በዚህ ሕዝብም ላይ ቁጣ ይመጣል። 24 በሰይፍ ስለትም ይወድቃሉ፤ ተማርከውም ወደየአገሩ ይወሰዳሉ፤ የተወሰኑት የአሕዛብ* ዘመናት እስኪፈጸሙ ድረስም ኢየሩሳሌም በአሕዛብ* ትረገጣለች። 25 “እንዲሁም በፀሐይ፣ በጨረቃና በከዋክብት ላይ ምልክቶች ይታያሉ፤ በምድርም ላይ ሕዝቦች ከባሕሩ ድምፅና ነውጥ የተነሳ የሚያደርጉት ጠፍቷቸው ይጨነቃሉ። 26 የሰማያት ኃይላት ስለሚናወጡ ሰዎች ከፍርሃትና በዓለም ላይ የሚመጡትን ነገሮች ከመጠበቅ የተነሳ ይዝለፈለፋሉ። 27 ከዚያም የሰው ልጅ በኃይልና በታላቅ ክብር በደመና ሲመጣ ያዩታል። 28 ሆኖም እነዚህ ነገሮች መከሰት ሲጀምሩ መዳናችሁ እየቀረበ ስለሆነ ቀጥ ብላችሁ ቁሙ፤ ራሳችሁንም ቀና አድርጉ።” 29 ከዚያም እንዲህ ሲል አንድ ምሳሌ ነገራቸው፦ “የበለስ ዛፍንና ሌሎች ዛፎችን ሁሉ ተመልከቱ። 30 ዛፎቹ ሲያቆጠቁጡ ራሳችሁ አይታችሁ በጋ* እንደቀረበ ታውቃላችሁ። 31 በተመሳሳይ እናንተም እነዚህ ነገሮች ሲፈጸሙ ስታዩ የአምላክ መንግሥት እንደቀረበ እርግጠኞች ሁኑ። 32 እውነት እላችኋለሁ፣ እነዚህ ነገሮች ሁሉ እስኪፈጸሙ ድረስ ይህ ትውልድ ፈጽሞ አያልፍም። 33 ሰማይና ምድር ያልፋሉ፤ ቃሌ ግን ፈጽሞ አያልፍም። 34 “ይሁንና ከልክ በላይ በመብላትና በመጠጣት እንዲሁም ስለ ኑሮ በመጨነቅ ልባችሁ ሸክም እንዳይበዛበት ለራሳችሁ ተጠንቀቁ፤ አለዚያ ያ ቀን ድንገት ሳታስቡት 35 እንደ ወጥመድ ይመጣባችኋል። ይህ በመላው ምድር በሚኖሩ ሁሉ ላይ ይደርስባቸዋልና። 36 እንግዲያው መፈጸማቸው ከማይቀረው ከእነዚህ ሁሉ ነገሮች ማምለጥና በሰው ልጅ ፊት መቆም እንድትችሉ ሁልጊዜ ምልጃ እያቀረባችሁ ዘወትር ነቅታችሁ ጠብቁ።” 37 ኢየሱስ ቀን ቀን በቤተ መቅደስ ያስተምር ነበር፤ ሲመሽ ግን ወጥቶ ደብረ ዘይት በተባለው ተራራ ያድር ነበር። 38 ሕዝቡም ሁሉ በቤተ መቅደስ እሱን ለመስማት በማለዳ ወደ እሱ ይመጡ ነበር።

ወይም “ዕቃዎቹ።”
ቃል በቃል “ሁለት ሌፕተን።” ከተጨማሪው መረጃ ላይ ለ14ን ተመልከት።
ወይም “ረብሻ፤ ዓመፅ።”
ወይም “ይከዷችኋል።”
ወይም “ነፍሳችሁን ታገኛላችሁ።”
ወይም “የበቀል ቀን።”
ወይም “የብሔራት።”
ወይም “በብሔራት።”
በጳለስጢና ምድር ዕፀዋት የሚለመልሙት በበጋ ነው።


^  (ማቴ. 25:31-46) “የሰው ልጅ ከመላእክቱ ሁሉ ጋር በክብሩ ሲመጣ በክብራማ ዙፋኑ ላይ ይቀመጣል። 32 ሕዝቦች ሁሉ በፊቱ ይሰበሰባሉ፤ እረኛ በጎቹን ከፍየሎቹ እንደሚለይ ሁሉ እሱም ሰዎችን አንዱን ከሌላው ይለያል። 33 በጎቹን በቀኙ፣ ፍየሎቹን ግን በግራው ያደርጋቸዋል። 34 “ከዚያም ንጉሡ በቀኙ ያሉትን እንዲህ ይላቸዋል፦ ‘እናንተ አባቴ የባረካችሁ ኑ፤ ዓለም ከተመሠረተበት* ጊዜ ጀምሮ የተዘጋጀላችሁን መንግሥት ውረሱ። 35 ምክንያቱም ተርቤ አብልታችሁኛል፤ ተጠምቼ አጠጥታችሁኛል። እንግዳ ሆኜ አስተናግዳችሁኛል፤ 36 ታርዤ* አልብሳችሁኛል። ታምሜ አስታማችሁኛል። ታስሬ ጠይቃችሁኛል።’ 37 ከዚያም ጻድቃኑ መልሰው እንዲህ ይሉታል፦ ‘ጌታ ሆይ፣ ተርበህ አይተን መቼ አበላንህ? ተጠምተህ አይተንስ መቼ አጠጣንህ? 38 እንግዳ ሆነህ አይተን መቼ አስተናገድንህ? ወይስ ታርዘህ አይተን መቼ አለበስንህ? 39 ታመህ ወይም ታስረህ አይተን መቼ ጠየቅንህ?’ 40 ንጉሡም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ወንድሞቼ ለአንዱ ያደረጋችሁት ሁሉ ለእኔ እንዳደረጋችሁት ይቆጠራል’ ይላቸዋል። 41 “ከዚያም በግራው ያሉትን እንዲህ ይላቸዋል፦ ‘እናንተ የተረገማችሁ፣ ከእኔ ራቁ፤ ለዲያብሎስና ለመላእክቱ ወደተዘጋጀው ዘላለማዊ እሳት ሂዱ። 42 ምክንያቱም ተርቤ አላበላችሁኝም፤ ተጠምቼ አላጠጣችሁኝም። 43 እንግዳ ሆኜ አላስተናገዳችሁኝም፤ ታርዤ አላለበሳችሁኝም፤ ታምሜና ታስሬ አልጠየቃችሁኝም።’ 44 እነሱም መልሰው ‘ጌታ ሆይ፣ ተርበህ ወይስ ተጠምተህ ወይስ እንግዳ ሆነህ ወይስ ታርዘህ ወይስ ታመህ ወይስ ታስረህ መቼ አይተን ሳናገለግልህ ቀረን?’ ይሉታል። 45 እሱም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ለአንዱ ይህን ሳታደርጉ መቅረታችሁ ለእኔ እንዳላደረጋችሁት ይቆጠራል’ ይላቸዋል። 46 እነዚህ ወደ ዘላለም ጥፋት* ጻድቃን ግን ወደ ዘላለም ሕይወት ይሄዳሉ።”

ይህ አባባል የአዳምንና የሔዋንን ዘሮች ያመለክታል።
በቂ ልብስ አለመልበስን ያመለክታል።
ቃል በቃል “መቆረጥ፤ መገረዝ።” ከሕይወት መቆረጥን ያመለክታል።


^  (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^ (ኢሳ. 11:3, 4) ይሖዋን በመፍራትም ደስ ይሰኛል። ዓይኑ እንዳየ አይፈርድም ወይም ጆሮው በሰማው ነገር ላይ ብቻ ተመሥርቶ አይወቅስም።  4 ለችግረኞች በትክክል* ይፈርዳል፤ በምድር ላሉ የዋሆች ጥቅም ሲል ሌሎችን ፍትሐዊ በሆነ መንገድ ይወቅሳል። በአፉም በትር ምድርን ይመታል፤ በከንፈሩም እስትንፋስ* ክፉዎችን ይገድላል።

ወይም “በጽድቅ።”
ወይም “መንፈስ።”


^  (ኢሳ. 11:3, 4) ይሖዋን በመፍራትም ደስ ይሰኛል። ዓይኑ እንዳየ አይፈርድም ወይም ጆሮው በሰማው ነገር ላይ ብቻ ተመሥርቶ አይወቅስም።  4 ለችግረኞች በትክክል* ይፈርዳል፤ በምድር ላሉ የዋሆች ጥቅም ሲል ሌሎችን ፍትሐዊ በሆነ መንገድ ይወቅሳል። በአፉም በትር ምድርን ይመታል፤ በከንፈሩም እስትንፋስ* ክፉዎችን ይገድላል።

ወይም “በጽድቅ።”
ወይም “መንፈስ።”


^  (ማቴ. 12:36, 37) ነገር ግን እላችኋለሁ፣ ሰዎች ለሚናገሩት ከንቱ ቃል ሁሉ በፍርድ ቀን ይጠየቁበታል፤ 37 ከቃልህ የተነሳ ጻድቅ ትባላለህና፤ ከቃልህም የተነሳ ትኮነናለህ።”



^  (ማቴ. 25:40) ንጉሡም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ወንድሞቼ ለአንዱ ያደረጋችሁት ሁሉ ለእኔ እንዳደረጋችሁት ይቆጠራል’ ይላቸዋል።



^  (ማቴ. 25:46) እነዚህ ወደ ዘላለም ጥፋት* ጻድቃን ግን ወደ ዘላለም ሕይወት ይሄዳሉ።”

ቃል በቃል “መቆረጥ፤ መገረዝ።” ከሕይወት መቆረጥን ያመለክታል።


^  (ራእይ 7:16, 17) ከእንግዲህ ወዲህ አይራቡም እንዲሁም አይጠሙም፤ ፀሐይ አይመታቸውም፤ ሐሩሩም አያቃጥላቸውም፤ 17 ምክንያቱም በዙፋኑ መካከል ያለው በጉ እረኛቸው ይሆናል፤ ወደ ሕይወት ውኃ ምንጭም ይመራቸዋል። አምላክም እንባን ሁሉ ከዓይናቸው ያብሳል።”*

ወይም “ይጠርጋል።”


^  (ራእይ 20:15) በተጨማሪም በሕይወት መጽሐፍ ላይ ተጽፎ ያልተገኘ ሁሉ ወደ እሳቱ ሐይቅ ተወረወረ።



^  (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^  (ማቴ. 25:1-46) “በተጨማሪም መንግሥተ ሰማያት መብራታቸውን ይዘው ሙሽራውን ሊቀበሉ ከወጡ አሥር ደናግል ጋር ሊመሳሰል ይችላል። 2 አምስቱ ሞኞች፣ አምስቱ ደግሞ ልባሞች* ነበሩ። 3 ሞኞቹ መብራታቸውን ቢይዙም መጠባበቂያ ዘይት አልያዙም ነበር፤ 4 ልባሞቹ ግን ከመብራታቸው ጋር በዕቃ ዘይት ይዘው ነበር። 5 ሙሽራው በዘገየ ጊዜ ሁሉም እንቅልፍ ተጫጫናቸውና ተኙ። 6 እኩለ ሌሊት ላይ ‘ሙሽራው እየመጣ ነው፤ ወጥታችሁ ተቀበሉት!’ የሚል ጫጫታ ተሰማ። 7 በዚህ ጊዜ ደናግሉ ሁሉ ተነስተው መብራቶቻቸውን አዘጋጁ። 8 ሞኞቹ ደናግል ልባሞቹን ‘መብራታችን ሊጠፋብን ስለሆነ ከያዛችሁት ዘይት ላይ ስጡን’ አሏቸው። 9 ልባሞቹም ‘ለእናንተ ከሰጠናችሁ ለእኛም ለእናንተም ላይበቃን ስለሚችል ወደ ሻጮች ሄዳችሁ ለራሳችሁ የተወሰነ ዘይት ብትገዙ ይሻላል’ ብለው መለሱላቸው። 10 ሊገዙ ሄደው ሳሉም ሙሽራው ደረሰ። ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ። 11 በኋላም የቀሩት ደናግል መጥተው ‘ጌታ ሆይ፣ ጌታ ሆይ፣ ክፈትልን!’ አሉ። 12 እሱ ግን ‘እውነቴን ነው የምላችሁ፣ አላውቃችሁም’ አላቸው። 13 “እንግዲህ ቀኑንም ሆነ ሰዓቱን ስለማታውቁ ዘወትር ነቅታችሁ ጠብቁ። 14 “ደግሞም መንግሥተ ሰማያት ባሪያዎቹን ጠርቶ ንብረቱን ለእነሱ በአደራ በመስጠት ወደ ሌላ አገር ለመሄድ ከተነሳ ሰው ጋር ይመሳሰላል። 15 ለእያንዳንዱ እንደ ችሎታው፣ ለአንዱ አምስት ታላንት፣* ለሌላው ሁለት፣ ለሌላው ደግሞ አንድ በመስጠት ወደ ሌላ አገር ሄደ። 16 አምስት ታላንት የተቀበለው ሰው ወዲያው ሄዶ ነገደበትና ሌላ አምስት ታላንት አተረፈ። 17 በተመሳሳይም ሁለት ታላንት የተቀበለው ሌላ ሁለት አተረፈ። 18 አንድ ታላንት ብቻ የተቀበለው ባሪያ ግን ሄዶ መሬት ቆፈረና ጌታው የሰጠውን ገንዘብ* ቀበረ። 19 “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 24 “በመጨረሻም አንድ ታላንት የተቀበለው ባሪያ ቀርቦ እንዲህ አለው፦ ‘ጌታ ሆይ፣ አንተ ያልዘራኸውን የምታጭድ፣ ያልደከምክበትንም እህል የምትሰበስብ ኃይለኛ ሰው መሆንህን አውቃለሁ። 25 ስለዚህ ፈራሁ፤ ሄጄም ታላንትህን መሬት ውስጥ ቀበርኩት። ገንዘብህ ይኸውልህ።’ 26 ጌታውም መልሶ እንዲህ አለው፦ ‘አንተ ክፉና ሰነፍ ባሪያ፣ ያልዘራሁትን የማጭድ፣ ያልደከምኩበትንም እህል የምሰበስብ መሆኔን ታውቅ ኖሯል? 27 ይህን ካወቅክ ገንዘቤን፣* ገንዘብ ለዋጮች ጋ ማስቀመጥ ነበረብህ፤ እኔም ስመጣ ገንዘቤን ከነወለዱ እወስደው ነበር። 28 “‘ስለዚህ ታላንቱን ውሰዱበትና አሥር ታላንት ላለው ስጡት። 29 ምክንያቱም ላለው ሁሉ ይጨመርለታል፤ ደግሞም ይትረፈረፍለታል። የሌለው ግን ያው ያለው እንኳ ይወሰድበታል። 30 ይህን የማይረባ ባሪያ ውጭ ወዳለው ጨለማ ጣሉት። በዚያም ያለቅሳል፤ ጥርሱንም ያፋጫል።’ 31 “የሰው ልጅ ከመላእክቱ ሁሉ ጋር በክብሩ ሲመጣ በክብራማ ዙፋኑ ላይ ይቀመጣል። 32 ሕዝቦች ሁሉ በፊቱ ይሰበሰባሉ፤ እረኛ በጎቹን ከፍየሎቹ እንደሚለይ ሁሉ እሱም ሰዎችን አንዱን ከሌላው ይለያል። 33 በጎቹን በቀኙ፣ ፍየሎቹን ግን በግራው ያደርጋቸዋል። 34 “ከዚያም ንጉሡ በቀኙ ያሉትን እንዲህ ይላቸዋል፦ ‘እናንተ አባቴ የባረካችሁ ኑ፤ ዓለም ከተመሠረተበት* ጊዜ ጀምሮ የተዘጋጀላችሁን መንግሥት ውረሱ። 35 ምክንያቱም ተርቤ አብልታችሁኛል፤ ተጠምቼ አጠጥታችሁኛል። እንግዳ ሆኜ አስተናግዳችሁኛል፤ 36 ታርዤ* አልብሳችሁኛል። ታምሜ አስታማችሁኛል። ታስሬ ጠይቃችሁኛል።’ 37 ከዚያም ጻድቃኑ መልሰው እንዲህ ይሉታል፦ ‘ጌታ ሆይ፣ ተርበህ አይተን መቼ አበላንህ? ተጠምተህ አይተንስ መቼ አጠጣንህ? 38 እንግዳ ሆነህ አይተን መቼ አስተናገድንህ? ወይስ ታርዘህ አይተን መቼ አለበስንህ? 39 ታመህ ወይም ታስረህ አይተን መቼ ጠየቅንህ?’ 40 ንጉሡም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ወንድሞቼ ለአንዱ ያደረጋችሁት ሁሉ ለእኔ እንዳደረጋችሁት ይቆጠራል’ ይላቸዋል። 41 “ከዚያም በግራው ያሉትን እንዲህ ይላቸዋል፦ ‘እናንተ የተረገማችሁ፣ ከእኔ ራቁ፤ ለዲያብሎስና ለመላእክቱ ወደተዘጋጀው ዘላለማዊ እሳት ሂዱ። 42 ምክንያቱም ተርቤ አላበላችሁኝም፤ ተጠምቼ አላጠጣችሁኝም። 43 እንግዳ ሆኜ አላስተናገዳችሁኝም፤ ታርዤ አላለበሳችሁኝም፤ ታምሜና ታስሬ አልጠየቃችሁኝም።’ 44 እነሱም መልሰው ‘ጌታ ሆይ፣ ተርበህ ወይስ ተጠምተህ ወይስ እንግዳ ሆነህ ወይስ ታርዘህ ወይስ ታመህ ወይስ ታስረህ መቼ አይተን ሳናገለግልህ ቀረን?’ ይሉታል። 45 እሱም መልሶ ‘እውነት እላችኋለሁ፣ ከሁሉ ከሚያንሱት ከእነዚህ ለአንዱ ይህን ሳታደርጉ መቅረታችሁ ለእኔ እንዳላደረጋችሁት ይቆጠራል’ ይላቸዋል። 46 እነዚህ ወደ ዘላለም ጥፋት* ጻድቃን ግን ወደ ዘላለም ሕይወት ይሄዳሉ።”

ወይም “ጥበበኞች።”
የግሪኩ ታላንት 20.4 ኪሎ ግራም ነው። ለ14ን ተመልከት።
ቃል በቃል “ብር።” ብር ከተባለው ማዕድን የተሠራ ገንዘብ።
ቃል በቃል “ብሬን።”
ይህ አባባል የአዳምንና የሔዋንን ዘሮች ያመለክታል።
በቂ ልብስ አለመልበስን ያመለክታል።
ቃል በቃል “መቆረጥ፤ መገረዝ።” ከሕይወት መቆረጥን ያመለክታል።


^ (ማቴ. 25:6-10) እኩለ ሌሊት ላይ ‘ሙሽራው እየመጣ ነው፤ ወጥታችሁ ተቀበሉት!’ የሚል ጫጫታ ተሰማ። 7 በዚህ ጊዜ ደናግሉ ሁሉ ተነስተው መብራቶቻቸውን አዘጋጁ። 8 ሞኞቹ ደናግል ልባሞቹን ‘መብራታችን ሊጠፋብን ስለሆነ ከያዛችሁት ዘይት ላይ ስጡን’ አሏቸው። 9 ልባሞቹም ‘ለእናንተ ከሰጠናችሁ ለእኛም ለእናንተም ላይበቃን ስለሚችል ወደ ሻጮች ሄዳችሁ ለራሳችሁ የተወሰነ ዘይት ብትገዙ ይሻላል’ ብለው መለሱላቸው። 10 ሊገዙ ሄደው ሳሉም ሙሽራው ደረሰ። ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ።



^  (ማቴ. 25:1-4) “በተጨማሪም መንግሥተ ሰማያት መብራታቸውን ይዘው ሙሽራውን ሊቀበሉ ከወጡ አሥር ደናግል ጋር ሊመሳሰል ይችላል። 2 አምስቱ ሞኞች፣ አምስቱ ደግሞ ልባሞች* ነበሩ። 3 ሞኞቹ መብራታቸውን ቢይዙም መጠባበቂያ ዘይት አልያዙም ነበር፤ 4 ልባሞቹ ግን ከመብራታቸው ጋር በዕቃ ዘይት ይዘው ነበር።

ወይም “ጥበበኞች።”


^  (ማቴ. 25:6-10) እኩለ ሌሊት ላይ ‘ሙሽራው እየመጣ ነው፤ ወጥታችሁ ተቀበሉት!’ የሚል ጫጫታ ተሰማ። 7 በዚህ ጊዜ ደናግሉ ሁሉ ተነስተው መብራቶቻቸውን አዘጋጁ። 8 ሞኞቹ ደናግል ልባሞቹን ‘መብራታችን ሊጠፋብን ስለሆነ ከያዛችሁት ዘይት ላይ ስጡን’ አሏቸው። 9 ልባሞቹም ‘ለእናንተ ከሰጠናችሁ ለእኛም ለእናንተም ላይበቃን ስለሚችል ወደ ሻጮች ሄዳችሁ ለራሳችሁ የተወሰነ ዘይት ብትገዙ ይሻላል’ ብለው መለሱላቸው። 10 ሊገዙ ሄደው ሳሉም ሙሽራው ደረሰ። ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ።



^  (ራእይ 7:1-3) ከዚህ በኋላ አራት መላእክት በአራቱ የምድር ማዕዘናት ቆመው አየሁ፤ እነሱም በምድር ወይም በባሕር ወይም በማንኛውም ዛፍ ላይ ምንም ነፋስ እንዳይነፍስ አራቱን የምድር ነፋሳት አጥብቀው ይዘው ነበር። 2 እንዲሁም የሕያው አምላክ ማኅተም ያለው ሌላ መልአክ ከፀሐይ መውጫ* ወደ ላይ ሲወጣ አየሁ፤ እሱም ምድርንና ባሕርን እንዲጎዱ ሥልጣን የተሰጣቸውን አራቱን መላእክት በታላቅ ድምፅ 3 እንዲህ አላቸው፦ “የአምላካችንን ባሪያዎች ግንባራቸው ላይ ማኅተም እስክናደርግባቸው ድረስ ምድርን ወይም ባሕርን ወይም ዛፎችን አትጉዱ።”

ወይም “ከምሥራቅ።”


^  (ማቴ. 25:10) ሊገዙ ሄደው ሳሉም ሙሽራው ደረሰ። ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ።



^  (ማቴ. 25:11, 12) በኋላም የቀሩት ደናግል መጥተው ‘ጌታ ሆይ፣ ጌታ ሆይ፣ ክፈትልን!’ አሉ። 12 እሱ ግን ‘እውነቴን ነው የምላችሁ፣ አላውቃችሁም’ አላቸው።



^  (ዮሐ. 14:3, 4) ደግሞም ሄጄ ቦታ ባዘጋጀሁላችሁ ጊዜ እኔ ባለሁበት እናንተም እንድትሆኑ እንደገና መጥቼ እኔ ወዳለሁበት እወስዳችኋለሁ።* 4 እኔ ወደምሄድበትም ቦታ የሚወስደውን መንገድ ታውቃላችሁ።”

ወይም “ወደ ቤቴ እወስዳችኋለሁ።”


^  (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^ (ማቴ. 25:19-23) “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^  (ማቴ. 25:14-18) “ደግሞም መንግሥተ ሰማያት ባሪያዎቹን ጠርቶ ንብረቱን ለእነሱ በአደራ በመስጠት ወደ ሌላ አገር ለመሄድ ከተነሳ ሰው ጋር ይመሳሰላል። 15 ለእያንዳንዱ እንደ ችሎታው፣ ለአንዱ አምስት ታላንት፣* ለሌላው ሁለት፣ ለሌላው ደግሞ አንድ በመስጠት ወደ ሌላ አገር ሄደ። 16 አምስት ታላንት የተቀበለው ሰው ወዲያው ሄዶ ነገደበትና ሌላ አምስት ታላንት አተረፈ። 17 በተመሳሳይም ሁለት ታላንት የተቀበለው ሌላ ሁለት አተረፈ። 18 አንድ ታላንት ብቻ የተቀበለው ባሪያ ግን ሄዶ መሬት ቆፈረና ጌታው የሰጠውን ገንዘብ* ቀበረ።

የግሪኩ ታላንት 20.4 ኪሎ ግራም ነው። ለ14ን ተመልከት።
ቃል በቃል “ብር።” ብር ከተባለው ማዕድን የተሠራ ገንዘብ።


^  (ማቴ. 25:19-23) “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^  (ማቴ. 25:24) “በመጨረሻም አንድ ታላንት የተቀበለው ባሪያ ቀርቦ እንዲህ አለው፦ ‘ጌታ ሆይ፣ አንተ ያልዘራኸውን የምታጭድ፣ ያልደከምክበትንም እህል የምትሰበስብ ኃይለኛ ሰው መሆንህን አውቃለሁ።



^  (ማቴ. 25:26-30) ጌታውም መልሶ እንዲህ አለው፦ ‘አንተ ክፉና ሰነፍ ባሪያ፣ ያልዘራሁትን የማጭድ፣ ያልደከምኩበትንም እህል የምሰበስብ መሆኔን ታውቅ ኖሯል? 27 ይህን ካወቅክ ገንዘቤን፣* ገንዘብ ለዋጮች ጋ ማስቀመጥ ነበረብህ፤ እኔም ስመጣ ገንዘቤን ከነወለዱ እወስደው ነበር። 28 “‘ስለዚህ ታላንቱን ውሰዱበትና አሥር ታላንት ላለው ስጡት። 29 ምክንያቱም ላለው ሁሉ ይጨመርለታል፤ ደግሞም ይትረፈረፍለታል። የሌለው ግን ያው ያለው እንኳ ይወሰድበታል። 30 ይህን የማይረባ ባሪያ ውጭ ወዳለው ጨለማ ጣሉት። በዚያም ያለቅሳል፤ ጥርሱንም ያፋጫል።’

ቃል በቃል “ብሬን።”


^  (ማቴ. 25:21) ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^  (ማቴ. 25:23) ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።



^  (ራእይ 20:5) (የቀሩት ሙታን ይህ 1,000 ዓመት እስኪያበቃ ድረስ ሕያው አልሆኑም።) ይህ የመጀመሪያው ትንሣኤ ነው።



^  (2 ጴጥ. 1:10) በመሆኑም ወንድሞች፣ መጠራታችሁንና መመረጣችሁን አስተማማኝ ለማድረግ ከበፊቱ ይበልጥ ትጉ፤ እነዚህን ነገሮች የምታደርጉ ከሆነ ፈጽሞ አትወድቁምና።



^  (ማቴ. 24:40, 41) በዚያን ጊዜ ሁለት ሰዎች በእርሻ ቦታ ይሠራሉ፤ አንዱ ይወሰዳል፤ ሌላው እዚያው ይተዋል። 41 ሁለት ሴቶች በወፍጮ ይፈጫሉ፤ አንዷ ትወሰዳለች፤ ሌላዋ እዚያው ትተዋለች።



^ (ማቴ. 24:40, 41) በዚያን ጊዜ ሁለት ሰዎች በእርሻ ቦታ ይሠራሉ፤ አንዱ ይወሰዳል፤ ሌላው እዚያው ይተዋል። 41 ሁለት ሴቶች በወፍጮ ይፈጫሉ፤ አንዷ ትወሰዳለች፤ ሌላዋ እዚያው ትተዋለች።



^  (ማቴ. 24:40, 41) በዚያን ጊዜ ሁለት ሰዎች በእርሻ ቦታ ይሠራሉ፤ አንዱ ይወሰዳል፤ ሌላው እዚያው ይተዋል። 41 ሁለት ሴቶች በወፍጮ ይፈጫሉ፤ አንዷ ትወሰዳለች፤ ሌላዋ እዚያው ትተዋለች።



^  (ማቴ. 24:42) ስለዚህ ጌታችሁ በየትኛው ቀን እንደሚመጣ ስለማታውቁ ምንጊዜም ነቅታችሁ ጠብቁ።



^  (ማቴ. 25:13) “እንግዲህ ቀኑንም ሆነ ሰዓቱን ስለማታውቁ ዘወትር ነቅታችሁ ጠብቁ።



^  (ዮሐ. 14:3) ደግሞም ሄጄ ቦታ ባዘጋጀሁላችሁ ጊዜ እኔ ባለሁበት እናንተም እንድትሆኑ እንደገና መጥቼ እኔ ወዳለሁበት እወስዳችኋለሁ።*

ወይም “ወደ ቤቴ እወስዳችኋለሁ።”


^  (ማቴ. 24:31) እሱም መላእክቱን በታላቅ የመለከት ድምፅ ይልካል፤ እነሱም ከአራቱ ነፋሳት፣* ከአንዱ የሰማይ ዳርቻ እስከ ሌላው የሰማይ ዳርቻ ለእሱ የተመረጡትን ይሰበስባሉ።

ከሰሜን፣ ከምሥራቅ፣ ከደቡብና ከምዕራብ አቅጣጫ የሚነፍሱ ነፋሳትን ያመለክታል።


^  (ማቴ. 20:1-16) “መንግሥተ ሰማያት በወይን እርሻው ላይ የሚሠሩ ሠራተኞችን ለመቅጠር ማልዶ ከወጣ የእርሻ ባለቤት ጋር ይመሳሰላል። 2 በቀን አንድ ዲናር* ሊከፍላቸው ከተዋዋለ በኋላ ሠራተኞቹን ወደ ወይን እርሻው ላካቸው። 3 በሦስት ሰዓት ገደማም ወጥቶ በገበያ ቦታ ሥራ ፈተው የቆሙ ሌሎች ሰዎች አየ፤ 4 እነዚህንም ሰዎች ‘እናንተም ወደ ወይኑ እርሻ ሂዱ፤ ተገቢውንም ክፍያ እከፍላችኋለሁ’ አላቸው። 5 እነሱም ሄዱ። ዳግመኛም በስድስት ሰዓትና በዘጠኝ ሰዓት ገደማ ወጥቶ እንዲሁ አደረገ። 6 በመጨረሻም በ11 ሰዓት ገደማ ወጥቶ ቆመው የነበሩ ሌሎች ሰዎች አገኘና ‘ቀኑን ሙሉ ሥራ ፈታችሁ እዚህ የቆማችሁት ለምንድን ነው?’ አላቸው። 7 እነሱም ‘የሚቀጥረን ሰው ስላጣን ነው’ ሲሉ መለሱለት። እሱም ‘እናንተም ወደ ወይኑ እርሻ ሄዳችሁ ሥሩ’ አላቸው። 8 “በመሸም ጊዜ የወይኑ እርሻ ባለቤት የሠራተኞቹን ተቆጣጣሪ ‘ሠራተኞቹን ጠርተህ በመጨረሻ ከተቀጠሩት አንስቶ በመጀመሪያ እስከተቀጠሩት ድረስ ደሞዛቸውን ክፈላቸው’ አለው። 9 በ11 ሰዓት የተቀጠሩት ሰዎች መጥተው እያንዳንዳቸው አንድ ዲናር* ተቀበሉ። 10 በመሆኑም በመጀመሪያ የተቀጠሩት ሲመጡ እነሱ የበለጠ የሚከፈላቸው መስሏቸው ነበር፤ ነገር ግን እነሱም የተከፈላቸው አንድ አንድ ዲናር* ነበር። 11 ክፍያውን ሲቀበሉ በእርሻው ባለቤት ላይ ማጉረምረም ጀመሩ፤ 12 እንዲህም አሉት፦ ‘እነዚህ በመጨረሻ የተቀጠሩት ሰዎች አንድ ሰዓት ብቻ ነው የሠሩት፤ ያም ሆኖ አንተ ቀኑን ሙሉ ስንደክምና በፀሐይ ስንቃጠል ከዋልነው ከእኛ ጋር እኩል አደረግካቸው!’ 13 እሱ ግን ከመካከላቸው ለአንዱ እንዲህ አለው፦ ‘የኔ ወንድም፣ ምንም የበደልኩህ ነገር የለም። የተስማማነው አንድ ዲናር* እንድከፍልህ ነው፣ አይደለም እንዴ? 14 ስለዚህ ድርሻህን ይዘህ ሂድ። በመጨረሻ ለተቀጠሩት ለእነዚህ ሰዎችም ለአንተ የሰጠሁትን ያህል መስጠት ፈለግኩ። 15 በገዛ ገንዘቤ የፈለግኩትን የማድረግ መብት የለኝም? ወይስ እኔ ደግ* በመሆኔ ዓይንህ ተመቀኘ?’* 16 ስለሆነም ኋለኞች ፊተኞች፣ ፊተኞች ደግሞ ኋለኞች ይሆናሉ።”

ለ14ን ተመልከት።
ለ14ን ተመልከት።
ለ14ን ተመልከት።
ለ14ን ተመልከት።
ወይም “ለጋስ።”
ቃል በቃል “መጥፎ ሆነ፤ ክፉ ሆነ።”


^  (ማቴ. 25:46) እነዚህ ወደ ዘላለም ጥፋት* ጻድቃን ግን ወደ ዘላለም ሕይወት ይሄዳሉ።”

ቃል በቃል “መቆረጥ፤ መገረዝ።” ከሕይወት መቆረጥን ያመለክታል።


^  (2 ተሰ. 2:1) ይሁን እንጂ ወንድሞች፣ የጌታችንን የኢየሱስ ክርስቶስን መገኘትና ከእሱ ጋር ለመሆን አንድ ላይ መሰብሰባችንን በተመለከተ ይህን እንለምናችኋለን፤



^  (ራእይ 19:9) እሱም “ይህን ጻፍ፦ ወደ በጉ ሠርግ የራት ግብዣ የተጠሩ ደስተኞች ናቸው” አለኝ። ደግሞም “እነዚህ እውነተኛ የአምላክ ቃሎች ናቸው” አለኝ።



^  (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^  (ሉቃስ 21:36) እንግዲያው መፈጸማቸው ከማይቀረው ከእነዚህ ሁሉ ነገሮች ማምለጥና በሰው ልጅ ፊት መቆም እንድትችሉ ሁልጊዜ ምልጃ እያቀረባችሁ ዘወትር ነቅታችሁ ጠብቁ።”



^  (ዳን. 12:1) “በዚያ ዘመን ለሕዝብህ* የሚቆመው ታላቁ አለቃ ሚካኤል* ይነሳል።* ብሔራት ከተቋቋሙበት ጊዜ አንስቶ እስከዚያ ጊዜ ድረስ ሆኖ የማያውቅ የጭንቀት ጊዜ ይመጣል። በዚያን ወቅት ሕዝብህ ይኸውም በመጽሐፍ ላይ ተጽፎ የተገኘ እያንዳንዱ ሰው ይተርፋል።

ቃል በቃል “ለሕዝብህ ወንዶች ልጆች።”
“እንደ አምላክ ያለ ማን ነው?” የሚል ትርጉም አለው።
ቃል በቃል “ይቆማል።”


^  (ራእይ 3:5) ድል የሚነሳምልክ እንዲሁ ነጭ ልብስ ይለብሳል፤ እኔም ስሙን ከሕይወት መጽሐፍ በምንም ዓይነት አልደመስስም፤* ከዚህ ይልቅ በአባቴ ፊትና በመላእክቱ ፊት ለስሙ እመሠክራለሁ።

ወይም “አልሰርዝም።”








የጥናት ርዕስ 39




መዝሙር 125 “መሐሪዎች ደስተኞች ናቸው”



በመስጠት የሚገኘውን የላቀ ደስታ አጣጥም



“ከመቀበል ይልቅ መስጠት የበለጠ ደስታ ያስገኛል።”—ሥራ 20:35




ዓላማ

በመስጠት መደሰት፣ እንዲያውም ደስታችንን መጨመር የምንችልባቸውን መንገዶች እንመለከታለን።




1-2. ይሖዋ ከመቀበል ይልቅ በመስጠት የበለጠ ደስታ እንድናገኝ አድርጎ የፈጠረን መሆኑ የሚጠቅመን እንዴት ነው?


መልስህ



ይሖዋ ሰዎችን የፈጠራቸው ከመቀበል ይልቅ በመስጠት የበለጠ ደስታ እንዲያገኙ አድርጎ ነው። (ሥራ 20:35) ይሁንና ይህ ሲባል መቀበል ምንም ደስታ አያስገኝም ማለት ነው? አይደለም። ሁላችንም ከተሞክሮ እንደምናውቀው ስጦታ ሲሰጠን ደስ ይለናል። የበለጠ የምንደሰተው ግን ለሌሎች በምንሰጥበት ጊዜ ነው። ደግሞም ይሖዋ በዚህ መንገድ የፈጠረን መሆኑ ይጠቅመናል። እንዴት?

2 ይሖዋ በዚህ መልኩ ስለፈጠረን ደስታችን በተወሰነ መጠንም ቢሆን በእኛው እጅ ነው። ለሌሎች ለመስጠት የሚያስችሉ ተጨማሪ አጋጣሚዎችን በመፈለግ ደስታችንን ማሳደግ እንችላለን። ይሖዋ በዚህ መልኩ የፈጠረን መሆኑ አስደናቂ አይደለም?—መዝ. 139:14

 3. ይሖዋ “ደስተኛው አምላክ” ተብሎ የተጠራው ለምንድን ነው?


መልስህ



3 ቅዱሳን መጻሕፍት መስጠት ደስታ እንደሚያስገኝ ይናገራሉ፤ በመሆኑም ይሖዋ በመጽሐፍ ቅዱስ ውስጥ “ደስተኛው አምላክ” ተብሎ መጠራቱ አያስገርምም። (1 ጢሞ. 1:11) የመጀመሪያውም ሆነ ከሁሉ የላቀው ሰጪ እሱ ነው። ሐዋርያው ጳውሎስ እንዳለው “ሕይወት ያገኘነው፣ የምንንቀሳቀሰውና የምንኖረው በእሱ ነው።” (ሥራ 17:28) በእርግጥም “መልካም ስጦታ ሁሉና ፍጹም ገጸ በረከት ሁሉ” ከይሖዋ ነው።—ያዕ. 1:17

 4. በመስጠት የሚገኘውን ደስታ ይበልጥ ለማጣጣም ምን ይረዳናል?


መልስህ



4 ሁላችንም በመስጠት የሚገኘውን ደስታ ይበልጥ ማጣጣም እንደምንፈልግ ምንም ጥያቄ የለውም። የይሖዋን ልግስና መኮረጃችን ይህን ለማድረግ ይረዳናል። (ኤፌ. 5:1) በዚህ ርዕስ ውስጥ የይሖዋን ግሩም ምሳሌ እንመለከታለን። በተጨማሪም ላደረግነው መልካም ነገር ባንመሰገን ምን ማድረግ እንደምንችል እናያለን። እነዚህ ማሳሰቢያዎች፣ በመስጠት ደስታ ለማግኘት አልፎ ተርፎም ደስታችንን ለማሳደግ ይረዱናል።

የይሖዋን ልግስና ኮርጅ

 5. ይሖዋ የትኞቹን ቁሳዊ ነገሮች ይሰጠናል?


መልስህ



5 ይሖዋ ልግስና የሚያሳየው እንዴት ነው? አንዳንድ ምሳሌዎችን እስቲ እንመልከት። ይሖዋ ቁሳዊ ነገሮችን ይሰጠናል። የተንደላቀቀ ሕይወት ባንመራም እንኳ ይሖዋ የሚያስፈልጉን ነገሮች እንዲሟሉልን ያደርጋል። ለምሳሌ ምግብ፣ ልብስና መጠለያ እንድናገኝ ይረዳናል። (መዝ. 4:8፤ ማቴ. 6:31-33፤ 1 ጢሞ. 6:6-8) ይሖዋ የሚያስፈልገንን ቁሳዊ ነገር የሚያሟላልን ግዴታ እንዳለበት ስለሚሰማው ብቻ ነው? በፍጹም! ታዲያ ለምንድን ነው?

 6. ከማቴዎስ 6:25, 26 ምን ትምህርት እናገኛለን?


መልስህ



6 ይሖዋ የሚያስፈልጉንን ቁሳዊ ነገሮች የሚያሟላልን ስለሚወደን ነው። ኢየሱስ በማቴዎስ 6:25, 26 ላይ ምን እንዳለ ልብ በል። (ጥቅሱን አንብብ።) በዚህ ጥቅስ ላይ ኢየሱስ ተፈጥሮን እንደ ምሳሌ ተጠቅሟል። ስለ ወፎች ሲናገር “አይዘሩም፣ አያጭዱም ወይም በጎተራ አያከማቹም” ብሏል። ሆኖም ቀጥሎ ምን እንዳለ ልብ በል፦ “በሰማይ ያለው አባታችሁ ይመግባቸዋል።” ከዚያም ኢየሱስ እንዲህ በማለት ጠየቀ፦ “ታዲያ እናንተ ከእነሱ አትበልጡም?” ነጥቡ ምንድን ነው? ለይሖዋ አገልጋዮቹ ከእንስሳት እጅግ ይበልጡበታል። ይሖዋ እንስሳት የሚያስፈልጋቸውን ነገር የሚያሟላላቸው ከሆነ ለእኛማ እንዴት አብልጦ አያደርግ! አሳቢ የሆኑ አባቶች እንደሚያደርጉት ይሖዋ በፍቅር ተነሳስቶ ቤተሰቡን ይንከባከባል።—መዝ. 145:16፤ ማቴ. 6:32

 7. የይሖዋን ልግስና መኮረጅ የምንችልበት አንዱ መንገድ ምንድን ነው? (ሥዕሉንም ተመልከት።)


መልስህ



7 እኛም እንደ ይሖዋ በፍቅር ተነሳስተን ለሌሎች ቁሳዊ ነገሮችን መስጠት እንችላለን። ለምሳሌ ምግብ ወይም ልብስ የሚያስፈልገው ክርስቲያን ታውቃለህ? ይሖዋ ይህ አገልጋዩ የሚያስፈልገውን ነገር ለማሟላት ሊጠቀምብህ ይችላል። የይሖዋ ሕዝቦች በተለይ አደጋ በሚያጋጥምበት ጊዜ ልግስና በማሳየታቸው ይታወቃሉ። ለምሳሌ በኮቪድ-19 ወረርሽኝ ወቅት ወንድሞችና እህቶች ለተቸገሩ ወንድሞቻቸው ምግብ፣ ልብስና ሌሎች ቁሳቁሶችን ሰጥተዋል። በተጨማሪም ብዙዎች ለዓለም አቀፉ ሥራ በልግስና መዋጮ አድርገዋል። ይህ መዋጮ በዓለም ዙሪያ የእርዳታ ሥራ ለማከናወን አስችሏል። እነዚህ ለጋስ ወንድሞችና እህቶች በዕብራውያን 13:16 ላይ የሚገኘውን ምክር በሥራ ላይ አውለዋል፦ “መልካም ማድረግንና ያላችሁን ነገር ለሌሎች ማካፈልን አትርሱ፤ አምላክ እንዲህ ባሉት መሥዋዕቶች እጅግ ይደሰታልና።”



[image: ፎቶግራፎች፦ ወንድሞችና እህቶች በደስታ ልግስና ሲያሳዩ። 1. አንዲት እህት የመዋጮ ሣጥን ውስጥ ስትከት። 2. አንዲት እህት ፍራፍሬና አትክልት በቅርጫት ይዛ። 3. አንድ ወንድም የታሸገ ውኃ ሲያከፋፍል።]

ሁላችንም የይሖዋን የልግስና ምሳሌ መኮረጅ እንችላለን (አንቀጽ 7⁠ን ተመልከት)







 8. ይሖዋ ኃይል በመስጠት የሚረዳን እንዴት ነው? (ፊልጵስዩስ 2:13)


መልስህ



8 ይሖዋ ኃይል ይሰጣል። ይሖዋ ገደብ የለሽ ኃይሉን ታማኝ አገልጋዮቹን ለማበርታት ሲጠቀምበት ደስ ይለዋል። (ፊልጵስዩስ 2:13⁠ን አንብብ።) አንድን ፈተና ለማሸነፍ ወይም አንድን መከራ ለመቋቋም የሚያስችል ኃይል እንዲሰጥህ ጸልየህ ታውቃለህ? አንዳንድ ጊዜ የዕለት ተዕለት እንቅስቃሴዎችን ለማከናወን እንኳ ብርታት ያስፈልግህ ይሆናል። ኃይል ለማግኘት ያቀረብከው ጸሎት ሲመለስልህ እንደ ሐዋርያው ጳውሎስ ዓይነት ስሜት ይሰማህ ይሆናል፤ ጳውሎስ እንዲህ ብሏል፦ “ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።”—ፊልጵ. 4:13

 9. ኃይላችንን በምንጠቀምበት መንገድ ይሖዋን መምሰል የምንችለው እንዴት ነው? (ሥዕሉንም ተመልከት።)


መልስህ



9 እኛ የሰው ልጆች እንደ ይሖዋ ገደብ የለሽ ኃይል ባይኖረንም እንኳ ኃይላችንን በልግስና በመጠቀም ረገድ እሱን መምሰል እንችላለን። ለሌሎች ቃል በቃል ኃይል ወይም ብርታት መስጠት አንችልም። ሆኖም ኃይላችንን እነሱን ለመርዳት ልንጠቀምበት እንችላለን። ለምሳሌ በዕድሜ ለገፉ ወይም ለታመሙ ክርስቲያኖች ልንላላክላቸው ወይም የቤት ውስጥ ሥራ በመሥራት ልናግዛቸው እንችላለን። ሁኔታችን የሚፈቅድልን ከሆነ ደግሞ በስብሰባ አዳራሽ ጽዳት ወይም ጥገና ሥራ ለመካፈል ራሳችንን ማቅረብ እንችል ይሆናል። ኃይላችንን በእነዚህ መንገዶች መጠቀማችን ሌሎች የይሖዋ አገልጋዮችን ይጠቅማል።



[image: አንድ ቤተሰብ በዕድሜ የገፋን ወንድም ወደ ጉባኤ በመኪና ሲሸኙት። ወጣት ልጃቸው ወደ መኪናው እንዲገባ ወንድምን እያገዘው ነው።]

ኃይላችንን ተጠቅመን ሌሎችን መርዳት እንችላለን (አንቀጽ 9⁠ን ተመልከት)







10. ሌሎችን በንግግራችን ማበረታታት የምንችለው እንዴት ነው?


መልስህ



10 ቃላትም ኃይል እንዳላቸው አትዘንጋ። አንድን ወንድም ወይም አንዲትን እህት ከልብ በማመስገን ልታበረታታቸው ትችል ይሆን? ማጽናኛ የሚያስፈልገው ሰው ታውቃለህ? ከሆነ፣ ቅድሚያውን ወስደህ ግለሰቡን ለማነጋገር ለምን አትሞክርም? በአካል ልትጠይቀው፣ ስልክ ልትደውልለት አሊያም ደግሞ ፖስት ካርድ፣ ኢሜይል ወይም የጽሑፍ መልእክት ልትልክለት ትችላለህ። የምትናገረው ነገር በደንብ የተቀነባበረ መሆን አያስፈልገውም። የእምነት አጋርህ ታማኝነቱን ጠብቆ ያንን ቀን እንዲያልፍ ወይም ስላለበት ሁኔታ አዎንታዊ አመለካከት እንዲኖረው ለመርዳት ከልብ የመነጩ ጥቂት ቃላት ብቻ እንኳ በቂ ሊሆኑ ይችላሉ።—ምሳሌ 12:25፤ ኤፌ. 4:29

11. ይሖዋ ጥበቡን የሚጠቀምበት እንዴት ነው?


መልስህ



11 ይሖዋ ጥበብ ይሰጣል። ደቀ መዝሙሩ ያዕቆብ እንዲህ ሲል ጽፏል፦ “ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ስህተት ሳይፈላልግ ለሁሉም በልግስና ይሰጣልና።” (ያዕ. 1:5 ግርጌ) እነዚህ ቃላት እንደሚያሳዩት ይሖዋ ጥበቡን አይሰስትም። ከዚህ ይልቅ ለሌሎች በልግስና ያካፍላል። ከዚህም ሌላ ይሖዋ ጥበብን የሚሰጠው “ማንንም ሳይነቅፍ” ወይም “ስህተት ሳይፈላልግ” እንደሆነ ልብ በል። የእሱ አመራር እንደሚያስፈልገን አምነን በመቀበላችን የጥፋተኝነት ስሜት እንዲሰማን አይፈልግም። እንዲያውም የእሱን አመራር እንድንጠይቅ አበረታቶናል።—ምሳሌ 2:1-6

12. ለሌሎች ጥበባችንን ለማካፈል የሚያስችል ምን አጋጣሚ አለን?


መልስህ



12 እኛስ ጥበባችንን ለሌሎች በማካፈል የይሖዋን ምሳሌ መከተል እንችል ይሆን? (መዝ. 32:8) የይሖዋ ሕዝቦች የተማሩትን ነገር ለሌሎች ለማካፈል የሚያስችል ብዙ አጋጣሚ አላቸው። ለምሳሌ አዳዲስ አስፋፊዎችን በአገልግሎት ለማሠልጠን ብዙ አጋጣሚ እናገኛለን። ሽማግሌዎች፣ የጉባኤ አገልጋዮችንና የተጠመቁ ወንድሞችን በጉባኤ ውስጥ ያላቸውን ኃላፊነት እንዴት መወጣት እንደሚችሉ በትዕግሥት ያሠለጥናሉ። በግንባታና በጥገና ሥራ ተሞክሮ ያላቸው ክርስቲያኖች ደግሞ እምብዛም ተሞክሮ የሌላቸውን ወንድሞች በቲኦክራሲያዊ ፕሮጀክቶች ላይ ያሠለጥናሉ።

13. ሌሎችን በምናሠለጥንበት ጊዜ ይሖዋ ጥበቡን የሚያካፍልበትን መንገድ መኮረጅ የምንችለው እንዴት ነው?


መልስህ



13 ሥልጠና የሚሰጡ ወንድሞች፣ ይሖዋ ጥበቡን የሚያካፍልበትን መንገድ መኮረጃቸው ጠቃሚ ነው። ይሖዋ ጥበብን የሚሰጠው በልግስና እንደሆነ አስታውስ። እኛም በተመሳሳይ ለምናሠለጥናቸው ሰዎች እውቀታችንን እና ተሞክሯችንን በልግስና ማካፈል ይኖርብናል። የምናሠለጥነው ሰው ሥራችንን እንዳይወስድብን በመስጋት እውቀታችንን መቆጠብ የለብንም። ወይም ደግሞ ‘እኔን ያሠለጠነኝ ማንም ሰው የለም። እሱም በራሱ ይማር!’ አንልም። እንዲህ ያለው አመለካከት በይሖዋ ሕዝቦች መሃል ቦታ የለውም። ከዚህ ይልቅ ለምናሠለጥናቸው ሰዎች እውቀታችንን ብቻ ሳይሆን “ራሳችንን ጭምር” በደስታ እንሰጣለን። (1 ተሰ. 2:8) እነሱም “በበኩላቸው ሌሎችን ለማስተማር ብቃቱን [እንደሚያሟሉ]” ተስፋ እናደርጋለን። (2 ጢሞ. 2:1, 2) በዚህ መንገድ የማያቋርጥ የልግስና ዑደት እንዲፈጠር አስተዋጽኦ እናበረክታለን፤ ይህ ደግሞ ለብዙዎች ደስታ ያስገኛል።

ለልግስናችን እንዳልተመሰገንን ሲሰማን

14. ብዙዎች ለልግስናችን ምን ዓይነት ምላሽ ይሰጣሉ?


መልስህ



14 በተለይ ለወንድሞቻችን እና ለእህቶቻችን ልግስና ስናሳይ በአብዛኛው እነሱም በምላሹ አድናቆታቸውን ይገልጻሉ። የምስጋና ደብዳቤ ሊልኩልን ወይም በሌላ መንገድ ምስጋናቸውን ሊገልጹልን ይችላሉ። (ቆላ. 3:15) እንዲህ ያለው ምስጋና፣ በመስጠት ለምናገኘው ደስታ አስተዋጽኦ ያበረክታል።

15. አንዳንዶች ለልግስናችን ባያመሰግኑን ምን ማስታወስ ይኖርብናል?


መልስህ



15 እንደ እውነቱ ከሆነ ግን አንዳንድ ጊዜ ሰዎች ላያመሰግኑን ይችላሉ። ጊዜያችንን፣ ጉልበታችንን እና ገንዘባችንን ተጠቅመን አንድን ሰው ለመርዳት ጥረት ካደረግን በኋላ ግለሰቡ ከቁብ እንዳልቆጠረው ሊሰማን ይችላል። እንዲህ ዓይነት ሁኔታ ቢያጋጥመን ደስታችንን እንዳናጣ ምን ይረዳናል? የጭብጡ ጥቅሳችን በሆነው በሐዋርያት ሥራ 20:35 ላይ የሚገኘውን ሐሳብ አስታውስ። በመስጠት የምናገኘው ደስታ የተመካው ተቀባዩ በሚሰጠው ምላሽ ላይ አይደለም። ሌሎች ባያመሰግኑንም እንኳ በመስጠት ደስታ ለማግኘት መምረጥ እንችላለን። እንዴት? አንዳንድ መንገዶችን እስቲ እንመልከት።

16. ለሌሎች በምንሰጥበት ጊዜ በምን ላይ ማተኮር ይኖርብናል?


መልስህ



16 ይሖዋን በመምሰል ላይ አተኩር። ይሖዋ ለሚያመሰግኑም ለማያመሰግኑም ሰዎች መልካም ነገሮችን ይሰጣል። (ማቴ. 5:43-48) ይሖዋ እኛም “በምላሹ ምንም [ሳንጠብቅ]” ለሰዎች ከሰጠን ‘ሽልማታችን ታላቅ እንደሚሆን’ ቃል ገብቶልናል። (ሉቃስ 6:35) “ምንም ሳትጠብቁ” የሚለው ሐሳብ ምስጋናንም ሊጨምር ይችላል። ሰዎች አመሰገኑንም አላመሰገኑን ይሖዋ በደስታ በመስጠታችን ብቻ ላደረግነው መልካም ነገር ወሮታችንን ይከፍለናል።—ምሳሌ 19:17፤ 2 ቆሮ. 9:7

17. የትኩረት አቅጣጫችንን ለማስተካከል ምን ይረዳናል? (ሉቃስ 14:12-14)


መልስህ



17 በሉቃስ 14:12-14 ላይ የሚገኘው መሠረታዊ ሥርዓት የትኩረት አቅጣጫችንን ለማስተካከል ይረዳናል። (ጥቅሱን አንብብ።) በምላሹ አንድ ነገር ሊያደርጉልን የሚችሉ ሰዎችን ቤታችን ብንጋብዝ ወይም በሌላ መንገድ ለእነሱ ልግስና ብናሳይ ምንም ስህተት የለውም። ይሁንና አንዳንድ ጊዜ ለሌሎች የምንሰጠው በምላሹ የሆነ ነገር መቀበል ፈልገን እንደሆነ ብናስተውልስ? ኢየሱስ የሰጠውን ምክር በሥራ ላይ ማዋላችን ይጠቅመናል። በምላሹ ምንም ነገር ሊሰጠን እንደማይችል ለምናውቀው ሰው ልግስና ማሳየት እንችላለን። እንዲህ ካደረግን ይሖዋን እየመሰልን እንደሆነ ስለምናውቅ ደስተኞች እንሆናለን። እንዲህ ያለውን አመለካከት መያዛችን ሌሎች በማያመሰግኑን ጊዜም ደስታችንን ለመጠበቅ ይረዳናል።

18. ምን ብለን መደምደም አይኖርብንም? ለምንስ?


መልስህ



18 ሌሎች አመስጋኝ አይደሉም ብለህ ለመደምደም አትቸኩል። (1 ቆሮ. 13:7) ሌሎች ባያመሰግኑን እንዲህ እያልን ራሳችንን መጠየቅ እንችላለን፦ ‘በእርግጥ ግለሰቡ አመስጋኝ ስላልሆነ ነው? ወይስ ማመስገን ስለረሳ ነው?’ ግለሰቡ የጠበቅነውን ምላሽ ያልሰጠበት ሌላም ምክንያት ሊኖር ይችላል። አንዳንዶች በልባቸው የአመስጋኝነት ስሜት ቢኖራቸውም ስሜታቸውን መግለጽ ሊከብዳቸው ይችላል። በተለይ ቀደም ሲል ሌሎችን የመርዳት ልማድ ከነበራቸው እርዳታ መቀበል ሊያሳፍራቸው ይችላል። ምክንያቱ ምንም ይሁን ምን፣ ለሌሎች ክርስቲያናዊ ፍቅር ካለን ስለ እነሱ ቀና ቀናውን ማሰብ ይቀለናል፤ እንዲሁም በመስጠት ደስታ ማግኘት እንችላለን።—ኤፌ. 4:2

19-20. ለሌሎች በምንሰጥበት ጊዜ ትዕግሥት ማሳየት የሚያስፈልገን ለምንድን ነው? (ሥዕሉንም ተመልከት።)


መልስህ



19 ታጋሽ ሁን። ጠቢቡ ንጉሥ ሰለሞን ልግስና ከማሳየት ጋር በተያያዘ እንዲህ ብሏል፦ “ቂጣህን በውኃ ላይ ጣል፤ ከብዙ ቀናት በኋላ መልሰህ ታገኘዋለህና።” (መክ. 11:1) እነዚህ ቃላት እንደሚያሳዩት አንዳንዶች ልግስና ካሳየናቸው “ከብዙ ቀናት በኋላ” ምላሽ ሊሰጡ ይችላሉ። ይህን ነጥብ የሚያጎላ አንድ ተሞክሮ እንመልከት።

20 ከበርካታ ዓመታት በፊት፣ የአንድ የወረዳ የበላይ ተመልካች ሚስት በቅርቡ ለተጠመቀች አንዲት እህት ደብዳቤ ጽፋላት ነበር፤ በደብዳቤዋ ላይ ታማኝነቷን እንድትጠብቅ አበረታታቻት። ከስምንት ዓመት ገደማ በኋላ እህት መልሳ ደብዳቤ ጻፈችላት፤ ደብዳቤው እንዲህ ይላል፦ “ደብዳቤ የጻፍኩልሽ፣ አንቺ ባታውቂውም ባለፉት ዓመታት ምን ያህል እንደረዳሽኝ ልነግርሽ ስለፈለግኩ ነው።” አክላም እንዲህ ብላለች፦ “[የጻፍሽልኝ ደብዳቤ] የሚያበረታታ ነበር፤ ግን ልቤን የነካው የጠቀስሽው ጥቅስ ነው። ጥቅሱ ከአእምሮዬ ወጥቶ አያውቅም።”* እህት ያጋጠሟትን አንዳንድ ተፈታታኝ ሁኔታዎች ከጠቀሰች በኋላ እንዲህ አለች፦ “ሁሉንም ነገር እርግፍ አድርጌ መተው ያሰኘኝ ጊዜ ነበር፤ እውነትን፣ ኃላፊነቶቼን፣ ብቻ ሁሉንም ነገር! ግን የጠቀስሽልኝ ጥቅስ ወደ ልቦናዬ እንድመለስ ይረዳኛል፤ . . . በዚህ ምክንያት መጽናት ችያለሁ። ባለፉት ስምንት ዓመታት ውስጥ የዚህን ያህል የረዳኝ ነገር የለም።” “ከብዙ ቀናት በኋላ” ቢሆንም እንኳ የወረዳ የበላይ ተመልካቹ ሚስት ይህ ደብዳቤ ሲደርሳት ምን ያህል እንደተደሰተች መገመት ትችላለህ? እኛም ምስጋና የሚደርሰን ልግስና ካሳየን ከረጅም ጊዜ በኋላ ሊሆን ይችላል።



[image: ፎቶግራፎች፦ 1. የአንድ የወረዳ የበላይ ተመልካች ሚስት ደብዳቤ ስትጽፍ። 2. በኋላ ላይ እህት ደብዳቤውን በደስታ ስታነብ። 3. እህት ቤት ውስጥ ደፋ ቀና ስትል። 4. እህት ስልክ እያወራች ምግብ ስታበስል። ሁለት ትናንሽ ሴት ልጆቿ የመመገቢያ ጠረጴዛው ጋ ተቀምጠዋል። 5. ከዓመታት በኋላ የወረዳ የበላይ ተመልካቹ ሚስት ከእህት በምላሹ የደረሳትን የምስጋና ደብዳቤ በደስታ ስታነብ።]

ልግስና ካሳየን ከረጅም ጊዜ በኋላ ምስጋና ሊደርሰን ይችላል (አንቀጽ 20⁠ን ተመልከት)*







21. የይሖዋን ልግስና መኮረጅህን ለመቀጠል ቁርጥ ውሳኔ ያደረግከው ለምንድን ነው?


መልስህ



21 ቀደም ሲል እንደተመለከትነው፣ ይሖዋ የፈጠረን ልዩ ችሎታ ሰጥቶ ነው። መቀበል የሚያስደስተን ቢሆንም ስንሰጥ የበለጠ ደስታ እናገኛለን። የእምነት አጋሮቻችንን ስንረዳ ደስ ይለናል። ምስጋናቸውን ሲገልጹልንም እንደሰታለን። ይሁንና ልግስና ያሳየናቸው ሰዎች ቢያመሰግኑንም ባያመሰግኑንም ትክክል የሆነውን ነገር በማድረጋችን መደሰት እንችላለን። ለሌሎች የምትሰጠው ነገር ምንም ይሁን ምን “ይሖዋ ከዚህ እጅግ የሚበልጥ ሊሰጥህ [እንደሚችል]” ፈጽሞ አትርሳ። (2 ዜና 25:9) መቼም ቢሆን ይሖዋ ከሚሰጠን ይበልጥ መስጠት አንችልም! ደግሞም በይሖዋ ከመካስ የበለጠ አስደሳች ነገር የለም። እንግዲያው ለጋስ የሆነውን የሰማዩን አባታችንን መምሰላችንን ለመቀጠል ቁርጥ ውሳኔ እናድርግ።



ምን ብለህ ትመልሳለህ?


	  ለጋሶች መሆን ያለብን ለምንድን ነው?


መልስህ





	  የይሖዋን ልግስና መኮረጅ የምንችልባቸው አንዳንድ መንገዶች የትኞቹ ናቸው?


መልስህ





	  ልግስና ያሳየናቸው ሰዎች ባያመሰግኑንም እንኳ ደስታችንን መጠበቅ የምንችለው ለምንድን ነው?


መልስህ












መዝሙር 17 “እፈልጋለሁ”



^  ለእህት የጠቀሰችላት ጥቅስ 2 ዮሐንስ 8 ነው፤ ጥቅሱ እንዲህ ይላል፦ “ሙሉ ሽልማት እንድታገኙ እንጂ የደከምንባቸውን ነገሮች እንዳታጡ ለራሳችሁ ተጠንቀቁ።”




^  የሥዕሉ መግለጫ፦ ሥዕሉ በአንቀጽ 20 ላይ የተጠቀሰውን ተሞክሮ ያሳያል፤ የአንድ የወረዳ የበላይ ተመልካች ሚስት፣ ለአንዲት እህት የሚያበረታታ ደብዳቤ ትጽፍላታለች። ከዓመታት በኋላ የምስጋና ደብዳቤ ደረሳት።






^ (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^  (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^  (መዝ. 139:14) በሚያስደምም ሁኔታ ግሩምና ድንቅ ሆኜ ስለተፈጠርኩ አወድስሃለሁ። ሥራዎችህ አስደናቂ ናቸው፤ ይህን በሚገባ አውቃለሁ።*

ወይም “ነፍሴ ይህን በሚገባ ታውቃለች።”


^  (1 ጢሞ. 1:11) ይህ ትምህርት ደስተኛው አምላክ ከገለጸው ክብራማ ምሥራች ጋር የሚስማማ ሲሆን እሱም ምሥራቹን በአደራ ሰጥቶኛል።



^  (ሥራ 17:28) ምክንያቱም ከእናንተ ባለቅኔዎች አንዳንዶቹ ‘እኛም የእሱ ልጆች ነንና’ ብለው እንደተናገሩት ሁሉ ሕይወት ያገኘነው፣ የምንንቀሳቀሰውና የምንኖረው በእሱ ነው።



^  (ያዕ. 1:17) መልካም ስጦታ ሁሉና ፍጹም ገጸ በረከት ሁሉ ከላይ ነው፤ ይህ የሚወርደው ከሰማይ ብርሃናት አባት ሲሆን እሱ ደግሞ ቦታውን እንደሚቀያይር ጥላ አይለዋወጥም።



^  (ኤፌ. 5:1) ስለዚህ የተወደዳችሁ ልጆቹ በመሆን አምላክን የምትመስሉ ሁኑ፤



^  (መዝ. 4:8) በሰላም እተኛለሁ፤ አንቀላፋለሁም፤ ይሖዋ ሆይ፣ ተረጋግቼ እንድኖር የምታደርገኝ አንተ ብቻ ነህና።



^  (ማቴ. 6:31-33) ስለዚህ ‘ምን እንበላለን?’ ወይም ‘ምን እንጠጣለን?’ አሊያም ‘ምን እንለብሳለን?’ ብላችሁ ፈጽሞ አትጨነቁ። 32 እነዚህ ነገሮች ሁሉ አሕዛብ አጥብቀው የሚፈልጓቸው ናቸው። በሰማይ የሚኖረው አባታችሁ እነዚህ ሁሉ እንደሚያስፈልጓችሁ ያውቃል። 33 “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^  (1 ጢሞ. 6:6-8) እንደ እውነቱ ከሆነ ለአምላክ ያደርን መሆናችንና ባለን ነገር ረክተን መኖራችን ትልቅ ጥቅም ያስገኛል። 7 ወደ ዓለም ያመጣነው ምንም ነገር የለምና፤ ምንም ነገር ይዘን መሄድም አንችልም። 8 ስለዚህ ምግብና ልብስ* ካለን በእነዚህ ነገሮች ረክተን መኖር ይገባናል።

“መጠለያ” ማለትም ሊሆን ይችላል። ቃል በቃል “መሸፈኛ።”


^ (ማቴ. 6:25, 26) “ስለዚህ እላችኋለሁ፦ ስለ ሕይወታችሁ* ምን እንበላለን፣ ምንስ እንጠጣለን ወይም ደግሞ ስለ ሰውነታችሁ ምን እንለብሳለን ብላችሁ አትጨነቁ።* ሕይወት* ከምግብ፣ ሰውነትስ ከልብስ አይበልጥም? 26 የሰማይ ወፎችን ልብ ብላችሁ ተመልከቱ፤ እነሱ አይዘሩም፣ አያጭዱም ወይም በጎተራ አያከማቹም፤ ይሁንና በሰማይ ያለው አባታችሁ ይመግባቸዋል። ታዲያ እናንተ ከእነሱ አትበልጡም?

ወይም “ነፍሳችሁ።”
ወይም “መጨነቃችሁን ተዉ።”
ወይም “ነፍስ።”


^  (ማቴ. 6:25, 26) “ስለዚህ እላችኋለሁ፦ ስለ ሕይወታችሁ* ምን እንበላለን፣ ምንስ እንጠጣለን ወይም ደግሞ ስለ ሰውነታችሁ ምን እንለብሳለን ብላችሁ አትጨነቁ።* ሕይወት* ከምግብ፣ ሰውነትስ ከልብስ አይበልጥም? 26 የሰማይ ወፎችን ልብ ብላችሁ ተመልከቱ፤ እነሱ አይዘሩም፣ አያጭዱም ወይም በጎተራ አያከማቹም፤ ይሁንና በሰማይ ያለው አባታችሁ ይመግባቸዋል። ታዲያ እናንተ ከእነሱ አትበልጡም?

ወይም “ነፍሳችሁ።”
ወይም “መጨነቃችሁን ተዉ።”
ወይም “ነፍስ።”


^  (መዝ. 145:16) አንተ እጅህን ትዘረጋለህ፤ የሕያዋን ፍጥረታትንም ሁሉ ፍላጎት ታሟላለህ።



^  (ማቴ. 6:32) እነዚህ ነገሮች ሁሉ አሕዛብ አጥብቀው የሚፈልጓቸው ናቸው። በሰማይ የሚኖረው አባታችሁ እነዚህ ሁሉ እንደሚያስፈልጓችሁ ያውቃል።



^  (ዕብ. 13:16) በተጨማሪም መልካም ማድረግንና ያላችሁን ነገር ለሌሎች ማካፈልን አትርሱ፤ አምላክ እንዲህ ባሉት መሥዋዕቶች እጅግ ይደሰታልና።



^ (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^  (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^  (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^  (ምሳሌ 12:25) በሰው ልብ ውስጥ ያለ ጭንቀት ልቡ እንዲዝል ያደርገዋል፤* መልካም ቃል ግን ደስ ያሰኘዋል።

ወይም “የመንፈስ ጭንቀት ያስከትልበታል።”


^  (ኤፌ. 4:29) እንደ አስፈላጊነቱ ሌሎችን የሚያንጽና ሰሚዎቹን ሊጠቅም የሚችል መልካም ቃል ብቻ እንጂ የበሰበሰ ቃል ከቶ ከአፋችሁ አይውጣ።



^  (ያዕ. 1:5) እንግዲህ ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ማንንም ሳይነቅፍ* ለሁሉም በልግስና ይሰጣልና፤ ይህም ሰው ይሰጠዋል።

ወይም “ስህተት ሳይፈላልግ።”


^  (ምሳሌ 2:1-6) ልጄ ሆይ፣ ቃሌን ብትቀበልና ትእዛዛቴን እንደ ውድ ሀብት ብታስቀምጥ፣  2 ይህን ለማድረግ ጆሮህን ወደ ጥበብ ብታቀና፣ ጥልቅ ግንዛቤ ለማግኘት ልብህን ብታዘነብል፣  3 ደግሞም ማስተዋልን ብትጣራና ጥልቅ ግንዛቤ ለማግኘት ድምፅህን ብታሰማ፣  4 እንደ ብር ተግተህ ብትፈልጋት፣ እንዲሁም እንደተሸሸገ ሀብት አጥብቀህ ብትሻት፣  5 ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።   6 ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።



^  (መዝ. 32:8) አንተ እንዲህ ብለሃል፦ “ጥልቅ ማስተዋል እሰጥሃለሁ፤ ልትሄድበት የሚገባውንም መንገድ አስተምርሃለሁ። ዓይኔን በአንተ ላይ አድርጌ እመክርሃለሁ።



^  (1 ተሰ. 2:8) በመሆኑም ለእናንተ ጥልቅ ፍቅር ስላለን የአምላክን ምሥራች ለማካፈል ብቻ ሳይሆን ራሳችንን* ጭምር ለእናንተ ለመስጠት ቆርጠን ነበር፤ ምክንያቱም እናንተ በእኛ ዘንድ እጅግ የተወደዳችሁ ነበራችሁ።

ወይም “ነፍሳችንን።”


^  (2 ጢሞ. 2:1, 2) እንግዲህ ልጄ ሆይ፣ በክርስቶስ ኢየሱስ በሚገኘው ጸጋ አማካኝነት በርታ፤* 2 ከእኔ የሰማኸውንና ብዙዎች የመሠከሩለትን ነገር፣ ታማኝ ለሆኑ ሰዎች አደራ ስጥ፤ እነሱም በበኩላቸው ሌሎችን ለማስተማር ብቃቱን ያሟላሉ።

ወይም “ኃይል ማግኘትህን ቀጥል።”


^  (ቆላ. 3:15) በተጨማሪም አምላክ የጠራችሁ አንድ አካል እንድትሆኑና በሰላም እንድትኖሩ ስለሆነ የክርስቶስ ሰላም በልባችሁ ይግዛ።* እንዲሁም አመስጋኝ መሆናችሁን አሳዩ።

ወይም “ልባችሁን ይቆጣጠር።”


^  (ሥራ 20:35) እናንተም እንዲሁ እየሠራችሁ ደካማ የሆኑትን መርዳት እንዳለባችሁ በሁሉም ነገር አሳይቻችኋለሁ፤ እንዲሁም ‘ከመቀበል ይልቅ መስጠት የበለጠ ደስታ ያስገኛል’ በማለት ጌታ ኢየሱስ ራሱ የተናገረውን ቃል ማስታወስ ይኖርባችኋል።”



^  (ማቴ. 5:43-48) “‘ባልንጀራህን ውደድ፤ ጠላትህን ጥላ’ እንደተባለ ሰምታችኋል። 44 እኔ ግን እላችኋለሁ፦ ጠላቶቻችሁን ውደዱ እንዲሁም ስደት ለሚያደርሱባችሁ ጸልዩ፤ 45 ይህን ብታደርጉ በሰማያት ላለው አባታችሁ ልጆች ትሆናላችሁ፤ እሱ በክፉዎችም ሆነ በጥሩ ሰዎች ላይ ፀሐዩን ያወጣልና፤ በጻድቃንም ሆነ ጻድቃን ባልሆኑ ሰዎች ላይ ዝናብ ያዘንባል። 46 የሚወዷችሁን ብቻ ብትወዱ ምን ብድራት ታገኛላችሁ? ቀረጥ ሰብሳቢዎችስ የሚያደርጉት ይህንኑ አይደለም? 47 ደግሞስ ወንድሞቻችሁን ብቻ ሰላም ብትሉ ምን የተለየ ነገር ታደርጋላችሁ? አሕዛብስ የሚያደርጉት ይህንኑ አይደለም? 48 በሰማይ ያለው አባታችሁ ፍጹም* እንደሆነ እናንተም ፍጹማን ሁኑ።

ወይም “ሙሉ።”


^  (ሉቃስ 6:35) ከዚህ ይልቅ ጠላቶቻችሁን ውደዱ፤ መልካም አድርጉ፤ ደግሞም በምላሹ ምንም ሳትጠብቁ አበድሩ፤ ሽልማታችሁም ታላቅ ይሆናል፤ ደግሞም የልዑሉ አምላክ ልጆች ትሆናላችሁ፤ እሱ ለማያመሰግኑና ለክፉዎች ደግ ነውና።



^  (ምሳሌ 19:17) ለችግረኛ ሞገስ የሚያሳይ ለይሖዋ ያበድራል፤ ላደረገውም ነገር ብድራት* ይከፍለዋል።

ወይም “ወሮታ።”


^  (2 ቆሮ. 9:7) አምላክ በደስታ የሚሰጠውን ሰው ስለሚወድ እያንዳንዱ ሰው ቅር እያለው* ወይም ተገዶ ሳይሆን በልቡ ያሰበውን ይስጥ።

ወይም “ያለፍላጎቱ።”


^ (ሉቃስ 14:12-14) ቀጥሎ ደግሞ የጋበዘውን ሰው እንዲህ አለው፦ “የምሳ ወይም የራት ግብዣ በምታደርግበት ጊዜ ጓደኞችህን ወይም ወንድሞችህን ወይም ዘመዶችህን ወይም ሀብታም ጎረቤቶችህን አትጥራ። አለዚያ እነሱም ሊጋብዙህና ብድር ሊመልሱልህ ይችላሉ። 13 ሆኖም ግብዣ በምታደርግበት ጊዜ ድሆችን፣ ሽባዎችን፣ አንካሶችንና ዓይነ ስውራንን ጥራ፤ 14 ብድር ሊመልሱልህ ስለማይችሉ ደስተኛ ትሆናለህ። ምክንያቱም በጻድቃን ትንሣኤ ብድራት ይመለስልሃል።”



^  (ሉቃስ 14:12-14) ቀጥሎ ደግሞ የጋበዘውን ሰው እንዲህ አለው፦ “የምሳ ወይም የራት ግብዣ በምታደርግበት ጊዜ ጓደኞችህን ወይም ወንድሞችህን ወይም ዘመዶችህን ወይም ሀብታም ጎረቤቶችህን አትጥራ። አለዚያ እነሱም ሊጋብዙህና ብድር ሊመልሱልህ ይችላሉ። 13 ሆኖም ግብዣ በምታደርግበት ጊዜ ድሆችን፣ ሽባዎችን፣ አንካሶችንና ዓይነ ስውራንን ጥራ፤ 14 ብድር ሊመልሱልህ ስለማይችሉ ደስተኛ ትሆናለህ። ምክንያቱም በጻድቃን ትንሣኤ ብድራት ይመለስልሃል።”



^  (1 ቆሮ. 13:7) ሁሉን ችሎ ያልፋል፣ ሁሉን ያምናል፣ ሁሉን ተስፋ ያደርጋል፣ ሁሉን ነገር በጽናት ይቋቋማል።



^  (ኤፌ. 4:2) በፍጹም ትሕትናና ገርነት፣ በትዕግሥት እንዲሁም እርስ በርሳችሁ በፍቅር በመቻቻል ኑሩ፤



^  (መክ. 11:1) ቂጣህን በውኃ ላይ ጣል፤* ከብዙ ቀናት በኋላ መልሰህ ታገኘዋለህና።

ወይም “ስደድ።”


^  (2 ዜና 25:9) በዚህ ጊዜ አሜስያስ የእውነተኛውን አምላክ ሰው “ታዲያ ለእስራኤል ወታደሮች የሰጠሁት 100 ታላንት ምን ይሁን?” አለው። የእውነተኛውም አምላክ ሰው “ይሖዋ ከዚህ እጅግ የሚበልጥ ሊሰጥህ ይችላል” ሲል መለሰለት።



^ (2 ዮሐ. 8) ሙሉ ሽልማት እንድታገኙ እንጂ የደከምንባቸውን ነገሮች እንዳታጡ ለራሳችሁ ተጠንቀቁ።








ለጥናት የሚረዱ ሐሳቦች

አእምሮህን ክፍት አድርገህ አጥና





ለማጥናት ስንዘጋጅ ከጥናቱ አገኛለሁ ብለን የምንጠብቀው ትምህርት ይኖራል። ይሁንና ይሖዋ ከጠበቅነው የተለየ ነገር ሊያስተምረን እንደሚችል መዘንጋት የለብንም። ታዲያ አእምሯችንን ክፍት አድርገን ማጥናት የምንችለው እንዴት ነው?

ጥበብ ለማግኘት ጸልይ። ይሖዋ ዛሬ ሊያስተምርህ የፈለገውን ነገር ለማስተዋል እንዲረዳህ ጸልይ። (ያዕ. 1:5) ቀደም ሲል በምታውቀው ነገር ብቻ ረክተህ አትቀመጥ።—ምሳሌ 3:5, 6

መጽሐፍ ቅዱስ አስደናቂ ኃይል እንዳለው አስታውስ። “የአምላክ ቃል ሕያው . . . ነው።” (ዕብ. 4:12) “ሕያው” የሆነው የአምላክ ቃል ባነበብነው ቁጥር በተለያየ መንገድ ሊቀርጸን ይችላል፤ ከእኛ የሚጠበቀው በምናነብበት ወቅት ቃሉ ለሚያስተምረን ነገር አእምሯችንን ክፍት ማድረግ ነው።

በይሖዋ ማዕድ ላይ ለቀረበው ነገር በሙሉ አድናቆት ይኑርህ። እሱ የሚያቀርብልን መንፈሳዊ ምግብ ‘ምርጥ ምግቦች እንደሚገኙበት ታላቅ ግብዣ’ ነው። (ኢሳ. 25:6) አልወደውም በሚል አንዳንድ ‘ምግቦችን’ እንዳትተው ተጠንቀቅ። እንዲህ ካደረግክ፣ አምላክ ከሚያቀርበው ምግብ መጠቀም ብቻ ሳይሆን ከልብህ መደሰትም ትችላለህ!











^ (ያዕ. 1:5) እንግዲህ ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ማንንም ሳይነቅፍ* ለሁሉም በልግስና ይሰጣልና፤ ይህም ሰው ይሰጠዋል።

ወይም “ስህተት ሳይፈላልግ።”


^ (ምሳሌ 3:5, 6) በሙሉ ልብህ በይሖዋ ታመን፤ ደግሞም በገዛ ራስህ ማስተዋል አትመካ።*   6 በመንገድህ ሁሉ እሱን ግምት ውስጥ አስገባ፤ እሱም ጎዳናህን ቀና ያደርገዋል።

ቃል በቃል “በገዛ ራስህ ማስተዋል አትደገፍ።”


^ (ዕብ. 4:12) የአምላክ ቃል ሕያውና ኃይለኛ ነው፤ በሁለት በኩል ስለት ካለው ከየትኛውም ሰይፍ የበለጠ ስለታም ነው፤ ነፍስንና* መንፈስን* እንዲሁም መገጣጠሚያንና መቅኒን እስኪለያይ ድረስ ሰንጥቆ ይገባል፤ የልብንም ሐሳብና ዓላማ መረዳት ይችላል።

የቃላት መፍቻውን ተመልከት።
የቃላት መፍቻውን ተመልከት።


^ (ኢሳ. 25:6) የሠራዊት ጌታ ይሖዋ በዚህ ተራራ ላይ ለሕዝቦች ሁሉ ምርጥ ምግቦች* የሚገኙበት ታላቅ ግብዣ ያዘጋጃል፤ ያረጀ የወይን ጠጅ ግብዣ፣ መቅኒ የሞላባቸው ምርጥ ምግቦች እንዲሁም የተጣራና ጥሩ የወይን ጠጅ የሚቀርቡበት ታላቅ ግብዣ ያደርጋል።

ቃል በቃል “ቅባት የሞላባቸው ምግቦች።”

^ ***sjj መዝ. 89 ስማ፣ ታዘዝ፤ ትባረካለህ***
መዝሙር 89
ስማ፣ ታዘዝ፤ ትባረካለህ
(ሉቃስ 11:28)
1. ክርስቶስን ሰምተን ስንታዘዘው፣
ትምህርቶቹ ብርሃን ይሆኑናል።
መስማትና ማወቅ ያስደስተናል፤
መታዘዝ ግን በረከት ያስገኛል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
2. በዓለት ላይ የተመሠረተ ቤት፣
ለሰው ከለላ ’ንደሚሆንለት፣
የኢየሱስን ትምህርቶች መከተል፣
ሕይወታችንን ይጠብቀዋል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
3. በጅረቶች ዳር የተተከለ ዛፍ፣
በየወቅቱ ፍሬ እንደሚሰጥ፣
እንደ ልጆቹ አምላክን ብንሰማው፣
ይሰጠናል የዘላለም ሕይወት።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
(በተጨማሪም ዘዳ. 28:2⁠ን፣ መዝ. 1:3⁠ን፣ ምሳሌ 10:22⁠ን፣ ማቴ. 7:24-27⁠ን እና ሉቃስ 6:47-49⁠ን ተመልከት።)



^ ***sjj መዝ. 94 ለአምላክ ቃል አመስጋኝ መሆን***
መዝሙር 94
ለአምላክ ቃል አመስጋኝ መሆን
(ፊልጵስዩስ 2:16)
1. ይሖዋ አባት ሆይ፣ ደርሶናል ቃልህ፤
ማመስገን እንሻለን ለስጦታህ።
በመንፈስህ በመምራት
አ’ጻፍክ ሐሳብህን፤
ቃልህ ብርሃን ሆነን፤ እውነትን ተማርን።
2. ወደ ልብ ይዘልቃል፤ ቃልህ አለው ኃይል፤
መንፈስንና ነፍስን ይለያያል።
እንከን የለውም ሕግህ፤
ፍጹም ነው ት’ዛዝህ፤
አስተማማኝ ናቸው መመሪያዎችህ።
3. በሰዎች ተጠቅመህ ባ’ጻፍከው ቃልህ
ልባችን ተነካ፤ አንተን አወቅንህ።
ቃልህን ሰጥተኸናል፤
ይድረስህ ምስጋና፤
እምነታችን ይደግ፣ ይሁን ጠንካራ።
(በተጨማሪም መዝ. 19:9⁠፤ 119:16, 162⁠ን፣ 2 ጢሞ. 3:16⁠ን፣ ያዕ. 5:17⁠ን እና 2 ጴጥ. 1:21⁠ን ተመልከት።)









^ ***sjj መዝ. 118 “እምነት ጨምርልን”***
መዝሙር 118
“እምነት ጨምርልን”
(ሉቃስ 17:5)
1. አምላክ ሆይ፣ ፍጹም ባለመሆናችን፣
ወደ ክፋት ያደላል ልባችን።
ይሖዋ ሆይ፣ ባንተ ላይ እምነት ማጣት፣
ነው ሳናውቀው የሚያጠምደን ኃጢያት።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
2. ያለ’ምነት ሊያስደስትህ ’ሚችል ማነው?
አንርሳ እምነት ወሮታ ’ንዳለው።
ምን ይመጣ ይሆን ብለን አንሰጋም፤
የ’ምነት ጋሻ ስላለን አንፈራም።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
(በተጨማሪም ዘፍ. 8:21⁠ን፣ ዕብ. 11:6⁠ን እና 12:1⁠ን ተመልከት።)



^ ***sjj መዝ. 126 ነቅተህ ኑር፣ ጸንተህ ቁም፣ በርታ***
መዝሙር 126
ነቅተህ ኑር፣ ጸንተህ ቁም፣ በርታ
(1 ቆሮንቶስ 16:13)
1. ነቅተህ ኑር፣ ጸንተህ ቁም፣ በርታ፤
በአቋምህም ጽና።
ደፋር፣ ወንድ ሁን፣ አትበገር፤
ድል ቀርቧል አትሸበር።
የጌታን ት’ዛዝ ተከትለን፣
ከሱ ጎን እንሰለፋለን።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
2. ነቅተህ ኑር፣ ከቶ አትፍዘዝ፤
ፈጣን ሁን ለመታዘዝ።
ጌታ በታማኙ ባሪያ
ስማ ሲሰጥ መመሪያ።
እረኞች ሲመክሩህ ስማቸው፤
የመንጋው ጠባቂዎች ናቸው።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
3. ነቅተን እንጠብቅ አንድ ሆነን፤
ለምሥራቹ ቆመን።
እናውጃለን በጽናት፤
ቢቃወመንም ጠላት።
የሁላችንም ድምፅ ይሰማ፤
የይሖዋ ቀን ቀርቧልና!
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
(በተጨማሪም ማቴ. 24:13⁠ን፣ ዕብ. 13:7, 17⁠ን እና 1 ጴጥ. 5:8⁠ን ተመልከት።)









^ ***w00 2/1 ገጽ 25-29 ይሖዋ መጠጊያዬና ኃይሌ ነው***
የሕይወት ታሪክ
ይሖዋ መጠጊያዬና ኃይሌ ነው
ማርሴል ፊልቶ እንደተናገረው
“እርሱን ካገባሽ መታሰርሽ አይቀርም።” ይህን ያሏት እኔ ላገባት አስቤ ለነበረችው ሴት ነው። እንዲህ ያሉበትን ምክንያት ልንገራችሁ።
በ1927 ስወለድ የካናዳ ግዛት የሆነችው ኪውቤክ የካቶሊክ እምነት ጠንካራ ይዞታ ነበረች። ከአራት ዓመት ገደማ በኋላ፣ የይሖዋ ምሥክሮች የሙሉ ጊዜ አገልጋይ የሆነችው ሴሲል ዱፈር በሞንትሪያል ከተማ ወደሚገኘው ቤታችን እየመጣች ታነጋግረን ጀመር። ከዚህ የተነሳ አብዛኛውን ጊዜ ጎረቤቶቻችን ይዝቱባት ነበር። እንዲያውም የመጽሐፍ ቅዱስን መልእክት በመስበኳ ምክንያት በተደጋጋሚ እስርና እንግልት ደርሶባታል። በመሆኑም ኢየሱስ “ስለ ስሜም በአሕዛብ ሁሉ የተጠላችሁ ትሆናላችሁ” ሲል የተናገረው ቃል እውነት መሆኑን ለመገንዘብ ብዙ ጊዜ አልፈጀብንም።​—⁠ማቴዎስ 24:​9
በዚያን ወቅት ብዙዎች ፈረንሳይኛ ተናጋሪ የሆነ አንድ ካናዳዊ ቤተሰብ የካቶሊክን እምነት ይተዋል ማለት የማይመስል ነገር እንደሆነ ይሰማቸው ነበር። ምንም እንኳ ወላጆቼ የይሖዋ ምሥክሮች ሳይሆኑ ቢቀሩም ብዙም ሳይቆይ የካቶሊክ ቤተ ክርስቲያን የምታስተምራቸው ትምህርቶች ከመጽሐፍ ቅዱስ ጋር እንደማይስማሙ ተረዱ። ስለዚህ ስምንት ልጆቻቸውን ምሥክሮቹ የሚያትሟቸውን ጽሑፎች እንድናነብ ያበረታቱን ነበር። እንዲሁም ለመጽሐፍ ቅዱስ እውነት ቁርጥ ያለ አቋም ለወሰድነው ልጆች ድጋፍ ሰጥተውናል።
አስቸጋሪ በሆኑ ጊዜያት ጽኑ አቋም መያዝ
በ1942 ገና ተማሪ እያለሁ ለመጽሐፍ ቅዱስ ጥናት ልባዊ ፍላጎት ማሳደር ጀመርኩ። የይሖዋ ምሥክሮች የጥንቶቹ ክርስቲያኖች የተዉትን ምሳሌ በመከተል በብሔራት መካከል ይካሄድ በነበረው ጦርነት ስለማይካፈሉ በዚያን ወቅት ካናዳ ውስጥ ሥራቸው ታግዶ ነበር። (ኢሳይያስ 2:​4፤ ማቴዎስ 26:​52) ትልቁ ወንድሜ ሮላንድ በወቅቱ እየተካሄደ በነበረው የዓለም ጦርነት ለመ​ሳተፍ ፈቃደኛ ባለመሆኑ የጉልበት ሥራ ወደሚሠራበት ካምፕ ተልኮ ነበር።
በዚህ ጊዜ አባዬ ጀርመናውያን ምሥክሮች አዶልፍ ሂትለር የሚያካሂደውን ወታደራዊ ዘመቻ ለመደገፍ ፈቃደኛ ባለመሆናቸው ስለሚደርስባቸው ስቃይ የሚገልጽ አንድ በፈረንሳይኛ የታተመ መጽሐፍ ሰጠኝ። ጽኑ አቋም በመያዝ ረገድ ምሳሌ ከሚሆኑ ከእነዚህ ደፋር ሰዎች አንዱ መሆኔን ለማሳወቅ ስለተነሳሳሁ በግል መኖሪያ ቤት ይደረጉ በነበሩት የይሖዋ ምሥክሮች ስብሰባዎች ላይ መገኘት ጀመርኩ። ብዙም ሳይቆይ በስብከቱ ሥራ እንድካፈል ግብዣ ቀረበልኝ። ግብዣውን የተቀበልኩት እስር ሊያጋጥመኝ እንደሚችል በመገንዘብ ነበር።
ድፍረት ለማግኘት ከጸለይኩ በኋላ የመጀመሪያዬን በር አንኳኳሁ። በሩን የከፈተችው አንዲት ደግ ወይዘሮ ነበረች። ራሴን ካስተዋወቅሁ በኋላ ‘የእግዚአብሔር መንፈስ ያለበት መጽሐፍ ሁሉ ጠቃሚ ነው’ የሚለውን በ2 ጢሞቴዎስ 3:​16 ላይ የሚገኘውን ጥቅስ አነበብኩላት።
“ስለ መጽሐፍ ቅዱስ ይበልጥ ማወቅ ይፈልጋሉ?” የሚል ጥያቄ አቀረብኩላት።
ሴትዬዋ “አዎ፣ እፈልጋለሁ” ስትል መለሰች።
በዚህ ጊዜ ከእኔ የተሻለ የመጽሐፍ ቅዱስ እውቀት ያላት ሴት ይዤ እንደምመጣ ነገርኳትና በሚቀጥለው ሳምንት አንዲት እህት ይዤ ሄድኩ። ከዚህ የመጀመሪያ ተሞክሮ በኋላ ይበልጥ ትምክህት ያዳበርኩ ሲሆን አገልግሎቱን የምናከናውነውም በራሳችን ኃይል እንዳልሆነ ተገነዘብኩ። ሐዋርያው ጳውሎስ እንደተናገረው አገልግሎቱን የምናከናውነው በይሖዋ እርዳታ ነው። በእርግጥም ‘የኃይሉ ታላቅነት ከእግዚአብሔር እንጂ ከእኛ እንዳልሆነ’ መገንዘባችን በጣም ወሳኝ ነው።​—⁠2 ቆሮንቶስ 4:​7
ከዚህ በኋላ የስብከቱ ሥራውም ሆነ እስሩ ቋሚ የሕይወቴ ክፍል ሆነ። ለእጮኛዬ “እርሱን ያገባሽው እንደሆነ መታሰርሽ አይቀርም” ማለታቸው ምንም አያስደንቅም! ይሁን እንጂ እንዲህ ዓይነት አጋጣሚዎች ያን ያህል አስቸጋሪ አልነበሩም። ለአንድ ሌሊት እስር ቤት ካደርን በኋላ አብዛኛውን ጊዜ አንድ የይሖዋ ምሥክር ዋስ ሆኖ ያስፈታን ነበር።
ዓበይት ውሳኔዎች
ሚያዝያ 1943 ሕይወቴን ለይሖዋ መወሰኔን በውኃ ጥምቀት አሳየሁ። ከዚያም ነሐሴ 1944 በካናዳ ድንበር አቅራቢያ በሚገኘው በዩ ኤስ ኤ፣ ኒው ዮርክ፣ በፋሎ ለመጀመሪያ ጊዜ በአንድ ትልቅ የአውራጃ ስብሰባ ላይ ተገኘሁ። በስብሰባው ላይ 25, 000 ሰዎች ተገኝተው የነበረ ሲሆን ፕሮግራሙ አቅኚ (የሙሉ ጊዜ አገልጋይ የሆኑ የይሖዋ ምሥክሮች የሚታወቁበት ስም ነው) የመሆን ፍላጎት አሳደረብኝ። ካናዳ ውስጥ በይሖዋ ምሥክሮች ሥራ ላይ ተጥሎ የነበረው እገዳ ግንቦት 1945 የተነሳ ሲሆን እኔም በቀጣዩ ወር አቅኚነት ጀመርኩ።
ይሁን እንጂ በአገልግሎቱ የማደርገው ተሳትፎ እየጨመረ ሲሄድ የዚያኑ ያህል በተደጋጋሚ ታሰርኩ። በአንድ ወቅት ለረጅም ጊዜ ይሖዋን በታማኝነት ካገለገለው ከማይክ ሚለር ጋር በአንድ ክፍል ውስጥ ታስሬ ነበር። የሲሚንቶ ወለሉ ላይ ቁጭ ብለን ተጨዋወትን። ያደረግነው ገንቢ የሆነ መንፈሳዊ ጭውውት ከፍተኛ ብርታት ሰጠኝ። በኋላ ላይ ግን ‘በመካከላችን አለመግባባት የነበረና እርስ በርሳችን የማንነጋገር ቢሆን ኖሮ ምን እንሆን ነበር?’ ብዬ ማሰብ ጀመርኩ። ከዚህ ውድ ወንድም ጋር በእስር ቤት ያሳለፍኩት ጊዜ በሕይወቴ ካገኘኋቸው እጅግ ጠቃሚ ትምህርቶች አንዱን አስተምሮኝ አልፏል። ይህም ወንድሞቻችን የግድ ስለሚያስፈልጉን እርስ በርሳችን ይቅር መባባልና ደጎች መሆን እንዳለብን ነው። ይህ ካልሆነ ግን ሐዋርያው ጳውሎስ “እርስ በርሳችሁ ብትነካከሱና ብትበላሉ እርስ በርሳችሁ እንዳትጠፋፉ ተጠንቀቁ” ሲል የገለጸው ነገር ሊደርስብን ይችላል።​—⁠ገላትያ 5:​15
መስከረም 1945 ቤቴል ብለን በምንጠራው በካናዳ ቶሮንቶ በሚገኘው የመጠበቂያ ግንብ ማኅበር ቅርንጫፍ ቢሮ እንዳገለግል ግብዣ ቀረበልኝ። በቤቴል ያለው መንፈሳዊ ፕሮግራም የሚያንጽና እምነት የሚገነባ ነው። በሚቀጥለው ዓመት ከቅርንጫፍ ቢሮው በስተ ሰሜን ወደ 40 ኪሎ ሜትር ገደማ ላይ በሚገኘው የቤቴል እርሻ እንድሠራ ተመደብኩ። ከወጣቷ አን ዎሊኔክ ጋር እንጆሪ በምንለቅምበት ጊዜ አካላዊ ውበቷን ብቻ ሳይሆን ለይሖዋ የነበራትን ፍቅርና ቅንዓት ጭምር አስተዋልኩ። ከዚያም ተዋደድንና ጥር 1947 ላይ ተጋባን።
በቀጣዮቹ ሁለት ዓመታት ተኩል ጊዜ ውስጥ በለንደን፣ ኦንታሪዮና በኋላም ጉባኤ እንዲቋቋም እርዳታ ባበረከትንበት በኬፕ ብሪተን ደሴት በአቅኚነት አገለገልን። ከዚያም በ1949 ሚስዮናውያን ለመሆን ሥልጠና በወሰድንበት የጊልያድ የመጠበቂያ ግንብ የመጽሐፍ ቅዱስ ትምህርት ቤት 14ኛ ክፍል እንድንካፈል ግብዣ ቀረበልን።
በኪውቤክ ያከናወንነው ሚስዮናዊ አገልግሎት
በፊት ከተካሄዱት የጊልያድ ክፍሎች የተመረቁ ካናዳውያን የስብከቱን ሥራ በኪውቤክ እንዲጀምሩ በዚያ ተመድበው ነበር። በ1950 የ14ኛው ክፍል ተማሪዎች ከነበሩ ከሌሎች 25 ተመራቂዎች ጋር ሆነን ከእነርሱ ጋር ማገልገል ጀመርን። እያደገ የሄደው የሚስዮናውያን እንቅስቃሴ በሮማ ካቶሊክ ቤተ ክርስቲያን መሪዎች ቆስቋሽነት ከፍተኛ ስደትና የሕዝብ ዓመፅ አስከተለ።
የመጀመሪያው ሚስዮናዊ ምድብ ቦታችን በሆነው በሮይን ከተማ ከደረስን ከሁለት ቀን በኋላ አን ተይዛ በአንድ የፖሊስ መኪና ውስጥ ከኋላ ተቀምጣ ነበር። የመጣችው እምብዛም ፖሊስ ከማይታይባት በካናዳ፣ ማኒቶባ ክልል ውስጥ ከምትገኝ ከአንዲት ትንሽ መንደር ስለነበር ይህ ለእርሷ አዲስ ነገር ነበር። በመሆኑም ፍርሃት አደረባት፤ “እርሱን ካገባሽ መታሰርሽ አይቀርም” ተብሎ የተነገራትም ትዝ አላት። ሆኖም መኪናውን አስነስተው ከመሄዳቸው በፊት ፖሊሶቹ እኔንም አገኙኝና ከአን ጋር መኪናው ውስጥ አስገቡኝ። “አንተን በማግኘቴ ደስ ብሎኛል!” አለች። ይሁን እንጂ “ሐዋርያትም ቢሆን ስለ ኢየሱስ በመስበካቸው ይኸው ደርሶባቸዋል” ብላ በማስታወስ መረጋጋቷ የሚያስደንቅ ነው። (ሥራ 4:​1-3፤ 5:​17, 18) የዚያን ዕለት ቆየት ብሎ በዋስ ተፈታን።
ይህ ከሆነ ከአንድ ዓመት ገደማ በኋላ አዲስ በተመደብንበት በሞንትሪያል ከቤት ወደ ቤት እያገለገልን ሳለ መንገድ ላይ የረብሻ ድምፅ ሰምቼ ዞር ስል በቁጣ የገነፈሉ ዓመፀኞች ድንጋይ ሲወረውሩ አየሁ። አንና የአገልግሎት ጓደኛዋን ለመርዳት ወደዚያው ሳመራ ፖሊሶች በቦታው ደረሱ። ፖሊሶቹ ዓመፅ የቀሰቀሱትን ሰዎች ከማሰር ይልቅ አንና ጓደኛዋን ያዟቸው! እስር ቤት እያሉ አን ለአዲሷ ምሥክር “በሁሉም ስለ ስሜ የተጠላችሁ ትሆናላችሁ” የሚሉት የኢየሱስ ቃላት ሲፈጸሙ ማየታቸው እንደሆነ አስታወሰቻት።​—⁠ማቴዎስ 10:​22
በአንድ ወቅት ኪውቤክ ውስጥ በይሖዋ ምሥክሮች ላይ የቀረቡ ወደ 1, 700 ገደማ ክሶች ውሳኔ ይጠብቁ ነበር። በአመዛኙ የሚቀርብብን ክስ ሕዝብን በመንግሥት ላይ የሚያነሳሱ ጽሑፎች ያሰራጫሉ ወይም ፈቃድ ሳይኖራቸው ጽሑፍ ያድላሉ የሚል ነበር። ከዚህ የተነሳ የመጠበቂያ ግንብ ማኅበር የሕግ ክፍል በኪውቤክ መንግሥት ላይ የሕግ እርምጃ ወሰደ። ለዓመታት ከዘለቀ የሕግ ፍልሚያ በኋላ ይሖዋ በካናዳ ጠቅላይ ፍርድ ቤት ሁለት ታላላቅ ድሎች እንድናገኝ አስቻለን። በታኅሣሥ 1950 ጽሑፎቻችን በመንግሥት ላይ ዓመፅ ያነሳሳሉ ከሚለው ክስ ነፃ ሆንን። በጥቅምት 1953 ደግሞ ፈቃድ ሳይኖረን መጽሐፍ ቅዱሳዊ ጽሑፎችን የማሰራጨት መብታችን ተከበረልን። በመሆኑም ይሖዋ በእርግጥ “መጠጊያችንና ኃይላችን፣ ባገኘን በታላቅ መከራም ረዳታችን” መሆኑን በተጨባጭ አስተዋልን።​—⁠መዝሙር 46:​1
በኪውቤክ የነበሩት ምሥክሮች ቁጥር በ1945 አቅኚነት ስጀምር ከነበረበት ከ356 ተነስቶ አስደናቂ ጭማሪ በማሳየት ዛሬ ከ24, 000 በላይ ደርሷል! በእርግጥ የመጽሐፍ ቅዱሱ ትንቢት እንደተናገረው ነው:- “በአንቺ ላይ የተሠራ መሣሪያ ሁሉ አይከናወንም፤ በፍርድም በሚነሣብሽ ምላስ ሁሉ ትፈርጂበታለሽ።”​—⁠ኢሳይያስ 54:​17
በፈረንሳይ ያከናወንነው ሥራ
መስከረም 1959 እኔና አን በፈረንሳይ ፓሪስ በሚገኘው ቤቴል እንድናገለግል ግብዣ ቀረበልን። እዚያም የኅትመት ሥራ የበላይ ተመልካች ሆኜ ተመደብኩ። እኛ እስከመጣንበት እስከ ጥር 1960 ድረስ ጽሑፎች የሚታተሙት በአንድ የንግድ ማተሚያ ቤት ነበር። በዚያን ጊዜ ፈረንሳይ ውስጥ መጠበቂያ ግንብ ታግዶ ስለነበር መጽሔቱን የምናትመው በባለ 64 ገጽ ቡክሌት መልክ በወር አንዴ ነበር። ቡክሌቱ የይሖዋ ምሥክሮች የውስጥ ቡሌቲን በመባል ይታወቅ የነበረ ሲሆን በወሩ ውስጥ በጉባኤ የሚጠኑትን ርዕሶች ይዞ ይወጣ ነበር። ከ1960 እስከ 1967 በነበረው ጊዜ ውስጥ በፈረንሳይ በስብከቱ ሥራ የሚሳተፉት ቁጥር ከ15, 439 ወደ 26, 250 አድጓል።
በመጨረሻ አብዛኞቹ ሚስዮናውያን እንደገና ወደ ሌሎች አገሮች የተመደቡ ሲሆን አንዳንዶቹ ፈረንሳይኛ ተናጋሪ ወደሆኑ የአፍሪካ አገሮች፣ ሌሎች ደግሞ ወደ ኪውቤክ እንዲመለሱ ተደረገ። አን ጥሩ ጤንነት ስላልነበራትና ቀዶ ሕክምናም ያስፈልጋት ስለነበር ወደ ኪውቤክ ተመለስን። ለሦስት ዓመታት የሕክምና ክትትል ካደረገች በኋላ ጤንነቷ ተመለሰላት። በዚህ ጊዜ እኔ መንፈሳዊ ማበረታቻ ለመስጠት በየሳምንቱ አንድ ጉባኤ እየጎበኘሁ በወረዳ አገልጋይነት እንድሠራ ተመድቤ ነበር።
በአፍሪካ ያከናወንነው ሚስዮናዊ ሥራ
ከጥቂት ዓመታት በኋላ በ1981 አሁን የኮንጎ ዲሞክራቲክ ሪፑብሊክ ተብላ በምትጠራው በዛየር በሚስዮናዊነት እንድናገለግል አዲስ ምድብ ሲደርሰን በጣም ተደሰትን። ሕዝቡ ድኻ የነበረ ከመሆኑም በላይ ብዙ ስቃይ ይደርስበት ነበር። እዚያ ስንደርስ 25, 753 ምሥክሮች የነበሩ ሲሆን ዛሬ ግን ቁጥራቸው አድጎ ከ113, 000 በላይ ሆኗል። እንዲሁም በ1999 የክርስቶስ ሞት መታሰቢያ ላይ የተገኙት 446, 362 ነበሩ!
በ1984 መንግሥት አዲስ ቅርንጫፍ ቢሮ የምንሠራበት ወደ 200 ሄክታር የሚደርስ መሬት ሰጠን። ከዚያም ታኅሣሥ 1985 በዋና ከተማው በኪንሻሳ ከበርካታ የዓለም ክፍል የመጡ 32, 000 ልኡካን የተገኙበት አንድ ብሔራት አቀፍ የአውራጃ ስብሰባ ተደረገ። ከዚያ በኋላ በቀሳውስት አነሳሽነት የደረሰብን ተቃውሞ በዛየር የምናከናውነውን ሥራ አስተጓጎለብን። መጋቢት 12, 1986 ኃላፊነት የነበራቸው ወንድሞች የዛየር የይሖዋ ምሥክሮች ማኅበር ሕገወጥ መሆኑን የሚያሳውቅ ደብዳቤ ተሰጣቸው። በሥራችን ላይ የተጣለው ይህ አጠቃላይ እገዳ በወቅቱ የአገሪቱ ፕሬዚዳንት በነበሩት በሟቹ በሞቡቱ ሴሴ ሴኮ ፊርማ የጸደቀ ነበር።
እነዚህ ነገሮች የተከሰቱት በድንገት ስለሆነ “ብልህ ሰው ክፉን አይቶ ይሸሸጋል፤ አላዋቂዎች ግን አልፈው ይጐዳሉ” የሚለውን የመጽሐፍ ቅዱስ ምክር በሥራ ማዋል ነበረብን። (ምሳሌ 22:​3) ኪንሻሳ ውስጥ ጽሑፎቻችንን ለማተም ወረቀት፣ ቀለም፣ ፊልም፣ ማተሚያ ፕሌትና ኬሚካሎች ከውጭ አገር የምናስገባበት ዘዴ ፈጠርን። በተጨማሪም ጽሑፍ የምናሰራጭበት የራሳችን የሆነ መዋቅር ዘረጋን። አሠራራችን መልክ ከያዘ በኋላ የምንጠቀምበት ዘዴ ከመንግሥት የፖስታ አገልግሎት በተሻለ ሁኔታ መሥራት ጀመረ!
በሺዎች የሚቆጠሩ ምሥክሮች ታሰሩ፤ አብዛኞቹም ጭካኔ በተሞላበት መንገድ ተደበደቡ። ሆኖም ከጥቂቶች በስተቀር የደረሰባቸውን ሥቃይ በጽናት ተወጥተዋል፤ ታማኝነታቸውንም ጠብቀዋል። እኔም ታስሬ ስለነበር ወንድሞች እስር ቤት ውስጥ የነበሩበትን አሰቃቂ ሁኔታ ለማየት ችያለሁ። ብዙ ጊዜ ሕዝብ ደኅንነትና ባለሥልጣኖች ከየአቅጣጫው ጫና ይፈጥሩብን ነበር፤ ይሁን እንጂ ይሖዋ ምንጊዜም መውጫ ቀዳዳ አዘጋጅቶልናል።​—⁠2 ቆሮንቶስ 4:​8
በአንድ ነጋዴ መጋዘን ውስጥ ወደ 3, 000 ካርቶን ገደማ ጽሑፍ ደብቀን ነበር። መጨረሻ ላይ ግን ከሠራተኞቹ አንዱ ጉዳዩን ለሕዝብ ደኅንነት አሳወቀና ነጋዴው ተያዘ። እነርሱ ወደ እስር ቤት ሲያመሩ እኔ ደግሞ በራሴ መኪና ስሄድ ድንገት መንገድ ላይ ተገጣጠምን። ነጋዴው ጽሑፉን ለማስቀመጥ ከእርሱ ጋር የተዋዋልኩት እኔ መሆኔን ነገራቸው። ፖሊሶቹ አስቆሙኝና በዚህ ሰውዬ መጋዘን ውስጥ ሕገወጥ ጽሑፍ በማስቀመጤ በመወንጀል ስለ ጉዳዩ ጠየቁኝ።
“መጽሐፉ በእጃችሁ ይገኛል?” ስል ጠየቅኋቸው።
“ምን ጥያቄ አለው” ሲሉ መለሱልኝ።
“ማየት እችላለሁ?” ስል ጠየቅኋቸው።
አንድ ቅጂ ሰጡኝ። ከዚያም ውስጠኛው ገጽ ላይ “በመጠበቂያ ግንብ የመጽሐፍ ቅዱስና ትራክት ማኅበር በዩናይትድ ስቴትስ የታተመ” የሚለውን አሳየኋቸው።
“እጃችሁ ላይ ያለው መጽሐፍ የአሜሪካ ንብረት እንጂ የዛየር አይደለም። የአገሪቱ መንግሥት እገዳ የጣለው ደግሞ በዛየር በሚገኘው የይሖዋ ምሥክሮች ማኅበር ሕጋዊ ኮርፖሬሽን ላይ እንጂ በዩናይትድ ስቴትስ በሚገኘው የመጠበቂያ ግንብ መጽሐፍ ቅዱስና ትራክት ማኅበር ላይ አይደለም። ስለዚህ በእነዚህ ጽሑፎች ምክንያት ችግር ውስጥ እንዳትገቡ በጣም መጠንቀቅ ያለባችሁ ይመስለኛል” ስል አሳሰብኳቸው።
እኔን ለማሰር የሚያስችል የፍርድ ቤት ትእዛዝ ስላልያዙ በነፃ ለቀቁኝ። የዚያን ዕለት ማታ ሁለት የጭነት መኪናዎች ይዘን ሄደን ጽሑፉን ከመጋዘኑ አነሳን። ባለሥልጣኖቹ በሚቀጥለው ቀን መጥተው መጋዘኑን ባዶ ሆኖ በማግኘታቸው በጣም ተናደዱ። በዚህ ጊዜ እኔን ለማሰር የሚያስችል የፍርድ ቤት ትእዛዝ አውጥተው ስለነበር እኔን ለማግኘት ፍለጋ ላይ ነበሩ። ካገኙኝ በኋላ መኪና ስላልነበራቸው እኔ ራሴ እየነዳሁ ወደ እስር ቤት ሄድኩ! መኪናዬን እንወርሳለን ከማለታቸው በፊት ይዟት እንዲሄድ አንድ ሌላ ምሥክር አብሮኝ መጣ።
ስምንት ሰዓት ከፈጀ ምርመራ በኋላ ከአገር እንድባረር ወሰኑ። ሆኖም ታግዶ ያለውን የዛ​የር የይሖዋ ምሥክሮች ማኅበር ቋሚ ንብረቶች ለመሸጥ ከመንግሥት የተቀበልኩትን የውክልና ደብዳቤ ፎቶ ኮፒ አሳየኋቸው። በዚህ ምክንያት በቤቴል የማከናውነውን ሥራ እንድቀጥል ተፈቀደልኝ።
ዛየር ውስጥ ሥራችን ላይ ተጥሎ የነበረው እገዳ የሚያስከትለው ጫና እያለ ለአራት ዓመታት ካገለገልኩ በኋላ ጨጓራዬ ቆስሎ መድማት ጀመረ። ሕክምና ለማግኘት ወደ ደቡብ አፍሪካ መሄድ እንዳለብኝ ተወሰነና በዚያ ያለው ቅርንጫፍ ቢሮ ጥሩ እንክብካቤ ስላደረገልኝ ከበሽታው ዳንኩ። በዛየር ባገለገልንባቸው ስምንት ዓመታት ፈጽሞ የማይረሳና አስደሳች ተሞክሮ ካሳለፍን በኋላ በ1989 ወደ ደቡብ አፍሪካ ቅርንጫፍ ቢሮ ተዛወርን። በ1998 ወደ ትውልድ አገራችን የተመለስን ሲሆን ከዚያን ጊዜ ጀምሮ እንደገና በካናዳ ቤቴል እያገለገልን ነው።
ላገኘሁት የአገልግሎት መብት አመስጋኝ ነኝ
በሙሉ ጊዜ አገልግሎት ያሳለፍኳቸውን 54 ዓመታት መለስ ብዬ ስመለከት የወጣትነት ጉልበቴን ለይሖዋ ውድ አገልግሎት በማዋሌ እርካታ ይሰማኛል። ምንም እንኳ አን ብዙ ፈታኝ ሁኔታዎችን በጽናት ማሳለፍ የነበረባት ቢሆንም በነበሩን እንቅስቃሴዎች በሙሉ ጥሩ ደጋፊ ነበረች እንጂ የምታማርር አልነበረችም። አንድ ላይ ሆነን ብዙዎች ይሖዋን ወደማወቅ ደረጃ እንዲደርሱ የመርዳት መብት አግኝተናል፤ አብዛኞቹ በሙሉ ጊዜ አገልግሎት በመካፈል ላይ ናቸው። የእነርሱ ልጆች አልፎ ተርፎም የልጅ ልጆች የሆኑት አንዳንዶች ታላቁን አምላካችንን ይሖዋን ሲያገለግሉ ማየት እጅግ ያስደስታል!
ይሖዋ ከሰጠን መብቶችና በረከቶች ጋር ሊወዳደር የሚችል ይህ ዓለም የሚሰጠን አንድም ነገር እንደሌለ እርግጠኛ ነኝ። እርግጥ በጽናት ያሳለፍናቸው ብዙ ፈተናዎች ነበሩ፤ ሆኖም ሁሉም በይሖዋ ላይ ያለንን እምነትና ትምክህት እንድንገነባ ረድተውናል። በእርግጥ ይሖዋ የብርታት ምንጭና መጠጊያ እንዲሁም በጭንቅ ጊዜ ቶሎ የሚደርስ ደጋፊ ሆኖልናል።
[የግርጌ ማስታወሻ]
መጽሐፉ ክሮይትጹግ ጌይግን ዳስ ክርስትንቱም (ክርስትናን ለመደምሰስ የተደረገ ተጋድሎ) በሚል ርዕስ መጀመሪያ በጀርመንኛ የታተመ ነበር። መጽሐፉ ወደ እንግሊዝኛ ባይተረጎምም በፈረንሳይኛና በፖሊሽ ግን ተተርጉሟል።
[በገጽ 26 ላይ የሚገኝ ሥዕል]
በ1947 አብረን በአቅኚነት ስናገለግል፤ በዛሬው ጊዜ ከአን ጋር
[በገጽ 29 ላይ የሚገኝ ሥዕል]
በዛየር ያገኘናቸው ሰዎች ለመጽሐፍ ቅዱስ እውነት ፍቅር ነበራቸው



^ ***w00 12/1 ገጽ 24-28 “ሕይወታችሁ ነገ ምን እንደሚሆን አታውቁም”***
የሕይወት ታሪክ
“ሕይወታችሁ ነገ ምን እንደሚሆን አታውቁም”
ኸርበርት ጄኒንዝ እንደተናገረው
“የጋና የወደብ ከተማ ከሆነችው ከቴማ ወደ መጠበቂያ ግንብ ማኅበር ቅርንጫፍ ቢሮ በመመለስ ላይ ሳለሁ ወደ ከተማ ለመሄድ መኪና ሲጠብቅ የነበረ አንድ ወጣት አሳፈርኩ። አጋጣሚውን ተጠቅሜ መሰከርኩለት። ግሩም ምሥክርነት እንደሰጠሁት ተሰምቶኝ ነበር! ይሁን እንጂ ወጣቱ የሚወርድበት ቦታ ሲደርስ ዘሎ ከመኪናው ወጣና እየሮጠ ሄደ።”
ይህ አጋጣሚ በሕይወቴ ውስጥ እንግዳ ነገር በመከሰት ላይ እንዳለ የሚጠቁም ፍንጭ ነበር። በሕይወቴ ውስጥ የተከሰተውን ነገር ከመናገሬ በፊት እኔ ካናዳዊ ሆኜ ሳለ ለምን ጋና እንደሄድኩ ላጫውታችሁ።
ጊዜው ታኅሣሥ አጋማሽ 1949 ሲሆን ቦታው ካናዳ ከቶሮንቶ ከተማ ወጣ ብሎ ነበር። ለአንድ አዲስ ቤት ውኃ ለማስገባት እንደ በረዶ የሚቀዘቅዘውን መሬት አንድ ሜትር ያክል ቆፍረን መጨረሳችን ነበር። በጣም በርዶንና ደክሞን ስለነበር ባነደድነው እሳት ዙሪያ ተሰብስበን መጥቶ የሚወስደንን መኪና በመጠባበቅ ላይ ነበርን። አርኖልድ ሎርተን የተባለ አንድ ሠራተኛ ድንገት “ጦርና የጦር ወሬ፣” “የዚህ የዓለም መጨረሻ” እና ከዚያ በፊት ሰምቻቸው የማላውቃቸውን ሌሎች ነገሮች መናገር ጀመረ። ወዲያው ሁሉም ወሬያቸውን አቆሙ፤ ድንግርግር አላቸው፤ እንዲያውም አንዳንዶቹ ተናደዱ። በልቤ ‘ይህ ሰው በጣም ደፋር ነው! ማንም ሊያዳምጠው አልፈለገም፤ እሱ ግን መናገሩን ቀጠለ’ ብዬ እንዳሰብኩ ትዝ ይለኛል። ሆኖም የተናገረው ነገር በጣም መሰጠኝ። ጊዜው ሁለተኛው የዓለም ጦርነት ካበቃ ከጥቂት ዓመታት በኋላ ሲሆን ከአያት ከቅድመ አያት ጀምሮ ቤተሰባችን ሲከተለው በቆየው የክርስታደልፊያ ሃይማኖት እንደዚህ ያለ ነገር ሰምቼ አላውቅም ነበር። በሚሰጠው ማብራሪያ በእጅጉ ስለተመሰጥኩ የሚናገረውን በደንብ አዳመጥኩ።
ተጨማሪ እውቀት ለማግኘት አርኖልድን ቀርቤ ለማነጋገር ጊዜ አልወሰደብኝም። ተሞክሮ የሌለኝ የ19 ዓመት ወጣት የነበርኩበትን ያንን ጊዜ መለስ ብዬ ሳስበው እሱና ባለቤቱ ጄን ምን ያህል ቻዮችና ደጎች እንደነበሩ እገነዘባለሁ። እመጣለሁ ብዬ ሳልነግራቸውና ሳልጋበዝ ከእነርሱ ጋር ለመጫወት ብዙ ጊዜ ቤታቸው እሄድ ነበር። አመለካከቴን እንዳስተካክል እንዲሁም ትክክለኛውን የሥነ ምግባር አቋም በተመለከተ በወጣት አእምሮዬ ውስጥ ይጉላላ ለነበረው ጥያቄ ትክክለኛውን መልስ እንዳገኝ ረድተውኛል። መንገድ ዳር ቁጭ ብለን እሳት ስንሞቅ መጀመሪያ ከተመሰከረልኝ ከ10 ወር በኋላ ጥቅምት 22, 1950 ተጠምቄ የይሖዋ ምሥክር የሆንኩ ሲሆን የቶሮንቶ ከተማ አካል በሆነው በኖርዝ ዮርክ በሚገኘው የዊልኦዴል ጉባኤ መሳተፍ ጀመርኩ።
ከእምነት አጋሮች ጋር ወደፊት መግፋት
አባቴ አዲሱን ሃይማኖቴን ለመከተል እንደቆረጥኩ ሲያውቅ ከቤተሰብ ጋር መኖር ከዕለት ወደ ዕለት አስቸጋሪ እየሆነ መጣ። በዚያው ሰሞን አባባ፣ ሰክሮ መኪና ሲያሽከረክር ከነበረ ሰው ጋር ፊት ለፊት በመጋጨቱ የደረሰበት ጉዳት ጠባዩን ሁሉ ለዋውጦት ነበር። በእማማ፣ በሁለቱ ወንድሞቼና በሁለቱ እኅቶቼ ላይ ኑሮ በጣም ከብዶባቸው ነበር። የመጽሐፍ ቅዱስን እውነት እንዳልከተል የሚደረግብኝ ጫና እያደር ይባባስ ጀመር። ስለዚህ ከወላጆቼ ጋር ያለኝ ሰላም እንዳይናጋና ‘በእውነት መንገድ’ ላይ ለመቆም ስል ቤቱን ለቅቄ መውጣቱ እንደሚሻል ተሰማኝ።​—⁠2 ጴጥሮስ 2:​2
በ1951 የበጋ ወራት መገባደጃ ላይ አልቤርታ ኮሌማን ወደሚገኝ አነስተኛ ጉባኤ ተዛወርኩ። ሮዝ ሃንት እና ኪዝ ሮቢንስ የሚባሉ ወጣቶች በሙሉ ጊዜ ሕዝባዊ ስብከት ይኸውም በዘወትር አቅኚነት ተሰማርተው ነበር። እኔም በዚሁ የፈቃደኝነት አገልግሎት እንድካፈል አበረታቱኝ። መጋቢት 1, 1952 እንደ እነርሱ የዘወትር አቅኚ ሆንኩ።
የሰጡኝን ማበረታቻ ምን ጊዜም አልረሳውም። ልማራቸው የሚገቡ ብዙ ነገሮች የነበሩ ሲሆን ይህ ደግሞ አንዱ የትምህርት መስክ ነበር። ከጊዜ በኋላ አልቤርታ ውስጥ በሌዝብሪጅ ጉባኤ አንድ ዓመት ከስድስት ወራት ያህል በአቅኚነት ካገለገልኩ በኋላ በተጓዥ የበላይ ተመልካችነት እንዳገለግል ያልጠበቅኩት ጥሪ ቀረበልኝ። በካናዳ ምሥራቃዊ የባሕር ዳርቻ ኒው ብሩንስዊክ ውስጥ ከምትገኘው ከሞንክቶን አንስቶ እስከ ኪውቤክ ጋስፔ ድረስ ባለው አካባቢ ተበታትነው የሚገኙትን የይሖዋ ምሥክሮች ጉባኤዎች እንድጎበኝ ተመደብኩ።
በተመደብኩበት ወረዳ ውስጥ ከሚገኙ የጎለመሱ ምሥክሮች ጋር ራሴን ሳወዳድረው ዕድሜዬ ገና 24 ዓመት ስለነበረና በእውነትም ውስጥ አዲስ ስለሆንኩ ለቦታው ብቁ እንደማልሆን ተሰማኝ። በቀጣዮቹ ጥቂት ወራት ልባዊ ጥረት አደረግሁ። እንደገና ሌላ ያልጠበቅኩት መብት ተከተለ።
ጊልያድ ትምህርት ቤትና ወደ ጎልድ ኮስት ጉዞ
መስከረም 1955 ኒው ዮርክ ሳውዝ ላንሲንግ በሚገኘው የጊልያድ የመጠበቂያ ግንብ የመጽሐፍ ቅዱስ ትምህርት ቤት ለ26ኛ ክፍል ከተጋበዙት ወደ መቶ የሚጠጉ ተማሪዎች መካከል እኔ አንዱ ነበርኩ። እንደዚህ ያለው የአምስት ወራት ጥልቅ ስልጠናና ጥናት ለእኔ በጣም ያስፈልገኝ ነበር። ከፍተኛ ቅንዓት ካለው ከዚህ ቡድን ጋር አብሬ መሆኔ የእኔም ቅንዓት ከፍ እንዲል አድርጎ ነበር። በዚህ ጊዜ እስከ አሁንም ለሕይወቴ መሻሻል ምክንያት የሆነኝን ሌላ አጋጣሚ አገኘሁ።
ለሚስዮናዊነት አገልግሎት ከሚሰለጥኑት ተማሪዎች መካከል አይሊን ስታብስ የምትባል ወጣት እኅት ነበረች። አይሊን ረጋ ያለች፣ ቁም ነገረኛ፣ ትሑትና የደስተኝነት ባሕርይ እንዳላት አስተዋልኩ። እየተርበተበትኩ ሐሳቤን ስገልጽላት ሳትደነግጥ አልቀረችም። ብቻ ደግነቱ ትታኝ አልሮጠችም! ሁለታችንም ከተስማማን በኋላ አይሊን በሚስዮናዊነት ወደተመደበችበት ወደ ኮስታ ሪካ ስትሄድ እኔም በምዕራብ አፍሪካ ወደምትገኘው ጎልድ ኮስት (የአሁኗ ጋና) ሄድኩ።
ግንቦት 1956 አንድ ቀን ጠዋት ብሩክሊን ኒው ዮርክ በሚገኝ የማኅበሩ ሕንፃ አሥረኛ ፎቅ ላይ ወደሚገኘው የወንድም ናታን ኖር ቢሮ ገባሁ። እሱ በዚያን ወቅት የመጠበቂያ ግንብ ማኅበር ፕሬዚዳንት ነበር። በጎልድ ኮስት፣ በቶጎላንድ (በአሁኗ ቶጎ)፣ በአይቮሪ ኮስት (በአሁኗ ኮትዲቭዋር)፣ በአፐር ቮልታ (በአሁኗ ቡርኪና ፋሶ) እንዲሁም በጋምቢያ የሚከናወነውን የስብከት ሥራ እንድከታተል የቅርንጫፍ አገልጋይ ሆኜ ተመድቤ ነበር።
ወንድም ኖር የነገረኝን ቃላት ትናንት የሰማኋቸው ያህል አስታውሳቸዋለሁ። “ወዲያው እንደደረስኩ ኃላፊነቱን መረከብ አለብኝ ብለህ ማሰብ የለብህም። ምንም የሚያስቸኩል ነገር የለም፤ እዚያ ካሉ ተሞክሮ ካላቸው ወንድሞች አንዳንድ ነገሮችን ተረዳ። ከዚያም ሁኔታዎችን በደንብ ከተረዳህ በኋላ የቅርንጫፍ ቢሮ አገልጋይነት ሥራህን መጀመር ይኖርብሃል። . . . መሾምህን የሚገልጸው ደብዳቤ ይኸው። እዚያ ከደረስክ ከሰባት ቀን በኋላ ኃላፊነቱን መረከብ ይኖርብሃል።”
‘ሰባት ቀናት ብቻ’ ስል አሰብኩ። ‘ታዲያ “ምንም የሚያስቸኩል ነገር የለም” ሲል ምን ማለቱ ነው?’ ግራ ተጋብቼ ከቢሮው ወጣሁ።
የሚቀጥሉት ጥቂት ቀናት ብን ብለው አለፉ። ከጥቂት ቀናት በኋላ ብሩክሊን ከሚገኙት የማኅበሩ ቢሮዎች ባሻገር ካለው ኢስት ወንዝ ተነስቶ ጎልድ ኮስት ለመድረስ 21 ቀን የሚፈጀውን የባሕር ላይ ጉዞ ጀመርኩ።
እኔና አይሊን ቶሎ ቶሎ ደብዳቤ እንለዋወጥ ነበር። በ1958 እንደገና ተገናኘንና በዚያው ዓመት ነሐሴ 23 ቀን ተጋባን። ግሩም የትዳር ጓደኛ ስለሰጠኝ ይሖዋን ሁልጊዜ አመሰግነዋለሁ።
በማኅበሩ ቅርንጫፍ ቢሮ ውስጥ ከሚሠሩ ሚስዮናውያን እንዲሁም ከአፍሪካ ወንድሞችና እኅቶች ጋር ለ19 ዓመታት አብሬ የማገልገል መብት በማግኘቴ በጣም ተደስቻለሁ። በጣት ይቆጠሩ የነበሩት የቤቴል ቤተሰብ አባላት ወደ 25 ደርሰው ነበር። እነዚያ ዓመታት ለእኛ ፈታኝ፣ አስደናቂ ድርጊቶች የተከናወኑባቸውና ፍሬያማ ነበሩ። ቢሆንም እውነቱን ለመናገር የሚሞቀውና የሚወብቀው የአየር ጠባይ ከባድ ፈተና ሆኖብኝ ነበር። ሁልጊዜ ያልበኝ፣ ዝልፍልፍ ያደርገኝና አንዳንድ ጊዜ ደግሞ ያነጫንጨኝ ነበር። የሆነ ሆኖ በጋና በ1956 ከ6, 000 ትንሽ ይበልጥ የነበረው የመንግሥቱ አስፋፊዎች ቁጥር በ1975 ወደ 21, 000 ሲያድግ ማየቱ በጣም የሚያስደስት ነበር። በአሁኑ ጊዜ ከ60, 000 በላይ ትጉህ የይሖዋ ምሥክሮች መኖራቸው ደስታዬን እጥፍ ድርብ አድርጎታል።
“ነገ” ምን ይዞ እንደሚመጣ አናውቅም
በ1970 ገደማ ይህ ነው ብዬ የማልገልጸው የጤና ችግር ይሰማኝ ጀመር። አጠቃላይ የጤና ምርመራ አደረግሁ፤ ሆኖም ውጤቱ “ጤነኛ” ነህ የሚል ነበር። ታዲያ ሁልጊዜ ጤንነቴ እንደታወከ የሚሰማኝ፣ በጣም የሚያደክመኝና እረፍት የሚያሳጣኝ ምንድን ነው? ሁለት ነገሮች የዚህን ጥያቄ መልስ ያስገኙልኝ ሲሆን ሁለቱም አስደንጋጭ ነበሩ። በእርግጥም ያዕቆብ “ሕይወታችሁ ነገ ምን እንደሚሆን አታውቁም” በማለት የጻፋቸው ቃላት እውነት ናቸው።​—⁠ያዕቆብ 4:​14 NW 
የመጀመሪያውን ፍንጭ ያገኘሁት ያንን ወጣት በመኪና አሳፍሬ በመሰከርኩለት ጊዜ ነበር። ያለምንም ማቋረጥ ከመናገሬም በላይ በጣም እየፈጠንኩና እየጋልኩ እንደምሄድ አይታወቀኝም ነበር። ወጣቱ የሚወርድበት ቦታ ስንደርስ ከመኪናው ወጥቶ ሲሮጥ በጣም ተገረምኩ። አብዛኞቹ ጋናውያን ረጋ ያሉና ትዕግሥተኞች ናቸው። የእሱ ሁኔታ ግን ተለየብኝ። ቁጭ እንዳልኩ ስለሁኔታው ሳስብ አንድ ችግር እንዳለብኝ ተገነዘብኩ። ምን እንደሆነ አልወቀው እንጂ አንድ ችግር እንዳለብኝ እርግጠኛ ነበርኩ።
ሁለተኛውን ፍንጭ ያገኘሁት ደግሞ አንድ ቀን ከአይሊን ጋር ስለሁኔታው ሰፊ ውይይት ካደረግን በኋላ ነው። “እንግዲህ ችግሩ አካላዊ ካልሆነ አእምሮአዊ ሊሆን ይችላል” የሚል ሐሳብ ሰጠችኝ። ስለዚህ ምልክቶቹን አንድ በአንድ ከጻፍኩ በኋላ አእምሮ ሐኪም ዘንድ ሄድኩ። የጻፍኩትን ሳነብለት “ይህ ለየት ያለ ህመም ነው። ማኒክ ዲፕረሽን የተባለ የአእምሮ በሽታ ይዞሃል” አለኝ።
ይህን ስሰማ ክው ብዬ ቀረሁ! በቀጣዮቹ ሁለት ዓመታት ከፍተኛ ትግል ባደርግም በሽታው ከዕለት ወደ ዕለት እየባሰብኝ መጣ። መፍትሄ ለማግኘት የማደርገውን ጥረት አላቋረጥኩም። ሆኖም መፍትሄውን የሚያውቅ አንድም ሰው አላገኘሁም። እንዴት ያለ ተስፋ አስቆራጭ ትግል ነው!
የሙሉ ጊዜ አገልግሎትን በሕይወታችን ዋነኛው ሥራችን አድርገን መያዝ የምንጊዜም ምኞቻችን የነበረ ሲሆን ሊሠሩ የሚገባቸው ብዙ ሥራዎችም ነበሩ። “ይሖዋ፣ ፈቃድህ ከሆነ ‘በሕይወት መኖርና ይህን ሥራ መሥራት እፈልጋለሁ’” የሚል ልባዊ ጸሎት በተደጋጋሚ አቀረብኩ። (ያዕቆብ 4:​15) ሆኖም እንደዚያ አልሆነም። ስለዚህ እውነታውን ተቀብለን ጋናን እና እዚያ የሚኖሩ ብዙ የቅርብ ወዳጆቻችንን ትተን ሰኔ 1975 ወደ ካናዳ ለመመለስ ዝግጅት አደረግን።
ይሖዋ በሕዝቡ በኩል ድጋፍ ይሰጣል
ብዙም ሳይቆይ ጨርሶ እንዳልተተውኩና ያጋጠመኝ ችግርም በእኔ ላይ ብቻ የደረሰ እንዳልሆነ ተገነዘብኩ። በ⁠1 ጴጥሮስ 5:​9 ላይ የሚገኙት “በዓለም ያሉት ወንድሞቻችሁ ያን መከራ በሙሉ እንዲቀበሉ [እወቁ]” የሚሉት ቃላት ይበልጥ ትርጉም ሰጡኝ። ለውጡን ባንወደውም ይሖዋ ሁለታችንንም ለመርዳት ምን እንዳደረገ ለማስተዋል ችያለሁ። ያለንበት ‘የወንድማማች ማኅበር’ በብዙ መንገዶች ድጋፍ ያደረገልን መሆኑ እንዴት ደስ ይላል!
ምንም እንኳ በቁሳዊ ነገር ረገድ ብዙ ባይኖረንም ይሖዋ አልጣለንም። በጋና የሚኖሩት ወዳጆቻችን በቁሳዊም ሆነ በሌሎች መንገዶች እንዲረዱን ልባቸውን አነሳስቷል። በጣም የምንቀርባቸውን ወዳጆቻችንን የተሰናበትነውና ያልጠበቅነውን “ነገ” የተቀበልነው ዝብርቅርቅ ባለ ስሜት ነበር።
የአይሊን እኅት ሌኖራ እና ባለቤትዋ አልቪን ፍሪዘን በደግነት እቤታቸው የተቀበሉን ሲሆን የሚያስፈልገንን ሁሉ በልግስና በማቅረብ ለወራት ተንከባክበውናል። አንድ የታወቀ የአእምሮ ሐኪም በእርግጠኝነት “በስድስት ወራት ውስጥ በደንብ ትድናለህ” አለኝ። እንዲህ ያለኝ ብሩህ ተስፋ እንዲታየኝ አስቦ ሳይሆን አይቀርም፤ ሆኖም እሱ ያለው ነገር እንኳን ከስድስት ወር ከስድስት ዓመት በኋላም አልተፈጸመም። በአሳቢነት ባይፖላር ሙድ ዲስኦርደር የሚል ስያሜ ከተሰጠው ከዚያው የአእምሮ ሕመም ጋር አሁንም እየታገልኩ ነው። ይህ አጠራር ምንም እንኳን የበሽታውን ክብደት የሚያቀለው ቢመስልም በሽታው ምን ያክል ከባድ እንደሆነ የተያዘ ያውቀዋል።
በዚያን ጊዜ ወንድም ኖር ሰኔ 1977 ለሞት ባበቃው በሽታ ይሰቃይ ነበር። ሆኖም እንደምንም ብሎ የሚያጽናኑና ምክር ያዘሉ ቃላትን የያዘ ረጅምና አበረታች ደብዳቤ ጻፈልኝ። እነዚያ ደብዳቤዎች አሁን ድረስ ከእኔ ጋር አሉ። የተጠቀመባቸው ቃላት በግልጽ ይታይብኝ የነበረውን ተገቢ ያልሆነ የከንቱነት ስሜት አስወግደውልኛል።
በ1975 ማገባደጃ ላይ ውድ መብት የሆነውን የሙሉ ጊዜ አገልግሎት አቋርጠን ለጤንነቴ ትኩረት መስጠቱ ግድ ሆነብን። የተለመደው የቀን ብርሃን ዓይኔን ያሳምመኛል። ድንገተኛ ቀጭን ድምፅ እንደ ጥይት ያንባርቅብኛል። የሰዎች ጫጫታ ያሸብረኛል። በክርስቲያናዊ ስብሰባዎች ላይ መገኘት እንኳ በጣም ይከብደኝ ነበር። የሆነው ሆኖ በመንፈሳዊ ስብሰባዎች ላይ መገኘት ከፍተኛ ጥቅም እንዳለው ሙሉ በሙሉ አምን ነበር። ችግሩን ለማሸነፍ ስል ብዙውን ጊዜ ሰው ሁሉ ቦታ ቦታውን ከያዘ በኋላ ወደ መንግሥት አዳራሽ እገባለሁ፤ እንዲሁም ልክ ፕሮግራሙ እንዳለቀ እወጣለሁ።
በጣም የሚከብደኝ ሌላው ነገር በሕዝባዊ አገልግሎት መካፈል ነው። አንዳንድ ጊዜ በር ላይ ከደረስኩ በኋላ ደወሉን ለመጫን ድፍረት አጣለሁ። ይሁን እንጂ አገልግሎታችን ለእኛም ሆነ በጎ ምላሽ ለሚሰጡ ሰዎች መዳንን እንደሚያስገኝ ስለማውቅ ማገልገሌን አላቋረጥኩም። (1 ጢሞቴዎስ 4:​16) ከጊዜ በኋላ ስሜቴን እንደምንም እየተቆጣጠርኩ ወደሚቀጥለው ቤት ሄጄ አንኳኳለሁ። በአገልግሎት የማደርገውን ተሳትፎ በመቀጠል መንፈሳዊ ጤንነቴን መጠበቅና ችግሮችን ለማሸነፍ የሚያስችል አቅም ማግኘት ችያለሁ።
ባይፖላር ሙድ ዲስኦርደር የተባለው በሽታ በቀላሉ ስለማይድን በዚህ የነገሮች ሥርዓት ውስጥ ከዚህ በሽታ እንደማልላቀቅ አውቀዋለሁ። በ1981 የንቁ! (እንግሊዝኛ) መጽሔት እትሞች ጥሩ ጥሩ ርዕሶችን ይዘው ወጥተው ነበር። በእነዚህ ርዕሶች አማካኝነት የበሽታውን ባሕርይ ማወቅና በሽታውን መቋቋም የሚቻልባቸውን ውጤታማ ዘዴዎች ይበልጥ መረዳት ችያለሁ።
ችግሮችን መቋቋም የሚቻልበትን መንገድ መማር
ይህ ሁሉ ባለቤቴ መሥዋዕትነት እንድትከፍልና ማስተካከያዎችን እንድታደርግ ጠይቆባታል። በተመሳሳይ ሁኔታ ላይ የምትገኝ አስታማሚ ከሆንክ ስሜቷን ትረዳላት ይሆናል። እንዲህ ስትል ተናግራለች:-
“የስሜት መቃወስ በባሕርይ ላይ ድንገተኛ ለውጥ ያስከትላል። በበሽታው የሚሰቃይ አንድ ሰው ጥሩ ሲጫወት፣ አዳዲስ ዕቅዶችንና ሐሳቦችን እያነሳ ሌሎችን ሲያበረታታ ይቆይና ወዲያው ደካማ፣ ግራ የተጋባ ሌላው ቀርቶ ቁጡ ሰው ይሆናል። ሌሎች እንዲህ የሚሆነው በበሽታው ምክንያት እንደሆነ ካልተገነዘቡ ሊበሳጩበትና ግራ ሊገባቸው ይችላል። ሰውየው ያወጣቸውን እቅዶች ወዲያው ይለውጥና ከተስፋ መቁረጥና አልረባም ከሚለው ስሜት ጋር ትግል ይገጥማል።”
በእኔ በኩል ከመጠን በላይ ደህና እንደሆንኩ ሲሰማኝ ስጋት ያድርብኛል። ከመጠን በላይ ደስ ደስ ካለኝ ድንገት ይህ ስሜቴ እንደሚወርድና ሁሉ ነገር እንደሚያስጠላኝ ይገባኛል። ለእኔ የሚሻለኝ ስሜቴ ከመጠን በላይ “ከሚወጣ” ይልቅ “ቢወርድ” ነው። ምክንያቱም ስሜቴ በሚወርድበት ጊዜ ለተወሰኑ ቀናት አደብ ገዝቼ ቁጭ እንድል ስለሚያደርገኝ ተገቢ ያልሆነ ነገር ከማድረግ እቆጠባለሁ። አይሊን ስሜቴ ከፍ ሲል በማስጠንቀቅ ስሜቴ ሲጨልም ደግሞ በማጽናናት ድጋፍ እየሰጠችኝ በእጅጉ ትረዳኛለች።
በሽታው ሲነሳ የሌሎችን ጉዳይ ችላ ብሎ ስለራስ ብቻ የማሰብ ሁኔታ ያጋጥማል። አንድ ሰው ጭንቀቱ በሚያይልበት ጊዜ ራሱን ከሌሎች ሰዎች ሙሉ በሙሉ ያገልላል ወይም ቅጽበታዊ የሆነ የባሕርይ መለዋወጥ በሚያጋጥመው ጊዜ የሌሎችን ሰዎች ስሜት ማገናዘብ ይሳነዋል። በፊት በፊት አእምሮአዊና ስሜታዊ ችግር እንዳለብኝ ማመን አቅቶኝ ነበር። የችግሬ መንስዔዎች ሌሎች ሰዎች ወይም የጥረት አለመሳካትን የመሳሰሉ ውጪያዊ ነገሮች ናቸው ከሚለው ሐሳብ ጋር መታገል ነበረብኝ። ‘በአካባቢዬ ምንም አዲስ የተከሰተ ነገር የለም። ችግሬ ውስጣዊ እንጂ ውጪያዊ አይደለም’ እያልኩ ራሴን ማሳመን ነበረብኝ። ቀስ በቀስ አስተሳሰቤ ተስተካከለ።
ባለፉት ዓመታት ሁለታችንም እኔ ስላለሁበት ሁኔታ እኛም ሆንን ሌሎች ስለሚሰማቸው ነገር ግልጽና ሐቀኞች መሆን እንዳለብን ተምረናል። አዎንታዊ አመለካከት ለመያዝና በሽታው ሕይወታችንን እንዲቆጣጠረው  ላለመፍቀድ እንጣጣር ነበር።
የተሻለ “ነገ” ይመጣል
ከልብ በመጸለይና በብዙ ትግል ይሖዋ ከሚሰጠው በረከትና ድጋፍ ጥቅም አግኝተናል። አሁን ሁለታችንም በዕድሜ ገፍተናል። ዘወትር መጠነኛ መድኃኒት በመውሰድ የማያቋርጥ የሕክምና ክትትል የማደርግ ሲሆን አሁን ጤንነቴ ብዙም አይለዋወጥም። ማንኛውንም ዓይነት የአገልግሎት መብት እናደንቃለን። ሽማግሌ ሆኜ ማገልገሌን ቀጥያለሁ። ምንጊዜም ሌሎች በእምነት እንዲበረቱ ለመርዳት እንጥራለን።
በእርግጥም፣ በ⁠ያዕቆብ 4:​14 ላይ እንደተጠቀሰው ‘ሕይወታችን ነገ ምን እንደሚሆን አናውቅም።’ ይህ የነገሮች ሥርዓት እስካለ ድረስ ሁኔታው እንዲሁ ይቀጥላል። ይሁን እንጂ “በፈተና የሚጸና ሰው የተባረከ ነው፤ ከተፈተነ በኋላ ለሚወዱት ተስፋ ስለ እርሱ የሰጣቸውን የሕይወትን አክሊል ይቀበላልና” የሚሉት የ⁠ያዕቆብ 1:​12 ቃላትም እውነት ናቸው። ሁላችንም ዛሬን ጸንተን በመቆም ይሖዋ ነገ የሚያመጣውን በረከት ለማየት ያብቃን።
[የግርጌ ማስታወሻ]
በነሐሴ 8, 1981 ንቁ ! መጽሔት እትም ላይ የወጣውን “በሕይወት ውስጥ የሚያጋጥሙ ችግሮችን መቋቋም ትችላለህ፣” የሚለውን ርዕስ፣ መስከረም 8, 1981 ንቁ!  እትም ላይ የወጣውን “የመንፈስ ጭንቀትን መዋጋት የምትችልበት መንገድ” እንዲሁም በጥቅምት 22, 1981 ንቁ ! መጽሔት እትም ላይ የወጣውን “ከባድ የመንፈስ ጭንቀትን መዋጋት” የሚለውን ርዕስ ተመልከት።
[በገጽ 26 ላይ የሚገኝ ሥዕል]
ብቻዬን መሆን ስፈልግ በሥዕል ስቱዲዮ ውስጥ
[በገጽ 26 ላይ የሚገኝ ሥዕል]
ከባለቤቴ ከአይሊን ጋር
[በገጽ 28 ላይ የሚገኝ ሥዕል]
በ1963 በጋና፣ ቴማ ውስጥ “የዘላለሙ ምሥራች” በሚል ርዕስ በተካሄደው ትልቅ ስብሰባ ላይ












^ ***sjj መዝ. 25 ልዩ ንብረት***
መዝሙር 25
ልዩ ንብረት
(1 ጴጥሮስ 2:9)
1. አምላክ አዲስ ፍጥረቱን፣
የተቀቡ ልጆቹን፣
ከሰው መሃል ዋጃቸው፤
ሞገሱን ሰጣቸው።
(አዝማች)
ለስምህ ’ሚሆን ሕዝብ፣
ልዩ ንብረትህ ናቸው።
’ሚወዱህ፣ ’ሚያከብሩህ፤
ዝናህን ’ሚያውጁ አንድ ሆነው።
2. ቅዱስ ብሔር ሆነዋል፤
የ’ውነትን ቃል ይዘዋል።
የሱን ብርሃን እንዲያዩ
አምላክ ጠርቷቸዋል።
(አዝማች)
ለስምህ ’ሚሆን ሕዝብ፣
ልዩ ንብረትህ ናቸው።
’ሚወዱህ፣ ’ሚያከብሩህ፤
ዝናህን ’ሚያውጁ አንድ ሆነው።
3. ምሥራቹን በመስበክ
ሌሎች በጎችን ጠሩ።
ታማኝ ናቸው ለበጉ፣
ት’ዛዙን ’ሚያከብሩ።
(አዝማች)
ለስምህ ’ሚሆን ሕዝብ፣
ልዩ ንብረትህ ናቸው።
’ሚወዱህ፣ ’ሚያከብሩህ፤
ዝናህን ’ሚያውጁ አንድ ሆነው።
(በተጨማሪም ኢሳ. 43:20ለ, 21⁠ን፣ ሚል. 3:17⁠ን እና ቆላ. 1:13⁠ን ተመልከት።)



^ ***sjj መዝ. 26 ለእኔ እንዳደረጋችሁት ይቆጠራል***
መዝሙር 26
ለእኔ እንዳደረጋችሁት ይቆጠራል
(ማቴዎስ 25:34-40)
1. የ’የሱስ የሆኑ ሌሎች በጎች አሉ፤
ከቅቡዓኑ ጋር ’ሚያገለግሉ።
ለቅቡዓኑ
’ሚያደርጉትን እርዳታ፣
’የሱስ ይቆጥረዋል እንደ ውለታ።
(አዝማች)
“እነሱን የረዳ እኔን ረድቶኛል፤
ለነሱ ያ’ረገ ለኔ አድርጓል።
ያስተናገዳቸው አስተናግዶኛል፤
ያ’ረገላቸው ለኔም አድርጓል።
እነሱን የረዳ እኔን ረድቶኛል።”
2. “ስቸገር አይታችሁ ደረሳችሁልኝ፤
ሲርበኝ፣ ሲጠማኝ መገባችሁኝ።”
“ይህን ያደረግነው
መቼ ነው?” ይሉታል።
ንጉሡም እንዲህ ብሎ ይመልሳል፦
(አዝማች)
“እነሱን የረዳ እኔን ረድቶኛል፤
ለነሱ ያ’ረገ ለኔ አድርጓል።
ያስተናገዳቸው አስተናግዶኛል፤
ያ’ረገላቸው ለኔም አድርጓል።
እነሱን የረዳ እኔን ረድቶኛል።”
3. “ከወንድሞቼ ጋር ሆናችሁ በመስበክ፣
ታማኝ ሆናችኋል መልካም በማድረግ።”
በቀኙ ላሉት
እንዲህ ይላል ንጉሡ፦
“ፍጹም ሕይወትና ምድርን ውረሱ።”
(አዝማች)
“እነሱን የረዳ እኔን ረድቶኛል፤
ለነሱ ያ’ረገ ለኔ አድርጓል።
ያስተናገዳቸው አስተናግዶኛል፤
ያ’ረገላቸው ለኔም አድርጓል።
እነሱን የረዳ እኔን ረድቶኛል።”
(በተጨማሪም ምሳሌ 19:17⁠ን፣ ማቴ. 10:40-42⁠ን እና 2 ጢሞ. 1:16, 17⁠ን ተመልከት።)



^ ***w24 ግንቦት ገጽ 8-13 ይሖዋ ወደፊት ስለሚወስዳቸው የፍርድ እርምጃዎች ምን እናውቃለን?***
የጥናት ርዕስ 19
መዝሙር 22 በሰማይ የተቋቋመው መንግሥት ይምጣልን!
ይሖዋ ወደፊት ስለሚወስዳቸው የፍርድ እርምጃዎች ምን እናውቃለን?
“ይሖዋ . . . ማንም እንዲጠፋ [አይፈልግም]።”—2 ጴጥ. 3:9
ዓላማ
ይሖዋ ወደፊት የሚወስዳቸው የፍርድ እርምጃዎች ትክክለኛና ፍትሐዊ እንደሚሆኑ መተማመን እንችላለን።
የምንኖርበት ዘመን አስደናቂ ነው። በየዕለቱ የመጽሐፍ ቅዱስ ትንቢቶች ሲፈጸሙ በዓይናችን እንመለከታለን። ለምሳሌ ‘የሰሜኑ ንጉሥ’ እና “የደቡቡ ንጉሥ” ዓለምን ለመቆጣጠር እርስ በርሳቸው ሲታገሉ እናያለን። (ዳን. 11:40 ግርጌ) የአምላክ መንግሥት ምሥራች ታይቶ በማይታወቅ ደረጃ እየተሰበከ ነው፤ በሚሊዮኖች የሚቆጠሩ ሰዎችም አዎንታዊ ምላሽ እየሰጡ ነው። (ኢሳ. 60:22፤ ማቴ. 24:14) በተጨማሪም “በተገቢው ጊዜ” የተትረፈረፈ መንፈሳዊ ምግብ እየቀረበልን ነው።—ማቴ. 24:45-47
2 ይሖዋ በቅርቡ ስለሚከሰቱ ጉልህ ክንውኖች ይበልጥ ግልጽ የሆነ ግንዛቤ እንዲኖረን እየረዳን ነው። (ምሳሌ 4:18፤ ዳን. 2:28) ታላቁ መከራ በሚጀምርበት ወቅት፣ ያንን አስቸጋሪ ጊዜ በታማኝነት ለማለፍና በመንፈሳዊ ለማበብ የሚያስፈልገንን ነገር ሁሉ እንደምናውቅ መተማመን እንችላለን። ይሁንና በቅርቡ ከሚከሰቱት ነገሮች ጋር በተያያዘ የማናውቃቸው ነገሮች መኖራቸውን አምነን መቀበል ይኖርብናል። በዚህ ርዕስ ውስጥ መጀመሪያ ላይ ከእነዚህ ክንውኖች ጋር በተያያዘ ያለንን ግንዛቤ ያስተካከልንበትን ምክንያት እንመለከታለን። ቀጥሎ ደግሞ የወደፊቱን ጊዜ እንዲሁም የሰማዩ አባታችን የሚወስዳቸውን እርምጃዎች በተመለከተ የምናውቃቸውን አንዳንድ ነገሮች እንመለከታለን።
የማናውቀው ነገር
3 ቀደም ሲል፣ ታላቁ መከራ ከጀመረ በኋላ አማኝ ያልሆኑ ሰዎች ከይሖዋ ጎን መቆምና ከአርማጌዶን መትረፍ እንደማይችሉ እንናገር ነበር። እዚህ መደምደሚያ ላይ የደረስነው ስለ ጥፋት ውኃው የሚናገረው ዘገባ ትንቢታዊ ጥላ እንደሆነ እናምን ስለነበር ነው። ለምሳሌ ያህል ይሖዋ የጥፋት ውኃው ከመጀመሩ በፊት የመርከቡን በር እንደዘጋው ሁሉ ታላቁ መከራ በሚጀምርበት ጊዜ በሰይጣን ሥርዓት ላይ በሩን እንደሚዘጋበትና ተጨማሪ ሰዎች መዳን እንደማይችሉ እናምን ነበር።—ማቴ. 24:37-39
4 ስለ ጥፋት ውኃው የሚገልጸውን ዘገባ እንደ ትንቢታዊ ጥላ ልንመለከተው ይገባል? አይገባም። ለምን? ምክንያቱም እንዲህ ለማለት የሚያበቃ ቀጥተኛ ቅዱስ ጽሑፋዊ መሠረት የለም። ኢየሱስ ‘የኖኅን ዘመን’ ከእሱ መገኘት ጋር አመሳስሎታል። ሆኖም የጥፋት ውኃው ትንቢታዊ ጥላ እንደሆነ ማለትም በዘገባው ውስጥ የተካተተው እያንዳንዱ ግለሰብና እያንዳንዱ ክስተት የሚያመለክተው ነገር እንዳለ አልገለጸም፤ በተጨማሪም የመርከቡ በር መዘጋት ትንቢታዊ ጥላነት እንዳለው አልተናገረም። ያም ቢሆን ስለ ኖኅና ስለ ጥፋት ውኃው ከሚናገረው ዘገባ ትምህርት ማግኘት እንችላለን። 
5 ኖኅ የይሖዋን የማስጠንቀቂያ መልእክት ሲሰማ መርከብ በመሥራት እምነት እንዳለው አሳይቷል። (ዕብራውያን 11:7⁠ን እና 1 ጴጥሮስ 3:20⁠ን አንብብ።) በተመሳሳይም የአምላክን መንግሥት ምሥራች የሚሰሙ ሰዎች በሰሙት ነገር ላይ ተመሥርተው እርምጃ መውሰድ አለባቸው። (ሥራ 3:17-20) ጴጥሮስ ኖኅን “የጽድቅ ሰባኪ” በማለት ጠርቶታል። (2 ጴጥ. 2:5) ያም ቢሆን ባለፈው ርዕስ ላይ እንደተመለከትነው፣ ኖኅ የጥፋት ውኃው ከመድረሱ በፊት በምድር ላይ ያሉትን ሰዎች በሙሉ ለማግኘት የስብከት ዘመቻ አካሂዶ እንደሆነ አናውቅም። በዛሬው ጊዜ ዓለም አቀፍ የስብከት ዘመቻ እየተካሄደ ነው፤ እኛም በዚህ ሥራ በቅንዓት ለመካፈል የቻልነውን ሁሉ ጥረት እናደርጋለን። ያም ቢሆን ምንም ያህል ጥረት ብናደርግ መጨረሻው ከመምጣቱ በፊት ምድር ላይ ላለ ሰው ሁሉ ምሥራቹን ማዳረስ አንችልም። ለምን?
6 ኢየሱስ የስብከቱ ሥራ ስለሚኖረው ስፋት ምን እንዳለ ልብ በል። ምሥራቹ “ለብሔራት ሁሉ ምሥክር እንዲሆን በመላው ምድር” እንደሚሰበክ ትንቢት ተናግሯል። (ማቴ. 24:14) ይህ ትንቢት ከመቼውም ጊዜ ይበልጥ ዛሬ ፍጻሜውን እያገኘ ነው። የመንግሥቱ መልእክት ከ1,000 በሚበልጡ ቋንቋዎች ይዘጋጃል፤ እንዲሁም በ​jw.org ድረ ገጽ አማካኝነት አብዛኛው የዓለም ሕዝብ ምሥራቹን ማግኘት ይችላል። 
7 ይሁንና ኢየሱስ፣ እሱ ከመምጣቱ በፊት ደቀ መዛሙርቱ ሁሉንም “ከተሞችና መንደሮች” ፈጽሞ እንደማያዳርሱ፣ በሌላ አባባል ለሁሉም ሰው እንደማይሰብኩ ተናግሮ ነበር። (ማቴ. 10:23፤ 25:31-33) ኢየሱስ የተናገረው ሐሳብ በዛሬው ጊዜም እውነት ነው። በዛሬው ጊዜ በሚሊዮኖች የሚቆጠሩ ሰዎች የሚኖሩት በነፃነት መስበክ በማንችልባቸው አካባቢዎች ነው። በሌላ በኩል ደግሞ በየደቂቃው በመቶዎች የሚቆጠሩ ልጆች ይወለዳሉ። ምሥራቹን “በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ” ለማዳረስ የቻልነውን ሁሉ ጥረት እናደርጋለን። (ራእይ 14:6) ሆኖም መጨረሻው ከመምጣቱ በፊት ምድር ላይ ላለ ለእያንዳንዱ ሰው ምሥራቹን መስበክ እንደማንችል የታወቀ ነው። 
8 ይህ አንድ ጥያቄ ያስነሳል፦ ታላቁ መከራ ከመጀመሩ በፊት ምሥራቹን የመስማት አጋጣሚ ስለማያገኙ ሰዎች ምን ማለት ይቻላል? ይሖዋ እና የመፍረድ ሥልጣን የሰጠው ልጁ በእነዚህ ሰዎች ላይ ምን ዓይነት እርምጃ ይወስዳሉ? (ዮሐ. 5:19, 22, 27፤ ሥራ 17:31) ይህ የጥናት ርዕስ የተመሠረተበት ጥቅስ ይሖዋ ‘ማንም እንዲጠፋ እንደማይፈልግ’ ይናገራል። ከዚህ ይልቅ “ሁሉ ለንስሐ እንዲበቃ” ይፈልጋል። (2 ጴጥ. 3:9፤ 1 ጢሞ. 2:4) ስለ ይሖዋ ይህን ብናውቅም፣ ምሥራቹን የመስማት አጋጣሚ ባላገኙ ሰዎች ላይ ምን ዓይነት ፍርድ እንደሚያስተላልፍ ይሖዋ አልገለጠልንም። ደግሞም ይሖዋ ከዚህ በፊት ስላደረገውም ሆነ ወደፊት ስለሚያደርገው ነገር ለእኛ ምንም ነገር የመናገር ግዴታ የለበትም።
9 ይሖዋ ወደፊት የሚያደርጋቸውን አንዳንድ ነገሮች በቃሉ ውስጥ ገልጦልናል። ለምሳሌ ይሖዋ ምሥራቹን ሰምተው በሕይወታቸው ላይ ማስተካከያ ለማድረግ አጋጣሚ ያላገኙ ‘ጻድቃን ያልሆኑ ሰዎችን’ ከሞት እንደሚያስነሳ መጽሐፍ ቅዱስ ይነግረናል። (ሥራ 24:15፤ ሉቃስ 23:42, 43) ይህ ሌሎች ወሳኝ ጥያቄዎችን ያስነሳል።
10 ታላቁ መከራ ከጀመረ በኋላ የሞቱ ሁሉ ትንሣኤ ላያገኙ ለዘላለም ይጠፋሉ? ይሖዋና ሠራዊቱ በአርማጌዶን ጦርነት ላይ የሚያጠፏቸው ተቃዋሚዎች ከሞት እንደማይነሱ ቅዱሳን መጻሕፍት በግልጽ ይናገራሉ። (2 ተሰ. 1:6-10) ሆኖም ስለ ሌሎቹ ሰዎችስ ምን ማለት ይቻላል? ለምሳሌ በዚያ ወቅት በተፈጥሯዊ ምክንያት፣ በአደጋ ወይም በሰው እጅ ሕይወታቸው ያለፈ ሰዎች ምን ይሆናሉ? (መክ. 9:11፤ ዘካ. 14:13) ከእነዚህ ሰዎች መካከል አንዳንዶቹ በአዲሱ ዓለም ውስጥ ከሚነሱት “ጻድቃን ያልሆኑ ሰዎች” መካከል ይገኙ ይሆን? የዚህን ጥያቄ መልስ አናውቀውም።
የምናውቀው ነገር
11 ወደፊት ከሚከናወኑት ነገሮች ጋር በተያያዘ የምናውቃቸው አንዳንድ ነገሮች አሉ። ለምሳሌ በአርማጌዶን ወቅት ሰዎች የሚፈረድባቸው ለክርስቶስ ወንድሞች ባደረጉት ነገር መሠረት እንደሆነ እናውቃለን። (ማቴ. 25:40) “በጎች” ተብለው የሚፈረድላቸው ለቅቡዓኑና ለክርስቶስ ድጋፍ ያደረጉ ሰዎች ናቸው። ከዚህም ሌላ፣ ከክርስቶስ ወንድሞች መካከል አንዳንዶቹ ታላቁ መከራ ከጀመረ በኋላ በምድር ላይ እንደሚኖሩና አርማጌዶን ሊጀምር ትንሽ እስኪቀረው ድረስ ወደ ሰማይ እንደማይሄዱ እናውቃለን። የክርስቶስ ወንድሞች ምድር ላይ እስካሉ ድረስ ቅን ልብ ያላቸው ሰዎች እነሱንና ሥራቸውን ለመደገፍ አጋጣሚ ሊያገኙ ይችላሉ። (ማቴ. 25:31, 32፤ ራእይ 12:17) እነዚህ ነጥቦች ትኩረታችንን የሚስቡት ለምንድን ነው?
12 ታላቁ መከራ ከጀመረ በኋላም እንኳ፣ ‘የታላቂቱ ባቢሎንን’ ጥፋት ያዩ አንዳንድ ሰዎች የይሖዋ ምሥክሮች ከረጅም ጊዜ በፊት ስለዚህ ክንውን ይናገሩ እንደነበር ያስታውሱ ይሆናል። እነዚህን ክንውኖች የሚያዩ አንዳንድ ሰዎች አቋማቸውን ያስተካክሉ ይሆን?—ራእይ 17:5፤ ሕዝ. 33:33
13 እንዲህ ከሆነ፣ በሙሴ ዘመን በግብፅ ከተፈጠረው ነገር ጋር የሚመሳሰል ሁኔታ ሊፈጠር ይችላል። በወቅቱ ከእስራኤላውያን ጋር አብሮ የወጣ “እጅግ ብዙ ድብልቅ ሕዝብ” እንደነበር አስታውስ። ከእነዚህ ሰዎች መካከል አንዳንዶቹ፣ ሙሴ ስለ አሥሩ መቅሰፍቶች የተናገረው ማስጠንቀቂያ መፈጸሙን ሲያዩ እምነት ማዳበር ጀምረው ሊሆን ይችላል። (ዘፀ. 12:38) የታላቂቱን ባቢሎን ጥፋት ተከትሎ እንዲህ ያለ ሁኔታ ካጋጠመ፣ መጨረሻው ልክ ሊደርስ ሲል ከእኛ ጋር የተቀላቀሉ ሰዎች በመኖራቸው እናዝናለን? በፍጹም! “መሐሪና ሩኅሩኅ . . . ለቁጣ የዘገየ፣ ታማኝ ፍቅሩና እውነቱ እጅግ ብዙ የሆነ” አምላክ የሆነውን የሰማዩን አባታችንን መምሰል እንፈልጋለን።—ዘፀ. 34:6
14 አንዳንድ ክርስቲያኖች ዘመዶቻቸውን በተመለከተ እንዲህ ሲሉ እንሰማ ይሆናል፦ “ትንሣኤ እንዲያገኝ ታላቁ መከራ ከመጀመሩ በፊት ቢሞት ሳይሻል አይቀርም።” እንዲህ የሚሉት በደግነት ተነሳስተው እንደሆነ ጥያቄ የለውም። ሆኖም ሰዎች ዘላለማዊ ሕይወት የማግኘታቸው አጋጣሚ የተመካው በሚሞቱበት ጊዜ ላይ አይደለም። ይሖዋ ፍጹም የሆነ ዳኛ ስለሆነ የሚያደርጋቸው ውሳኔዎች ትክክለኛና ፍትሐዊ ናቸው። (መዝሙር 33:4, 5⁠ን አንብብ።) “የምድር ሁሉ ዳኛ” ትክክል የሆነውን ነገር እንደሚያደርግ መተማመን እንችላለን።—ዘፍ. 18:25
15 በተጨማሪም ሰዎች የዘላለም ሕይወት የማግኘታቸው አጋጣሚ በሚኖሩበት አካባቢ ላይ የተመካ አይደለም ብሎ ማመን ምክንያታዊ ነው። ይሖዋ በሚኖሩበት አገር የተነሳ ለመንግሥቱ መልእክት ምላሽ ለመስጠት አጋጣሚ ያላገኙ በሚሊዮኖች የሚቆጠሩ ሰዎችን እዚያ አካባቢ በመኖራቸው ብቻ ‘ፍየል ናቸው’ ብሎ ይፈርድባቸዋል ብሎ ማሰብ የማይመስል ነገር ነው። (ማቴ. 25:46) ጻድቅ የሆነው የምድር ሁሉ ዳኛ ከማናችንም በላይ ለእነዚህ ሰዎች ያስባል። ይሖዋ በታላቁ መከራ ወቅት ሁኔታዎችን እንዴት እንደሚያመቻች አናውቅም። ምናልባትም ከእነዚህ ሰዎች መካከል አንዳንዶቹ ስለ ይሖዋ የመማር፣ በእሱ የማመን እንዲሁም በብሔራት ሁሉ መካከል ራሱን በሚቀድስበት ጊዜ ከእሱ ጎን የመሰለፍ አጋጣሚ ያገኙ ይሆናል።—ሕዝ. 38:16
16 መጽሐፍ ቅዱስን ስናጠና ይሖዋ የሰዎችን ሕይወት ምን ያህል ከፍ አድርጎ እንደሚመለከት ተምረናል። ሁላችንም የዘላለም ሕይወት የማግኘት አጋጣሚ እንዲኖረን ሲል ልጁን ቤዛ አድርጎ ሰጥቶናል። (ዮሐ. 3:16) ሁላችንም የይሖዋን ፍቅራዊ እንክብካቤ አጣጥመናል። (ኢሳ. 49:15) እያንዳንዳችንን በስም ያውቀናል። እንዲያውም ማንነታችንን የሚገነቡትን ትዝታዎች ጨምሮ ስለ እኛ እያንዳንዱን ዝርዝር ነገር ስለሚያውቅ ብንሞት ድጋሚ ሊፈጥረን ይችላል! (ማቴ. 10:29-31) በእርግጥም አፍቃሪ የሆነው የሰማዩ አባታችን በእያንዳንዱ ግለሰብ ላይ ፍጹም ሚዛናዊ፣ ፍትሐዊና ምሕረት የሚንጸባረቅበት ፍርድ እንደሚያስተላልፍ መተማመን እንችላለን።—ያዕ. 2:13
17 እነዚህ ማስተካከያዎች የስብከቱ ሥራችን ከመቼውም ጊዜ ይበልጥ አጣዳፊ እንደሆነ እንድንገነዘብ ያደርጉናል። እንዲህ የምንለው ለምንድን ነው? ምሥራቹን ያለማሰለስ ለመስበክ የሚያነሳሳንስ ምንድን ነው? የእነዚህን ጥያቄዎች መልስ በሚቀጥለው ርዕስ ላይ በዝርዝር እንመለከታለን።
ይሖዋ ወደፊት ከሚወስዳቸው የፍርድ እርምጃዎች ጋር በተያያዘ . . .
◼ የትኞቹን ነገሮች አናውቅም?
__________
◼ የትኞቹን ነገሮች እናውቃለን?
__________
◼ ስለ ምን ነገር እርግጠኞች መሆን እንችላለን?
__________
መዝሙር 76 ምን ይሰማሃል?
[የግርጌ ማስታወሻ]
ይህ ማስተካከያ የተደረገው ለምን እንደሆነ ማብራሪያ ለማግኘት በመጋቢት 15, 2015 መጠበቂያ ግንብ ከገጽ 7-11 ላይ ያለውን “ይህ የአንተ ፈቃድ ነው” የሚለውን ርዕስ ተመልከት።
ታላቂቱ ባቢሎን ከጠፋች በኋላ የማጎጉ ጎግ ጥቃት ሲሰነዝር ሁሉም የይሖዋ አገልጋዮች ይፈተናሉ። ታላቂቱ ባቢሎን ከጠፋች በኋላ ከይሖዋ ሕዝቦች ጎን የተሰለፉ ሰዎችም አብረው ይፈተናሉ።
[የአንቀጾቹ ጥያቄዎች]
 1. የምንኖረው አስደናቂ በሆነ ዘመን ውስጥ ነው የምንለው ለምንድን ነው?
__________
 2. ስለ ምን ነገር እርግጠኞች መሆን እንችላለን? ሆኖም የትኛውን ሐቅ አምነን መቀበል ይኖርብናል?
__________
 3. ሰዎች ከይሖዋ ጎን መቆም የሚችሉበት አጋጣሚ ከሚያበቃበት ጊዜ ጋር በተያያዘ ምን እንል ነበር? እዚህ መደምደሚያ ላይ የደረስነውስ ለምንድን ነው?
__________
 4. ስለ ጥፋት ውኃው የሚናገረው ዘገባ ትንቢታዊ ጥላነት አለው ማለት ያቆምነው ለምንድን ነው?
__________
 5. (ሀ) ኖኅ ከጥፋት ውኃው በፊት ምን አድርጓል? (ዕብራውያን 11:7፤ 1 ጴጥሮስ 3:20) (ለ) ከስብከቱ ሥራ ጋር በተያያዘ በዛሬው ጊዜ ያለንበት ሁኔታ ከኖኅ ዘመን ጋር የሚመሳሰለው እንዴት ነው?
__________
6-7. መጨረሻው ከመምጣቱ በፊት በምድር ላይ ለሚኖር ለእያንዳንዱ ሰው ምሥራቹን መስበክ አንችልም የምንለው ለምንድን ነው? አብራራ።
__________
 8. ይሖዋ ወደፊት ከሚወስደው የፍርድ እርምጃ ጋር በተያያዘ ምን ጥያቄ ልናነሳ እንችላለን? (ሥዕሎቹንም ተመልከት።)
__________
 9. ይሖዋ በቃሉ አማካኝነት ምን ገልጦልናል?
__________
10. የትኞቹ ተጨማሪ ጥያቄዎች ይነሳሉ?
__________
11. በአርማጌዶን ወቅት ሰዎች የሚፈረድባቸው በምን መሠረት ነው?
__________
12-13. አንዳንዶች ‘የታላቂቱ ባቢሎንን’ ጥፋት ከተመለከቱ በኋላ ምን ሊያደርጉ ይችላሉ? (ሥዕሎቹንም ተመልከት።)
__________
14-15. አንድ ሰው የዘላለም ሕይወት የማግኘት አጋጣሚው የተመካው በሚሞትበት ጊዜ ወይም በሚኖርበት አካባቢ ላይ ነው? አብራራ። (መዝሙር 33:4, 5)
__________
16. ስለ ይሖዋ የትኞቹን ነገሮች እናውቃለን? (ሥዕሉንም ተመልከት።)
__________
17. በሚቀጥለው ርዕስ ላይ ምን እንመለከታለን?
__________
[በገጽ 13 ላይ የሚገኝ የተቀነጨበ ሐሳብ]
ታላቁ መከራ ከጀመረ በኋላም እንኳ . . . እነዚህን ክንውኖች የሚያዩ አንዳንድ ሰዎች አቋማቸውን ያስተካክሉ ይሆን?
[በገጽ 9 ላይ የሚገኙ ሥዕሎች]
ይሖዋ ታላቁ መከራ ከመጀመሩ በፊት ምሥራቹን ለመስማት አጋጣሚ ባላገኙ ሰዎች ላይ የሚፈርደው እንዴት ነው? (አንቀጽ 8⁠ን ተመልከት)
[በገጽ 11 ላይ የሚገኙ ሥዕሎች]
የታላቂቱን ባቢሎን ጥፋት የሚመለከቱ አንዳንድ ሰዎች የይሖዋ ምሥክሮች ከረጅም ጊዜ በፊት ስለዚህ ክንውን ይናገሩ እንደነበር ያስታውሳሉ (ከአንቀጽ 12-13⁠ን ተመልከት)
[በገጽ 12 ላይ የሚገኝ ሥዕል]
ይሖዋ በእያንዳንዱ ግለሰብ ላይ ፍጹም ሚዛናዊ፣ ፍትሐዊና ምሕረት የሚንጸባረቅበት ፍርድ እንደሚያስተላልፍ መተማመን እንችላለን (አንቀጽ 16⁠ን ተመልከት)
[የግርጌ ማስታወሻ]
የሥዕሉ መግለጫ፦ ዓለም አቀፉ የስብከት ዘመቻችን አንዳንድ ሰዎች ጋ ላይደርስ የሚችለው ለምን እንደሆነ የሚያሳዩ ሦስት ሁኔታዎች፦ (1) በአካባቢው ዋነኛ ሃይማኖት የተነሳ መስበክ አደገኛ በሆነበት አካባቢ የምትኖር ሴት፣ (2) በፖለቲካው ሥርዓት የተነሳ መስበክ ሕገ ወጥና አደገኛ በሆነበት አካባቢ የሚኖሩ ባልና ሚስት እንዲሁም (3) በጣም ሩቅና ገለልተኛ በሆነ አካባቢ ከመኖሩ የተነሳ ምሥራቹን መስማት ያልቻለ ሰው።
የሥዕሉ መግለጫ፦ እውነትን የተወች አንዲት ወጣት ሴት ስለ “ታላቂቱ ባቢሎን” ጥፋት የተማረችውን ነገር ታስታውሳለች። አመለካከቷን አስተካክላ ወደ ክርስቲያን ወላጆቿ ተመለሰች። እንዲህ ያለ ሁኔታ ካጋጠመ፣ መሐሪና ሩኅሩኅ የሆነውን የሰማዩን አባታችንን ባሕርይ በመኮረጅ ኃጢአተኛው በመመለሱ ልንደሰት ይገባል።
​​​



^ ***w15 3/15 ገጽ 12-16 ‘ነቅታችሁ ትጠብቃላችሁ?’***
‘ነቅታችሁ ትጠብቃላችሁ?’
“ቀኑንም ሆነ ሰዓቱን ስለማታውቁ ዘወትር ነቅታችሁ ጠብቁ።”—ማቴ. 25:13
ምን ብለህ ትመልሳለህ?
ስለ አሥሩ ደናግል የሚገልጸው ምሳሌ መልእክት ምንድን ነው?
ቅቡዓኑ ስለ አሥሩ ደናግል በሚገልጸው የኢየሱስ ምሳሌ ላይ የሚገኘውን ምክር ተግባራዊ እያደረጉ ያሉት እንዴት ነው?
“ሌሎች በጎች” ስለ አሥሩ ደናግል ከሚናገረው ምሳሌ ጥቅም ማግኘት የሚችሉት በየትኞቹ መንገዶች ነው?
በደብረ ዘይት ተራራ ላይ ሆኖ በኢየሩሳሌም የሚገኘውን ቤተ መቅደስ ቁልቁል እየተመለከቱ ኢየሱስ በጣም አስገራሚ ከሆኑት ትንቢቶች አንዱን ሲናገር ማዳመጥ ምን ያህል እንደሚያስደስት መገመት አያዳግትም። ኢየሱስ ወደፊት የሚፈጸሙትን ነገሮች ሲናገር ጴጥሮስ፣ እንድርያስ፣ ያዕቆብና ዮሐንስ ተመስጠው እንደሰሙት ጥርጥር የለውም። በዚህ ክፉ ሥርዓት የመጨረሻ ቀናት ውስጥ እሱ የአምላክ መንግሥት ንጉሥ ሆኖ በሚገዛበት ወቅት ስለሚከናወኑት ነገሮች በስፋት ነግሯቸዋል። በዚያ ወሳኝ ጊዜ የኢየሱስ “ታማኝና ልባም ባሪያ” ለአገልጋዮቹ የሚያስፈልገውን መንፈሳዊ ምግብ በጊዜው በማቅረብ በምድር ላይ እሱን ወክሎ እንደሚሠራ ገልጾላቸዋል።—ማቴ. 24:45-47
2 ኢየሱስ በዚያው ትንቢት ላይ የአሥሩን ደናግል ምሳሌ ተናገረ። (ማቴዎስ 25:1-13⁠ን አንብብ።) ከዚህ ቀጥሎ በሚከተሉት ጥያቄዎች ላይ ትኩረት እናደርጋለን፦ (1) የምሳሌው መልእክት ምንድን ነው? (2) ታማኝ ቅቡዓን በምሳሌው ላይ የሚገኘውን ምክር ተግባራዊ ያደረጉት እንዴት ነው? ይህስ ምን ውጤት አስገኝቷል? (3) በዛሬው ጊዜ ሁላችንም ከኢየሱስ ምሳሌ ጥቅም ማግኘት የምንችለው እንዴት ነው?
የምሳሌው መልእክት ምንድን ነው?
3 ታማኙ ባሪያ ከቅርብ አሥርተ ዓመታት ወዲህ ጥቅሶችን ሲያብራራ፣ ይበልጥ ትኩረት እያደረገ ያለው ትንቢታዊ ጥላነት ባላቸው ነገሮች ላይ ሳይሆን ተግባራዊ ሊሆን በሚችለው ትምህርት ላይ መሆኑን ቀደም ባለው ርዕስ ላይ ተመልክተናል። ከዚህ በፊት ጽሑፎቻችን ኢየሱስ ስለ አሥሩ ደናግል የተናገረውን ምሳሌ ሲያብራሩ መብራቱ፣ ዘይቱ፣ የዘይቱ ዕቃ እና የመሳሰሉትን ነገሮች ጨምሮ እያንዳንዱ ዝርዝር ጉዳይ እንኳ ምሳሌያዊ ትርጉም እንዳለው የገለጹባቸው ወቅቶች ነበሩ። ይሁንና ይህ አካሄድ ምሳሌው ከያዘው ቀላልና አጣዳፊ መልእክት ይልቅ ትኩረታችን በሌሎች ነገሮች እንዲወሰድ አድርጎ ይሆን? ከዚህ ቀጥሎ እንደምናየው የዚህ ጥያቄ መልስ ትልቅ ትርጉም አለው። 
4 ኢየሱስ በዚህ ምሳሌ ላይ ሊያስተላልፍ የፈለገውን ዋና መልእክት እስቲ እንመርምር። መጀመሪያ ዋና ዋናዎቹን ባለታሪኮች እንመልከት። በምሳሌው ላይ የተጠቀሰው ሙሽራ ማን ነው? ኢየሱስ ስለ ራሱ እየተናገረ እንደነበር ግልጽ ነው። እንዲያውም በሌላ ወቅት ራሱን እንደ ሙሽራ አድርጎ ገልጿል! (ሉቃስ 5:34, 35) ደናግል የተባሉትስ እነማን ናቸው? በምሳሌው ላይ ኢየሱስ፣ ሙሽራው ሲመጣ ደናግሉ መብራታቸውን አብርተው የመጠበቅ ኃላፊነት እንዳለባቸው ገልጿል። ኢየሱስ “ትንሽ መንጋ” ለሆኑት ቅቡዓን ተከታዮቹ የሰጠውን የሚከተለውን ተመሳሳይ ማሳሰቢያ ልብ በሉ፦ “ወገባችሁን ታጠቁ፤ መብራታችሁንም አብሩ፤ ጌታቸው ከሠርግ እስኪመለስ እንደሚጠባበቁ . . . ሰዎች ሁኑ።” (ሉቃስ 12:32, 35, 36) በተጨማሪም ሐዋርያው ጳውሎስም ሆነ ሐዋርያው ዮሐንስ በመንፈስ መሪነት ባሰፈሩት ዘገባ ላይ የክርስቶስን ቅቡዓን ተከታዮች ከንጽሕት ድንግል ጋር አመሳስለዋቸዋል። (2 ቆሮ. 11:2፤ ራእይ 14:4) በግልጽ ለማየት እንደሚቻለው ኢየሱስ በማቴዎስ 25:1-13 ላይ የሚገኘውን ምሳሌ የተናገረው ለቅቡዓን ተከታዮቹ ምክርና ማሳሰቢያ ለመስጠት ብሎ ነው።
5 ቀጥለን ደግሞ ጊዜውን እንመልከት። ኢየሱስ የሰጠው ምክር ስለ የትኛው ጊዜ የሚያወሳ ነው? ኢየሱስ በምሳሌው መጨረሻ አካባቢ የተናገረው “ሙሽራው ደረሰ” የሚለው ሐሳብ ጊዜውን በግልጽ ይጠቁመናል። (ማቴ. 25:10) የሐምሌ 15, 2013 መጠበቂያ ግንብ እንደሚገልጸው በማቴዎስ ምዕራፍ 24 እና 25 ላይ በሚገኘው የኢየሱስ ትንቢት ላይ ክርስቶስ ስለ ‘መድረሱ’ ወይም ስለ ‘መምጣቱ’ ስምንት ቦታዎች ላይ ተጠቅሷል፤ በእያንዳንዱ ጥቅስ ላይ የተሠራበት የግሪክኛ ቃል ተመሳሳይ ነው። በሁሉም ቦታዎች ላይ ኢየሱስ፣ በታላቁ መከራ ወቅት ፍርድ ለመስጠትና ይህን ሥርዓት ለማጥፋት ስለሚመጣበት ጊዜ እየተናገረ ነው። እንግዲያው ይህ ምሳሌ የሚያወሳው ስለ መጨረሻዎቹ ቀናት ሲሆን ኢየሱስ የሚመጣው ወይም የሚደርሰው በታላቁ መከራ ወቅት ነው።
6 የምሳሌው ዋና መልእክትስ ምንድን ነው? እስቲ አውዱን ለማስታወስ እንሞክር። ኢየሱስ ስለ ‘ታማኝና ልባም ባሪያው’ ተናግሮ መጨረሱ ነበር። ይህ ባሪያ፣ በመጨረሻዎቹ ቀናት በክርስቶስ ተከታዮች መካከል አመራር የሚሰጠውን ጥቂት አባላት ያሉት የቅቡዓን ክርስቲያኖች ቡድን ያመለክታል። ኢየሱስ፣ እነዚህ ሰዎች ምንጊዜም ታማኝ መሆን እንዳለባቸው ማሳሰቢያ ሰጥቷል። ቀጥሎም ትኩረቱን በመጨረሻዎቹ ቀናት ወደሚኖሩ ቅቡዓን ተከታዮቹ በሙሉ ያደረገ ሲሆን እነዚህ ክርስቲያኖች ‘ነቅተው እንዲጠብቁ’ ለማሳሰብ ሲል የአሥሩን ደናግል ምሳሌ ተናገረ፤ እንዲህ ካላደረጉ ውድ የሆነውን ሽልማታቸውን ያጣሉ። (ማቴ. 25:13) ይህን ምሳሌ በመመርመር ቅቡዓኑ ምክሩን እንዴት ተግባራዊ እንዳደረጉት እስቲ እንመልከት።
ቅቡዓኑ በምሳሌው ላይ የሚገኘውን ምክር ተግባራዊ እያደረጉ ያሉት እንዴት ነው?
7 ኢየሱስ በተናገረው ምሳሌ ላይ ከሞኞቹ በተቃራኒ ልባሞቹ ደናግል ሙሽራው ሲመጣ ለመቀበል ተሰናድተው እየጠበቁ ነበር። ይህን ለማድረግ ያስቻላቸው ምንድን ነው? ሁለት ነገሮች ናቸው፤ ይኸውም ዝግጁና ንቁ መሆናቸው ነው። በሌሊት የሙሽራውን መምጣት እንዲጠባበቁ የተመደቡት ደናግል፣ መብራታቸው እንዳይጠፋ መጠንቀቅ እንዲሁም አስደሳቹ ክንውን እስኪደርስ ባለው ረጅም ጊዜ ንቁ ሆነው መቆየት ነበረባቸው። ከሞኞቹ ደናግል በተለየ፣ አምስቱ ልባም ደናግል መብራታቸውን ብቻ ሳይሆን ዘይትም በዕቃ በመያዝ በሚገባ ተዘጋጅተው ነበር። ታማኝ ቅቡዓንስ በተመሳሳይ ዝግጁ መሆናቸውን አሳይተዋል?
8 እንዴታ! በመጨረሻዎቹ ቀናት በሙሉ ቅቡዓን ክርስቲያኖች የተሰጣቸውን ተልእኮ እስከ ሥርዓቱ መደምደሚያ ድረስ በታማኝነት ለመወጣት ዝግጁ በመሆን እንደ ልባሞቹ ደናግል መሆናቸውን አሳይተዋል። እነዚህ ክርስቲያኖች የታማኝነት ጎዳና የሚያስከፍለውን ወጪ አስልተዋል፤ በሌላ አባባል የተሰጣቸውን ተልእኮ ለመወጣት በሰይጣን ዓለም ውስጥ ሊያገኙ የሚችሏቸውን አብዛኞቹን ቁሳዊ ጥቅሞች መሥዋዕት ማድረግ እንደሚያስፈልጋቸው ገና ከጅምሩ ተገንዝበዋል። ለይሖዋ ያደሩ ከመሆኑም በላይ እሱን ብቻ ለማገልገል ራሳቸውን አቅርበዋል፤ ይህን የሚያደርጉት አንድን ቀን ወይም የተወሰነ ጊዜን በአእምሯቸው ይዘው ሳይሆን ለእሱና ለልጁ ባላቸው ፍቅርና ታማኝነት ተገፋፍተው ነው። የዚህ ክፉ ዓለም መንፈስ ብሎም የገንዘብ ፍቅር፣ የሥነ ምግባር ብልግና እንዲሁም ራስ ወዳድነት የሚንጸባረቅበት ዝንባሌ ተጽዕኖ እንዲያሳድርባቸው ባለመፍቀድ ንጹሕ አቋማቸውን ጠብቀዋል። በዚህም መንገድ ምንጊዜም ዝግጁ መሆናቸውን ያሳያሉ፤ ሁልጊዜ ብርሃን አብሪዎች ይሆናሉ፤ እንዲሁም ሙሽራው የዘገየ ቢመስልም እንኳ ተስፋ አይቆርጡም።—ፊልጵ. 2:15
9 እነዚህ ደናግል ተሰናድተው እንዲጠብቁ የረዳቸው ሌላው ነገር ደግሞ ንቁ መሆናቸው ነው። ለመሆኑ በሌሊት ለረጅም ሰዓት ሲጠብቁ እንቅልፍ የሚጫጫናቸው አንዳንድ ቅቡዓን ክርስቲያኖች ሊኖሩ ይችላሉ? አዎን። ኢየሱስ፣ ስለ አሥሩ ደናግል ሲናገር ሙሽራው የዘገየ በመሰላቸው ወቅት “ሁሉም እንቅልፍ ተጫጫናቸውና ተኙ” ብሏል። ኢየሱስ፣ ፈቃደኛና ዝግጁ የሆኑ ሰዎችም እንኳ ሥጋ ደካማ መሆኑ ሊያስቸግራቸው እንደሚችል ጠንቅቆ ያውቃል። ታማኝ የሆኑ ቅቡዓን በምሳሌው ላይ የተሰጠውን ይህንን ማስጠንቀቂያ ተግባራዊ በማድረግ ምንጊዜም ንቁ ለመሆን ከመቼውም ጊዜ ይበልጥ ጥረት እያደረጉ ነው። በምሳሌው ላይ እንደተገለጸው ‘ሙሽራው እየመጣ ነው!’ የሚል ጥሪ በሌሊት ሲሰማ ሁሉም ደናግል ተነስተዋል። እስከ መጨረሻው የጸኑት ግን ንቁዎቹ ብቻ ናቸው። (ማቴ. 25:5, 6፤ 26:41) በዛሬው ጊዜ ስላሉት ታማኝ ቅቡዓንስ ምን ማለት ይቻላል? በመጨረሻዎቹ ቀናት ያሉት ታማኝ ቅቡዓንም ‘ሙሽራው እየመጣ ነው!’ ለሚለው ጥሪ ምላሽ ሰጥተዋል። ኢየሱስ ሊመጣ መሆኑን የሚጠቁመውን ጠንካራ ማስረጃ በማመን እሱ የሚመጣበትን ጊዜ ተሰናድተው እየተጠባበቁ ጸንተው ቆይተዋል። ይሁንና የምሳሌው መደምደሚያ የሚያተኩረው በአንድ የተወሰነ ጊዜ ላይ ነው። እንዲህ የምንለው ለምንድን ነው?
ልባሞቹ ሲሸለሙ ሞኞቹ ተቀጡ
10 በምሳሌው ላይ ከተጠቀሱት ነገሮች መካከል ትንሽ ግር የሚለው መጨረሻ አካባቢ ያለው ሐሳብ ሳይሆን አይቀርም፤ ይህም በሞኞቹና በልባሞቹ ደናግል መካከል የተካሄደው ውይይት ነው። (ማቴዎስ 25:8, 9⁠ን አንብብ።) ይህ ውይይት “በአምላክ ሕዝቦች ታሪክ ውስጥ ታማኝ ቅቡዓን ክርስቲያኖች፣ ሌሎች እርዳታ ሲጠይቋቸው ምላሽ ለመስጠት ፈቃደኛ የማይሆኑት መቼ ነው?” የሚል ጥያቄ ያስነሳል። መልሱን ለማግኘት ምሳሌው የሚፈጸምበትን ጊዜ መለስ ብለን እናስብ። ባገኘነው የተስተካከለ ግንዛቤ መሠረት ሙሽራው ማለትም ኢየሱስ ፍርድ ለመስጠት የሚመጣው የታላቁ መከራ መደምደሚያ ሲቃረብ ነው። እንግዲያው ይህ የምሳሌው ክፍል ያተኮረው ከታላቁ መከራ መደምደሚያ ትንሽ ቀደም ብሎ ባለው ጊዜ ላይ እንደሆነ ማሰቡ ምክንያታዊ አይሆንም? እንደዚህ ብሎ መደምደሙ ተገቢ ይመስላል፤ ምክንያቱም በዚህ ወቅት ቅቡዓኑ የመጨረሻው ማኅተም ይደረግባቸዋል።
11 በመሆኑም በምድር ላይ ያሉ ታማኝ ቅቡዓን በሙሉ ታላቁ መከራ ከመጀመሩ በፊት የመጨረሻው ማኅተም ይደረግባቸዋል። (ራእይ 7:1-4) ወደ ሰማይ መሄዳቸው ከዚያ ጊዜ ጀምሮ እርግጠኛ ይሆናል። ይሁንና ታላቁ መከራ ከመጀመሩ በፊት ስላሉት ዓመታት እናስብ። ንጹሕ አቋማቸውን ሳይጠብቁ በመቅረታቸው ንቁ ሆነው ያልተገኙ ቅቡዓን ምን ይሆናሉ? ሰማያዊ ሽልማታቸውን ያጣሉ። እነዚህ ሰዎች ታላቁ መከራ ከመጀመሩ በፊት የመጨረሻው ማኅተም እንደማይደረግባቸው ግልጽ ነው። እነሱን የሚተኩ ሌሎች ታማኝ ክርስቲያኖች ታላቁ መከራ በሚጀምርበት ጊዜ ተቀብተዋል። ታማኝነታቸውን ያጎደሉት ሞኞች ታላቁ መከራ ሲጀምርና ታላቂቷ ባቢሎን ስትወድቅ ሊደነግጡ ይችላሉ። ሙሽራው ሲመጣ ለመቀበል ዝግጁ አለመሆናቸውን የሚገነዘቡት በዚያ ሰዓት ሊሆን ይችላል። እነዚህ ሰዎች ጊዜው ከሄደ በኋላ ተጨንቀው እርዳታ ለማግኘት ቢጠይቁ ምን ምላሽ ያገኛሉ? የኢየሱስ ምሳሌ፣ አሳዛኙን እውነታ ግልጽ ያደርግልናል። ልባሞቹ ደናግል ዘይታቸውን ለሞኞቹ ደናግል ለመስጠት ፈቃደኛ አይሆኑም፤ ከዚህ ይልቅ ወደ ዘይት ሻጮች እንዲሄዱ ይነግሯቸዋል። ሞኞቹ የሄዱት ግን “እኩለ ሌሊት ላይ” መሆኑን አስታውስ። በዚህ ሰዓት ዘይት ሻጭ ማግኘት ይችላሉ? በምንም ዓይነት። ምክንያቱም በጣም ዘግይተዋል።
12 በተመሳሳይም ታማኝ ቅቡዓን፣ ታማኝነታቸውን ያጓደሉትን ቅቡዓን በታላቁ መከራ ወቅት ሊረዷቸው አይችሉም። እነዚህ ሰዎች ምንም ዓይነት እገዛ ሊደረግላቸው አይችልም። ምክንያቱም እርዳታ ማግኘት የሚችሉበት ጊዜ አልፏል። ታዲያ መጨረሻቸው ምን ይሆናል? ኢየሱስ ሞኞቹ ደናግል ዘይት ለማግኘት ሲሄዱ ምን እንደተከናወነ ሲገልጽ “ሙሽራው ደረሰ፤ ተዘጋጅተው የነበሩት ደናግልም ወደ ሠርጉ ድግስ ገቡ፤ በሩም ተዘጋ” ብሏል። ታላቁ መከራ ሊደመደም አካባቢ ክርስቶስ በክብሩ ሲመጣ ታማኝ ቅቡዓኑን በሰማይ ይሰበስባቸዋል። (ማቴ. 24:31፤ 25:10፤ ዮሐ. 14:1-3፤ 1 ተሰ. 4:17) በሞኞቹ ደናግል በተመሰሉት ታማኝ ያልሆኑ ቅቡዓን ላይ ግን በሩ ይዘጋባቸዋል። ልክ እንደ ሞኞቹ ደናግል “ጌታ ሆይ፣ ጌታ ሆይ፣ ክፈትልን!” እያሉ ይጮኹ ይሆናል። የሚያገኙት መልስ ግን በፍየል የተመሰሉት በርካታ ሰዎች በዚያ የፍርድ ሰዓት ከሚሰጣቸው ምላሽ ጋር ተመሳሳይ ነው፤ ኢየሱስ “እውነቴን ነው የምላችሁ፣ አላውቃችሁም” ይላቸዋል። ምንኛ የሚያሳዝን ነው!—ማቴ. 7:21-23፤ 25:11, 12
13 እስካሁን ከተመለከትነው አንጻር ምን ብለን መደምደም እንችላለን? ኢየሱስ በርካታ ቅቡዓን አገልጋዮቹ ታማኝ ባለመሆናቸው በሌላ መተካት እንደሚያስፈልጋቸው መግለጹ ነበር? በጭራሽ። ይህን ምሳሌ ከመናገሩ በፊት “ታማኝና ልባም ባሪያ” ክፉ ባሪያ እንዳይሆን ማስጠንቀቂያ ሰጥቶ እንደነበረ እናስታውስ። ኢየሱስ እንዲህ ዓይነት ማስጠንቀቂያ መስጠቱ ባሪያው ክፉ እንደሚሆን መጠበቁን የሚያሳይ አይደለም። በተመሳሳይም የአሥሩ ደናግል ምሳሌ ጠንካራ ማስጠንቀቂያ ይዟል። አምስቱ ደናግል ሞኞች፣ አምስቱ ደግሞ ልባም እንደሆኑ ሁሉ እያንዳንዱ ቅቡዕ ክርስቲያንም ዝግጁና ንቁ ለመሆን አሊያም በሞኝነት ታማኝነቱን ለማጉደል ሊመርጥ ይችላል። ሐዋርያው ጳውሎስ ቅቡዕ ለሆኑ የእምነት ባልንጀሮቹ በመንፈስ መሪነት በጻፈው ደብዳቤ ላይ ከዚህ ጋር የሚመሳሰል ነጥብ አንስቷል። (ዕብራውያን 6:4-9⁠ን አንብብ፤ ከዘዳግም 30:19 ጋር አወዳድር።) ጳውሎስ የሰጠው ማሳሰቢያ ኃይለኛ እንደሆነ ልብ በሉ፤ ሆኖም ቀጥሎ ከተናገረው ሐሳብ ማየት እንደሚቻለው ክርስቲያን ወንድሞቹና እህቶቹ ‘የተሻለ ሁኔታ’ እንደሚጠብቃቸው እርግጠኛ መሆኑን ፍቅር በተንጸባረቀበት መንገድ ገልጿል። በተመሳሳይም ኢየሱስ በምሳሌው ላይ የሰጠው ፍቅር የተንጸባረቀበት ማሳሰቢያ በቅቡዓኑ ላይ እንደሚተማመንባቸው ያሳያል። ክርስቶስ፣ እያንዳንዱ ቅቡዕ አገልጋዩ እስከ መጨረሻው ታማኝ በመሆን አስደሳች የሆነ ሽልማት ሊቀበል እንደሚችል ያውቃል።
የክርስቶስ “ሌሎች በጎች” ጥቅም ማግኘት የሚችሉት እንዴት ነው?
14 ኢየሱስ የአሥሩን ደናግል ምሳሌ የተናገረው ለቅቡዓን ተከታዮቹ ነው፤ ታዲያ ይህ ጥቅስ ለክርስቶስ “ሌሎች በጎች” ምንም ጠቃሚ ሐሳብ አልያዘም ማለት ነው? (ዮሐ. 10:16) በፍጹም! የምሳሌው መልእክት አጭር ይኸውም “ዘወትር ነቅታችሁ ጠብቁ” የሚል እንደሆነ እናስታውስ። ታዲያ ይህ ምክር የሚሠራው ለቅቡዓኑ ብቻ ነው? ኢየሱስ በአንድ ወቅት “ለእናንተ የምነግራችሁን ለሁሉም እናገራለሁ፤ ምንጊዜም ነቅታችሁ ጠብቁ” ብሎ ነበር። (ማር. 13:37) ኢየሱስ ከሁሉም ተከታዮቹ የሚጠብቀው ነገር ተመሳሳይ ነው፤ በታማኝነት ለማገልገል ልባቸውን እንዲያዘጋጁና ንቁ እንዲሆኑ ይፈልጋል። በመሆኑም ሁሉም ክርስቲያኖች፣ ቅቡዓኑ በዚህ ረገድ የተዉትን መልካም ምሳሌ ይከተላሉ፤ እንዲሁም ልክ እንደ እነሱ በሕይወታቸው ውስጥ ለአገልግሎት ቅድሚያ ይሰጣሉ። ሞኞቹ ደናግል፣ ልባሞቹን ከዘይታቸው እንዲሰጧቸው ጠይቀው እንደነበርም ሁላችንም መርሳት የለብንም። ያቀረቡት ከንቱ ጥያቄ ማንም ለእኛ ታማኝ ሊሆንልን፣ በእውነት ውስጥ ሊቆይልን ወይም ንቁ ሆኖ ሊጠብቅልን እንደማይችል ሊያስታውሰን ይገባል። እያንዳንዳችን ይሖዋ ለሾመው ጻድቅ ፈራጅ መልስ መስጠት ይኖርብናል። ዝግጁ መሆን አለብን። ምክንያቱም ኢየሱስ በቅርቡ ይመጣል!
15 ሁሉም ክርስቲያኖች በኢየሱስ ምሳሌ ላይ ከተጠቀሰው ዋና ክንውንም ጥቅም ማግኘት ይችላሉ። ከመካከላችን ይህን የጋብቻ ሥነ ሥርዓት በጉጉት የማይጠብቅ ማን አለ? ቅቡዓን ክርስቲያኖች በዚያ ወቅት ወደ ሰማይ ሄደዋል፤ ከአርማጌዶን ጦርነት በኋላ የክርስቶስ ሙሽራ ይሆናሉ። (ራእይ 19:7-9) በዚያ ወቅት በምድር ላይ የሚኖር ማንኛውም ሰው በሰማይ ከሚከናወነው ከዚህ ሠርግ ጥቅም ያገኛል፤ ምክንያቱም ይህ ጋብቻ ፍጹም የሆነ አገዛዝ እንዲሰፍን ያደርጋል። የወደፊት ተስፋችን በሰማይም ይሁን በምድር የአሥሩ ደናግል ምሳሌ ከያዘው አስፈላጊ ትምህርት ጥቅም ለማግኘት ቁርጥ ውሳኔ እናድርግ። ልባችንን በማዘጋጀት፣ ጽኑ በመሆንና ከምንጊዜውም ይልቅ ንቁ በመሆን ተሰናድተን እንጠብቅ፤ እንዲህ የምናደርግ ከሆነ ይሖዋ ያዘጋጀልንን አስደናቂ ሽልማት ማግኘት እንችላለን!
[የግርጌ ማስታወሻ]
ከምሳሌው ማየት እንደሚቻለው ‘ሙሽራው እየመጣ ነው!’ (ቁጥር 6) የሚለው ጥሪ በተሰማበትና ሙሽራው በመጣበት ወይም በደረሰበት ወቅት (ቁጥር 10) መካከል ግልጽ የሆነ የጊዜ ልዩነት አለ። ንቁ የሆኑት ቅቡዓን የኢየሱስን መገኘት የሚጠቁመውን ምልክት በመጨረሻዎቹ ቀናት ሁሉ አስተውለዋል። በመሆኑም ኢየሱስ ‘እንደመጣ’ ይኸውም ንጉሣዊ ሥልጣን ይዞ እየገዛ እንደሆነ ተገንዝበዋል። ያም ቢሆን ኢየሱስ እስኪመጣ ወይም እስኪደርስ ድረስ መጽናት አለባቸው።
[የአንቀጾቹ ጥያቄዎች]
1, 2. (ሀ) ኢየሱስ ስለ መጨረሻዎቹ ቀናት ምን ተናገረ? (ለ) የትኞቹን ጥያቄዎች እንመረምራለን?
 3. ቀደም ባሉት ዓመታት ጽሑፎቻችን የአሥሩን ደናግል ምሳሌ ያብራሩት በምን መንገድ ነው? ይህስ ምን አስከትሎ ሊሆን ይችላል?
 4. በምሳሌው ላይ (ሀ) የሙሽራውን (ለ) የደናግሉን ማንነት ማወቅ የምንችለው እንዴት ነው?
 5. ኢየሱስ፣ ምሳሌው ስለ የትኛው ጊዜ የሚያወሳ እንደሆነ የጠቆመው እንዴት ነው?
 6. የአሥሩ ደናግል ምሳሌ ከተነገረበት አውድ አንጻር የምሳሌው ዋና መልእክት ምንድን ነው?
7, 8. (ሀ) ልባሞቹ ደናግል ተሰናድተው እንዲጠብቁ የረዷቸው ሁለት ነገሮች ምንድን ናቸው? (ለ) ቅቡዓን ዝግጁ መሆናቸውን ያሳዩት እንዴት ነው?
 9. (ሀ) ኢየሱስ ከእንቅልፍ ጋር በተያያዘ ምን ማስጠንቀቂያ ሰጥቷል? (ለ) ቅቡዓኑ ‘ሙሽራው እየመጣ ነው!’ ለሚለው ጥሪ ምን ምላሽ ሰጥተዋል? (የግርጌ ማስታወሻውንም ተመልከት።)
10. በልባሞቹና በሞኞቹ ደናግል መካከል የተካሄደው ውይይት ምን ጥያቄ ያስነሳል?
11. (ሀ) ታላቁ መከራ ከመጀመሩ ጥቂት ቀደም ብሎ ምን ይከናወናል? (ለ) ልባሞቹ ደናግል ሞኞቹን ወደ ዘይት ሻጮች መላካቸው ምን ያመለክታል?
12. (ሀ) በአንድ ወቅት ቅቡዕ የነበሩ ሆኖም የመጨረሻው ማኅተም ከመደረጉ በፊት ንጹሕ አቋማቸውን ያጎደሉ ሰዎች በታላቁ መከራ ወቅት ምን አሳዛኝ ሁኔታ ያጋጥማቸዋል? (ለ) እንደ ሞኞቹ ደናግል የሆኑ ሰዎች መጨረሻቸው ምን ይሆናል?
13. (ሀ) በርካታ የክርስቶስ ቅቡዓን ተከታዮች ታማኝ አይሆኑም ብሎ መደምደሙ ምክንያታዊ ያልሆነው ለምንድን ነው? (ለ) ኢየሱስ የሰጠው ማሳሰቢያ በቅቡዓኑ ላይ እንደሚተማመን የሚያሳይ እንደሆነ አድርገንም ልንመለከተው የሚገባው ለምንድን ነው? (በመግቢያው ላይ ያለውን ሥዕል ተመልከት።)
14. ‘ሌሎች በጎችም’ ከአሥሩ ደናግል ምሳሌ ጥቅም ማግኘት ይችላሉ የምንለው ለምንድን ነው?
15. ክርስቶስ ከሙሽራው ጋር የሚያደርገው ጋብቻ ለሁሉም እውነተኛ ክርስቲያኖች አስደሳች የሆነው ለምንድን ነው?
[በገጽ 16 ላይ የሚገኝ የተቀነጨበ ሐሳብ]
ሞኞቹ ደናግል ዘይት እንዲሰጣቸው ያቀረቡት ጥያቄ ማንም ለእኛ ታማኝ ሊሆንልን ወይም ንቁ ሆኖ ሊጠብቅልን እንደማይችል ሊያስታውሰን ይገባል
​​​​​​​



^ ***w20 ጥር ገጽ 29-31 ከእናንተ ጋር እንሄዳለን***
11 በመታሰቢያው በዓል ላይ ከቂጣውና ከወይን ጠጁ የሚወስዱ ሰዎች ቁጥር ለበርካታ ዓመታት እየቀነሰ ሲሄድ ነበር። ከቅርብ ዓመታት ወዲህ ግን ይህ ቁጥር በየዓመቱ እየጨመረ ነው። ታዲያ ቁጥሩ መጨመሩ ሊያሳስበን ይገባል? አይገባም። በዚህ ረገድ በአእምሯችን ልንይዛቸው የሚገቡ አንዳንድ ነጥቦችን እስቲ እንመልከት።
12 “ይሖዋ የእሱ የሆኑትን ያውቃል።” (2 ጢሞ. 2:19) በመታሰቢያው በዓል ላይ ከቂጣውና ከወይን ጠጁ የሚወስዱ ሰዎችን የሚቆጥሩት ወንድሞች ግን በእርግጥ በመንፈስ የተቀባው ማን እንደሆነ ማወቅ አይችሉም። በመሆኑም ከቂጣውና ከወይን ጠጁ የሚወስዱት ሰዎች ቁጥር፣ ቅቡዓን ነን ብለው በስህተት የሚያስቡ ሰዎችንም ይጨምራል። ለምሳሌ፣ በአንድ ወቅት ከቂጣውና ከወይን ጠጁ ይወስዱ የነበሩ አንዳንዶች ከጊዜ በኋላ ይህን ማድረጋቸውን አቁመዋል። ሌሎች ደግሞ ከክርስቶስ ጋር በሰማይ እንደሚገዙ አድርገው የሚያስቡት ከአእምሮ ወይም ከስሜት ጋር የተያያዘ ችግር ስላለባቸው ሊሆን ይችላል። ከዚህ በግልጽ ለማየት እንደሚቻለው በምድር ላይ የቀሩትን ቅቡዓን ትክክለኛ ቁጥር አናውቅም።
13 ኢየሱስ ቅቡዓኑን ወደ ሰማይ ለመውሰድ በሚመጣበት ጊዜ በብዙ የዓለም ክፍሎች ቅቡዓን ይኖራሉ። (ማቴ. 24:31) እርግጥ መጽሐፍ ቅዱስ፣ በመጨረሻዎቹ ቀናት በምድር ላይ የሚቀሩት ቅቡዓን ክርስቲያኖች ጥቂት እንደሚሆኑ ይናገራል። (ራእይ 12:17) ይሁንና ታላቁ መከራ ሲጀምር በምድር ላይ ምን ያህል ቅቡዓን እንደሚኖሩ አይናገርም።
14 ቅቡዓንን የሚመርጥበትን ጊዜ የሚወስነው ይሖዋ ነው። (ሮም 8:28-30) ይሖዋ ቅቡዓንን መምረጥ የጀመረው ኢየሱስ ከሞት ከተነሳ በኋላ ነው። በመጀመሪያው መቶ ዘመን የነበሩት እውነተኛ ክርስቲያኖች በሙሉ ቅቡዓን ሳይሆኑ አይቀሩም። ከዚያ በኋላ ባሉት ዘመናት ውስጥ፣ ክርስቲያን ነን ይሉ የነበሩት አብዛኞቹ ሰዎች እውነተኛ የክርስቶስ ተከታዮች አልነበሩም። ያም ቢሆን በእነዚህ ዓመታት የነበሩትን ጥቂት እውነተኛ ክርስቲያኖች ይሖዋ በመንፈስ ቀብቷቸዋል። እነዚህ ክርስቲያኖች ኢየሱስ እንደጠቀሰው በእንክርዳድ መካከል ያደገ ስንዴ ናቸው። (ማቴ. 13:24-30) በመጨረሻዎቹ ቀናትም ይሖዋ የ144,000ዎቹ አባላት የሚሆኑ ሰዎችን መምረጡን ቀጥሏል። ይሖዋ ለዚህ መብት ብቁ የሚሆኑ አንዳንድ ሰዎችን መጨረሻው ከመምጣቱ ጥቂት ቀደም ብሎ ለመምረጥ ከፈለገ በእሱ ጥበብ ላይ ጥያቄ ለማንሳት እኛ ማን ነን? (ሮም 9:11, 16⁠ን አንብብ።) ኢየሱስ ከተናገራቸው ምሳሌዎች በአንዱ ላይ እንደጠቀሳቸው ሠራተኞች እንዳንሆን መጠንቀቅ አለብን። እነዚህ ሠራተኞች፣ ጌታቸው በመጨረሻው ሰዓት ለተቀጠሩት ሰዎች ባደረገው ነገር አጉረምርመዋል።—ማቴ. 20:8-15









^ ***sjj መዝ. 125 “መሐሪዎች ደስተኞች ናቸው”***
መዝሙር 125
“መሐሪዎች ደስተኞች ናቸው”
(ማቴዎስ 5:7)
1. አምላካችን መሐሪ ነው፤
በደስታ ነው የሚምረው።
ለጋስ ነው፤ መስጠት ይወዳል፤
ሕዝቦቹን ይንከባከባል።
ይቅር ባይ አምላክ ነው እሱ፤
ኃጢያተኞች ሲመለሱ።
አፈር እንደሆንን ያውቃል፤
ደግ አምላክ ነው፤ ይምረናል።
2. በፈጸምነው ኃጢያት ምክንያት
ስንጠይቅ ያምላክን ምሕረት፣
ጌታችን እንዳስተማረን
በጸሎት ’ንማጸናለን፦
‘ሌሎችን ይቅር እንዳልን
አምላክ ሆይ፣ እኛንም ማረን።’
ከልባችን ይቅር ማለት
ይሰጠናል ሰላም፣ እረፍት።
3. ለሰዎች እናሳይ ምሕረት፤
ለጋሶች እንሁን የእውነት።
ምንም ብድራት ሳንጠብቅ
ለሰዎች መልካም እናድርግ።
አምላካችን ይህን አይቶ
ይባርከናል አሟልቶ።
መሐሪዎች ደስተኞች፣
ናቸው በአምላክ ፊት ውቦች።
(በተጨማሪም ማቴ. 6:2-4, 12-14⁠ን ተመልከት።)



^ ***sjj መዝ. 17 “እፈልጋለሁ”***
መዝሙር 17
“እፈልጋለሁ”
(ሉቃስ 5:13)
1. ደግ፣ ሩኅሩኅ አሳቢ ነበር፣
ክርስቶስ ሲኖር በምድር።
ያስደስተው ነበር
ሰዎችን መርዳት፤
ለሌሎች ጊዜውን መስጠት።
አልረሳም ችግረኞችን፤
ፈውሷል የታመሙትን።
ተል’ኮውን ተወጣ በደስታ፤
“’ፈልጋለሁ” ብሏል ጌታ።
2. ክርስቶስ ነው ምሳሌያችን፤
ፈለጉን ’ንከተላለን።
እውነትን ስንሰብክ
’ንሁን አፍቃሪ፣
ደግና ሰውን አክባሪ።
ወንድሞች ሲቸግራቸው
በምንችለው እንርዳቸው።
አጋር፣ ወላጅ ያጡ ሲቸገሩ
‘መርዳት ’ፈልጋለሁ’ በሉ።
(በተጨማሪም ዮሐ. 18:37⁠ን፣ ኤፌ. 3:19⁠ን እና ፊልጵ. 2:7⁠ን ተመልከት።)

